
ᐊᕙᑕᖅ ᐱᐅᓯᑐᖃᓕᕆᕕᒃ

2016–2017 ᐊᕐᕌᒍᖓᓂ 
ᐱᓇᓱᐊᖃᑦᑕᓚᐅᕐᑕᒥᓂᒃ

ᐊᕐᕌᒍᑕᒫᕐᓯᐅᑎᓂᒃ ᑐᓴᕐᑎᓯᐅᑎᒃ





ᐊᕙᑕᐅᑉ ᑎᓕᔭᐅᒪᐅᑎᖏᑦ ᑲᑎᒪᔨᖏᓪᓗ 
ᐊᖓᔪᕐᖄᑉ ᑐᓴᕐᑕᐅᖁᔭᖏᑦ
ᑐᑭᒧᐊᕐᑎᓯᔨᒻᒪᕆᐅᑉ ᑐᓴᕐᑕᐅᖁᔭᖏᑦ
ᑲᒪᔨᒻᒪᕆᐅᑉ ᑐᓴᕐᑕᐅᖁᔭᖏᑦ
ᐊᐅᓚᑦᓯᕕᒃ
ᐊᑐᐊᒐᓐᖑᑎᑕᐅᑎᑦᓯᕕᒃ
ᓄᓇᓕᓐᓂ ᐱᐅᓯᑐᖃᓕᕆᔩᑦ ᑲᑎᒪᔨᖏᑦ
ᖃᐅᔨᓴᕐᕕᒃ, ᐱᓇᓱᐊᕐᑕᐅᓯᒪᔪᓂᒃ ᓴᓂᕐᕓᙯᕕᒃ ᐊᑐᐊᒐᑦᓴᑯᕕᐅᑦᓱᓂᓗ
ᐃᓚᒌᓐᓂᓕᕆᓂᖅ
ᓄᓇᕕᒻᒥ ᐃᓄᐃᑦ ᓱᓕᔫᓐᖑᐊᓕᐅᕐᕕᖁᑎᖓ
ᑐᓂᕐᑕᓂᐊᕐᓂᓕᕆᓂᖅ
ᑕᑯᔭᑦᓴᑯᕕᓕᕆᓂᖅ
ᐊᐅᒫᒡᒌᕕᒃ - ᓄᓇᕕᒻᒥᐅᓂᒃ ᓴᓇᓐᖑᐊᓯᒪᔪᓕᕆᓂᕐᒧᑦ/ᑕᑯᒥᓇᕐᑐᓕᕆᓂᕐᒧᑦ/   
 ᑐᓴᕐᓂᔮᕐᓂᓕᕆᓂᕐᒧᑦ ᑐᕐᖃᑕᕐᕕᒃ
ᐱᓇᓱᐊᕐᓂᓄᑦ ᐃᑲᔪᕐᑎᒋᔭᐅᖃᑦᑕᓚᐅᔪᑦ       

ᐊᓪᓚᓯᒪᔪᕐᑕᖏᑦ

1981-ᒥ ᑎᓕᔭᐅᓚᐅᕐᓯᒪᒐᒥ ᐊᕙᑕᖅ ᓄᓇᕕᒻᒥᐅᑦ 
ᐃᓄᒻᒪᕇᑦ ᑲᑎᒪᓂᒻᒪᕆᖃᕐᑎᓗᒋᑦ, ᐃᓚᖃᓕᕐᓱᓂᓗ 
15-ᓂᒃ ᓄᓇᓕᓐᓂ ᐱᐅᓯᑐᖃᓕᕆᔩᑦ ᑲᑎᒪᔨᖏᓐᓂᒃ, 
ᐊᕙᑕᖅ ᑐᓂᒪᕗᖅ ᓴᐳᒻᒥᔨᐅᓂᐊᕐᓂᒥᓂᒃ 
ᐱᕙᓪᓕᔫᒥᑎᑦᓯᒐᓱᐊᖃᑦᑕᓂᐊᕐᓂᒥᓂᓗ ᐃᓄᐃᑦ 
ᓄᓇᕕᒻᒥᐅᑦ ᐅᖃᐅᓯᖓᓂᒃ ᐱᐅᓯᑐᖃᖓᓂᓗ. 
ᐊᕐᕌᒎᓯᒪᓕᕐᑐᓂ, ᐊᕙᑕᐅᑉ ᑕᑯᔭᑦᓴᑯᕕᓕᕆᓂᖓ, 
ᑐᓂᕐᑕᓂᐊᕐᓂᓕᕆᓂᖓ, ᖃᐅᔨᓴᕐᓂᕆᓲᖓ, ᐊᑯᓂᓂᑕᕐᓂᓗ 
ᓴᓂᕐᕓᙯᓂᕆᓲᖓ ᐊᒻᒪᓗ ᐊᓪᓚᖁᑎᓕᕆᓂᕆᓲᖓ, 
ᑖᒃᑯᐊᓕᒫᑦ ᐱᑎᑦᓯᓯᒪᓕᕐᑐᑦ, ᕿᒥᕐᕈᒋᐊᑦᓯᐊᓯᒪᓕᕐᑐᑦ 
ᐊᒻᒪᓗ ᐊᓪᓚᖁᑎᓕᐅᕈᑦᔨᓯᒪᓕᕐᓱᑎᒃ 
ᖃᐅᔨᒪᔭᐅᒋᐊᓕᑦᓯᐊᕌᓗᓂᒃ ᐊᑐᐃᓐᓇᐅᑎᑕᐅᑦᓱᑎᒃ 
ᖃᓄᑐᐃᓐᓇᖅ ᑐᓴᕋᑦᓴᓕᕆᓂᕐᓅᓕᖓᔪᓂᒃ ᐃᓄᑐᐃᓐᓇᓄᑦ 
ᐃᓄᑐᐃᓐᓇᐅᖏᑦᑐᓄᓗ ᖃᐅᔨᒋᐊᕐᕕᐅᒍᓐᓇᓲᒍᑦᓱᑎᒃ. 
ᐱᒍᑦᔨᓂᕆᓲᕗᑦ ᐊᑐᐃᓐᓇᐅᓯᐊᕐᑐᑦ ᓄᓇᓕᓐᓂ, ᑯᐯᓕᒫᒥ 
ᑲᕙᒪᑐᖃᒃᑯᓗ ᐱᒍᑦᔨᕕᓗᑳᖏᑦ ᐊᑐᕈᒪᑉᐸᑕ ᑕᒪᒃᑯᓂᖓ 
ᓇᓪᓕᑐᐃᓐᓇᖏᓐᓂᒃ ᐊᑐᐃᓐᓇᐅᓯᐊᕐᓱᑎᒃ.

1981-ᒥᓂᑦ, ᐊᕙᑕᖅ ᐱᐅᓯᐅᒦᒋᐊᑲᑦᑕᓗᑭᓲᒍᕗᖅ 
ᖃᐅᔨᒋᐊᕐᕕᐅᒍᓐᓇᑐᓂᒃ ᖃᐅᔨᓴᕈᓯᐅᒍᓐᓇᑐᓂᓗ, 
ᓇᒧᓕᒫᕐᓗ ᓯᐊᒻᒪᑎᑦᓯᒍᓯᒋᓲᖓᓂᒃ 
ᑐᓴᐅᒪᑎᑦᓯᒍᓯᒋᓲᖓᓂᓗ, ᐱᒍᑦᔨᓯᐊᕈᒪᒧᑦ 
ᑭᓐᖒᒪᒋᔭᖏᑦᑎᒍᑦ ᐅᕕᒐᕐᑐᐃᑦ 
ᐊᒥᓱᓐᖑᐸᓪᓕᐊᑐᐃᓐᓇᒪᑕ ᐃᓄᐃᑦ ᖃᐅᔨᒍᒪᓪᓗᑐᕐᓱᑎᒃ 
ᐅᖃᐅᓯᕐᒥᓂᒃ ᐱᐅᓯᑐᖃᕐᒥᓂᒃ ᐊᒻᒪᓗ ᓄᓇᕕᐅᑉ 
ᐱᐅᓯᕆᓯᒪᔭᖓᓂᒃ.

ᐊᕙᑕᐅᑉ ᑎᓕᔭᐅᒪᐅᑎᖏᑦ

©ᕈᐱᐊᕐ ᕝᕆᓯᐊᑦ, ᐊᕙᑕᕐᒥᐅᖅ

(ᓇᑦᓯᐊᓕᐅᑦ 31, 2017-ᒥ) 
ᔨᓂ ᓄᓐᖓᖅ, ᐊᖓᔪᕐᖄᖅ (ᑲᖏᕐᓱᒥᐅᖅ)
ᓵᓚᒨᓂ ᐊᓓᑯ, ᐊᖓᔪᕐᖄᑉ ᑐᖓᓕᖓ (ᐊᑯᓕᕕᒥᐅᖅ)
ᔫᓯᐱ ᐹᑦᓚᔮᑦ, ᐊᓪᓚᑎ-ᑮᓇᐅᔭᓕᕆᔨ (ᓴᓪᓗᒥᐅᖅ)
ᒥᓂ ᐃᑎᑦᓗᐃ, ᑲᑎᒪᔨ (ᑲᖏᕐᓱᔪᐊᕐᒥᐅᖅ)
ᐄᕙ ᑯᐊᓐᓇᓈᖅ, ᑲᑎᒪᔨ (ᓴᓪᓗᒥᐅᖅ)

ᐊᕙᑕᐅᑉ ᑲᑎᒪᔨᖏᑦ 

ᓵᓚᒨᓂ ᐊᓓᑯ, ᒥᓂ ᐃᑎᑦᓗᐃ, ᔨᓂ ᓄᓐᖓᖅ ᐊᒻᒪᓗ ᔫᓯᐱ ᐹᑦᓚᔮᑦ 2015-ᒥ ᓄᓇᕕᒻᒥ ᐃᓄᒻᒪᕇᑦ 
ᑲᑎᒪᓂᒻᒪᕆᖃᑦᑎᓗᒋᑦ
©ᕈᐱᐊᕐ ᕝᕆᓯᐊᑦ, ᐊᕙᑕᕐᒥᐅᖅ

ᓯᕗᓪᓕᐹᒥ ᓇᑯᕐᒦᒍᒪᕗᖓ ᐱᖓᓱᓂ ᐊᕐᕌᒍᕐᓂ ᐊᕙᑕᕐᒥ 
ᑲᑎᒪᔨᐅᖃᑎᒋᓚᐅᔪᔭᒃᑲᓂᒃ. ᑐᓴᕐᑕᐅᖁᔨᔪᖓ 
ᐅᐱᒍᓱᑦᑐᒪᕆᐅᒐᒪ ᒥᓂ ᐃᑎᑦᓗᐃᒥᒃ ᐄᕙ ᑯᐊᓐᓇᓈᕐᒥᓗ, 
ᓂᕈᐊᕐᑕᐅᒋᐊᓪᓚᓚᐅᔪᓐᖏᑐᐊᐱᐅᒐᓗᐊᕐᑎᓗᒋᒃ ᐃᓄᐃᑦ 
ᐃᓄᒻᒪᕇᑦ ᑰᑦᔪᐊᕌᐱᒥ ᑲᑎᒪᓂᒻᒪᕆᖃᕐᑎᓗᒋᑦ ᐊᒥᕃᔭᐅᑦ 
2017-ᒥ.

ᐊᕙᑕᖅ ᐱᐅᓯᑐᖃᓕᕆᕕᒃ ᐱᓇᓱᐊᕋᑦᓴᓕᒻᒪᕆᐊᓘᕗᖅ. 
ᐱᓇᓱᒋᐊᓕᕐᔪᐊᖑᓕᕋᓗᐊᕐᓱᑕ ᐱᔭᕆᐊᑦᑐᓯᒪᕙᑉᐳᒍᑦ 
ᓈᒻᒪᓂᐅᔭᓐᖏᒪᕆᑦᑐᓂᒃ ᑮᓇᐅᔭᒍᓗᐊᐱᑐᐃᓐᓇᖃᕐᐸᑲᑦᑕ. 
ᑎᓕᔭᐅᒪᐅᑎᕗᑦ ᐱᔭᑦᓴᕗᑦ ᐱᓇᓱᐊᕆᐊᓕᕗᓪᓗ 
ᑲᔪᓯᑎᒐᓱᐊᕐᐸᑕᕗᑦ ᑮᓇᐅᔦᑦ ᐊᑐᐃᓐᓇᐅᓕᕐᑐᑦ 
ᐃᑉᐱᒋᔭᑐᐊᕆᑦᓱᒋᑦ.

ᖃᒻᒥᒐᓛᒃ ᐱᓀᓗᑦᓯᓂᕆᓚᐅᔪᔭᑦᑕ ᐃᓚᖓ 
ᑐᓂᕐᑕᓂᐊᕐᕕᐅᑉ ᐊᖓᔪᕐᖄᖓ ᓄᕐᖃᑎᕐᑐᐊᓘᓚᐅᔪᒻᒪᑦ, 
ᑐᓂᕐᑕᓂᐊᕐᓂᐅᓲᑉ ᑐᕌᒐᓱᐊᕐᑕᖓ ᐱᓇᓱᐊᕋᓱᐊᕐᑕᖓᓗ 
ᐃᓚᑰᓚᕿᑎᓪᓗᒋᒃ. ᓯᕇᓪᓕᓂᖃᓚᐅᔪᒻᒥᔪᒍᑦ ᐊᕙᑕᕐᒥ 
ᑲᑎᒪᔨᐅᔪᒍᑦ ᑲᖏᖅᑐᒑᐱᓕᐊᕋᓱᐊᕐᓱᑕ ᑕᑯᔭᕐᑐᒍᒪᑦᓱᑕ 
ᐱᕐᖁᓯᓕᕆᕝᕕᖓᓂᒃ ᓱᓚᐅᔪᓐᖏᓇᑦᑕ ᓯᓚᕐᓂᓗᐊᓗᒻᒧᑦ. 
ᑭᓯᐊᓂ ᐊᑐᐃᓐᓇᕈᕐᑎᑐᒻᒪᕆᐊᓘᖃᑦᑕᓚᐅᔪᒍᑦ 
ᑮᓇᐅᔭᕐᑐᒪᕆᑦᓱᑕᓗ ᑖᕗᓐᖓᓕᐊᕋᓱᐊᕐᓱᑕ. ᑕᒪᓐᓇ 
ᐳᓛᕆᐊᕐᓂᕆᒍᒪᓯᒪᔭᕗᑦ ᓴᐱᕐᕆᐊᕋᑕᓐᖏᑕᕗᑦ, 
ᐊᕐᕌᒎᓛᕐᑐᒥᓪᓗ ᐊᑐᐃᓐᓇᕈᕐᑎᓯᒪᖏᓐᓇᓱᑕ ᐊᕙᑕᐅᑉ 
ᑲᑎᒪᔨᖏᑦ ᑲᖏᖅᑐᒑᐱᓕᐊᓛᕐᑎᓗᒋᑦ ᑕᑯᓂᐊᕐᓗᑎᒃ 
ᐱᕐᖁᓯᓕᕆᕝᕕᖓᓂᒃ.

ᐊᕐᕌᓂ, ᐊᔪᐃᓐᓇᑐᒻᒪᕆᐅᖃᑦᑕᓚᐅᔪᒍᑦ 
ᓇᕝᕚᑲᑦᑕᕋᓱᐊᕐᓱᑕ ᐱᑦᓴᑖᕐᕕᒋᒍᓐᓇᕋᔭᕐᑕᑎᓂᒃ ᖃᓄᕐᓗ 
ᐱᓇᓱᐊᕐᐸᓕᐊᒍᓐᓇᕋᔭᕐᒪᖔᑦᑕ ᐃᓄᒃᑎᑑᕐᓂᓅᓕᖓᔪᓂᒃ, 
ᖃᓄᕐᓗ ᒪᓕᓕᕐᐸᓕᐊᒍᓐᓇᕋᔭᕐᒪᖔᑦᑕ ᕿᒥᕐᕈᐊᒥ 
ᐃᓪᓕᕆᔭᕗᑦ-ᒥ ᐅᓐᓂᑑᑎᓕᐊᖑᓯᒪᔪᓂᒃ. ᓄᐃᑕᓪᓗᕆᑦᑐᑯᑦ 
ᓯᕗᒧᐊᑉᐸᓕᐊᑎᑦᓯᓯᒪᓕᕐᑐᒍᑦ ᐃᓄᒃᑎᑑᕐᓂᓅᓕᖓᔪᓂᒃ 

ᐊᖓᔪᕐᖄᑉ ᑐᓴᕐᑕᐅᖁᔭᖏᑦ

ᐱᓇᓱᐊᖃᑎᖃᕐᐸᓱᑕ ᑭᖑᕝᕕᒍᓐᓇᑐᓕᕆᔩᑦ 
ᐃᓗᕐᖁᓯᓕᕆᔩᓪᓗ ᐱᒍᑦᔨᕕᖏᓐᓂᒃ ᑕᒪᖏᓐᓂ 
ᑯᐯᑉ ᑲᓇᑕᐅᓪᓗ ᑲᕙᒪᖏᓐᓂ. ᐱᒐᓱᐊᕐᐸᑕᑦᑎᓂᒃ 
ᐱᑎᑕᐅᕋᑕᓐᖏᑲᓗᐊᕐᑐᒍᑦ ᓇᓪᓕᖏᓐᓄᓘᓐᓃᑦ ᑲᕙᒫᓐᓄᑦ, 
ᑭᓯᐊᓂ ᓴᐱᕐᕆᐊᓂᐅᔭᑲᓵᓐᖏᑐᒍᑦ. ᒫᓐᓇᐅᓂᖓᓂᓕ 
ᒪᑭᕝᕕᑯᓐᓂᑦ ᑮᓇᐅᔦᓚᕿᓯᒪᓕᕐᑐᒍᑦ ᑐᒃᓯᕌᕕᓂᑦᑕᓗ 
ᐃᓓᓐᓇᖏᓐᓂᒃ ᐱᑎᑕᐅᓯᒪᓕᕐᓱᑕ ᐱᓇᓱᐊᕈᒪᔭᕗᑦ 
ᑲᔪᓯᓚᕿᑎᓪᓗᒍ. ᐅᓇ ᑭᖑᓪᓕᐹᖅ, ᕿᓂᖏᓐᓇᑐᒍᑦ 
ᐊᕙᑕᐅᑉ ᐊᓪᓚᕕᑦᑖᕆᒐᔭᕐᑕᖓᓂᒃ ᒫᓐᓇ ᐊᓪᓚᕕᒃ 
ᐊᑦᑕᑐᕐᑕᕗᑦ ᐊᑭᑐᓗᐊᕐᑐᓗᑐᐊᓘᒻᒪᑦ. ᑕᒪᓐᓇ 
ᐱᓇᓱᐊᖏᓐᓇᑕᕗᑦ ᐊᕐᕌᒎᓛᕐᑑᓗ ᑮᓇᐅᔭᓕᕆᓂᖓᓄᑦ 
ᐃᓕᓪᓚᕆᓛᕐᓂᐊᓱᒍ.

ᐃᒣᓕᒋᐊᓪᓚᒍᒪᔪᖓ, ᓇᑯᕐᒦᒪᕆᐊᓗᒃ ᐊᕙᑕᕐᒥᐅᓕᒫᑦ 
ᐅᕙᓐᓂᒃ ᐃᑲᔪᑦᓯᐊᖃᑦᑕᓚᐅᔪᒻᒪᑕ ᐱᓇᓱᒋᐊᓕᒃᑲᓂᒃ 
ᑲᔪᓯᒍᓐᓇᓚᕿᑎᓪᓗᖓ ᐊᖓᔪᕐᖄᒍᓂᕆᓚᐅᔪᔭᕋᓂ 
ᐊᕐᕌᒍᕐᓂ ᐱᖓᓱᓂ.

ᐊᑦᓱᓀ,

— ᔨᓂ ᓄᓐᖓᖅ
 ᐊᕙᑕᐅᑉ ᐊᖓᔪᕐᖄᕆᓚᐅᔪᔭᖓ
 ᓇᓕᕐᙯᑐᖅ 2018

ᔨᓂ ᓄᓐᖓᖅ
©ᕈᐱᐊᕐ ᕝᕆᓯᐊᑦ, ᐊᕙᑕᕐᒥᐅᖅ

ᐊᕙᑕᖅ ᐱᐅᓯᑐᖃᓕᕆᕕᒃ ᓴᕐᕿᑎᑕᐅᓚᕿᓯᒪᕗᖅ 
ᐊᓐᓇᑐᐃᑦᓴᕋᔭᕐᒪᑦ ᐃᓄᐃᑦ ᓄᓇᕕᒻᒥᐅᑦ 
ᐱᐅᓯᑐᖃᖓᓂᒃ ᐅᖃᐅᓯᖓᓐᓂᓗ. ᐅᖃᐅᓯᖅ 
“ᐊᓐᓇᑐᐃᓂᖅ”-ᓚᔪᖅ ᑲᑦᓱᙰᑦᑐᓚᕆᐊᓘᕗᖅ, 
ᖃᐅᔨᒪᔪᐃᓐᓇᐅᓕᕋᑦᑕ ᓯᕗᓕᕕᓂᑦᑕ ᐃᓅᓯᕆᓯᒪᔭᖓᓄᑦ 
ᐅᑎᕐᓂᐅᔭᒐᓛᒍᓐᓀᓂᑦᑎᓂᒃ. ᑌᒣᒻᒪᑦ, ᓈᒻᒪᓈᕐᓂᓴᐅᕗᖅ 
ᐃᒣᓕᔪᖃᕈᓂ, ᐊᕙᑕᖅ ᓴᕐᕿᑎᑕᐅᓚᕿᓚᐅᕐᓯᒪᕗᖅ 
ᓯᕗᒧᐊᑉᐸᓕᐊᕐᑎᓯᓂᐊᕐᑎᓗᒍ ᐅᖑᒪᑦᓯᓗᓂᓗ ᓄᓇᕕᒻᒥᐅᑦ 
ᐱᐅᓯᑐᖃᖓᓂᒃ ᐅᖃᐅᓯᖓᓐᓂᓗ. ᑖᓐᓇ ᑎᓕᔭᐅᒪᐅᑎᕗᑦ 
1981-ᒥᓂᑦ ᑲᔪᓯᑎᒐᓱᐊᕐᓯᒪᓕᕐᑕᕗᑦ, ᐅᖃᒍᓐᓇᓱᖓᓗ 
ᐊᕙᑕᖅ ᐱᒐᓱᐊᕐᑕᒥᓂᒃ ᐱᖃᑦᑕᓯᒪᓕᕐᒪᑦ ᐊᑐᐃᓐᓇᐅᔪᓄᑦ 
ᐅᓄᕐᑐᐊᓘᕙᒐᑎᓗ ᑮᓇᐅᔭᕐᑖᕆᓲᑦᑎᓄᑦ ᑌᒪᓐᖓᓂᑦ 
ᐱᒋᐊᓚᐅᕐᓂᕋᒥ.

ᐱᓇᓱᐊᕈᒪᓗᐊᓐᖑᐊᓚᐅᔪᔭᕗᑦ 2016-2017 ᐊᕐᕌᒍᖓᓂ 
ᐋᕐᖀᓗᑕ ᐱᓀᓗᑕᕆᕙᑦᑕᑎᓂᒃ ᐊᑦᑕᓀᑦᑐᓯᐊᓂᒃ ᑲᔪᓯᓗᑎᓗ 
ᑮᓇᐅᔭᙯᓐᓇᓂᕐᓴᐅᓕᕐᓗᑕ ᐱᒍᑦᔨᓯᐊᕐᓂᓴᐅᒍᒪᒐᑦᑕ 
ᓄᓇᕕᒻᒥᐅᓂᒃ ᐱᐅᓯᑐᖃᕐᑎᒍᓪᓗ ᑭᓐᖒᒪᒋᔭᖏᓐᓂᒃ 
ᐱᑎᑦᓯᐊᕙᓕᕐᓗᒋᑦ. ᑮᓇᐅᔦᓐᓂᐊᖏᓐᓇᐸᒃᑲᓗᐊᕐᓱᓂ, 
ᐊᕙᑕᖅ ᐱᓇᓱᕝᕕᐅᔫᑦᓱᓂ ᐱᓯᑎᓪᓗᑐᐊᓘᕙᑉᐳᖅ 
ᓴᕐᕿᑎᑦᓯᕙᑦᓱᓂ ᐱᐅᔪᑦᓴᔮᓗᓂᒃ ᕿᒥᕐᕈᐊᓂᒃ ᐊᓯᖏᓐᓂᓗ. 
ᐅᓇ ᖃᐅᔨᒪᔭᐅᖁᓇᕐᒥᔪᖅ ᐱᐅᔪᓪᓗᑐᐊᓘᒻᒥᔪᒥᒃ 
ᐁᔪᖓᓂᖓ, ᓴᓗᐊᖓᓂᖓᓘᓐᓃᑦ ᐃᑉᐱᒋᔭᐅᑦᓯᐊᑐᒥᒃ 
ᐃᓪᓗᔪᐊᖁᑎᖃᕋᑦᑕ ᖃᕐᒪᐅᓂᕋᕐᑕᑎᓂᒃ ᓴᓂᕐᕓᓯᒪᕕᒋᑦᓱᒍ 
2,000 ᐅᖓᑖᓅᕐᑐᓂᒃ ᑌᑦᓱᒪᓂ ᐃᓄᐃᑦ 
ᓴᓇᕐᕈᑎᒋᕙᑦᑕᕕᓂᖏᓐᓂᒃ, ᐊᓐᓄᕌᒋᕙᑦᑕᕕᓂᖏᓐᓂᒃ 
ᓴᓇᓐᖑᐊᐸᑦᑕᕕᓂᖏᓐᓂᓗ, ᐱᐅᓕᑦᓯᓯᒪᑦᓯᐊᕋᑦᑕ 
ᐱᕕᖃᓕᕐᐸᑦ ᓄᓇᕕᒻᒥᐅᓄᑦ ᐅᑎᕐᑎᒍᒫᕐᓂᐊᕋᓗᐊᕋᑦᑎᒋᑦ. 
ᐊᑐᐊᒐᑦᓴᑯᕕᖁᑎᕗᑦ ᐱᓇᓱᐊᕐᑕᐅᓯᒪᔪᓂᓗ ᓄᐊᑦᓯᕕᕗᑦ 
ᐱᑕᓕᕐᔪᐊᕌᓗᒃ ᐊᑦᔨᖑᐊᓂᒃ, ᐊᑐᐊᒐᕐᓂᒃ, ᓂᐱᓕᐊᕕᓂᕐᓂᒃ, 
ᑐᓴᕋᑦᓴᓕᐊᕕᓂᕐᓂᒃ, ᕿᒥᕐᕈᐊᓂᒃ ᐅᓂᒃᑳᑕᐅᕙᑦᑐᕕᓂᕐᓂᓗ 
ᓄᐊᖃᑦᑕᓯᒪᔭᑦᑎᓂᒃ.

ᑐᑭᒧᐊᕐᑎᓯᔨᒻᒪᕆᐅᑉ ᑐᓴᕐᑕᐅᖁᔭᖏᑦ

ᓵᓐᖓᓯᒐᓱᐊᕐᓱᑕ ᐊᑦᑕᓀᑦᑐᒥᒃ ᑮᓇᐅᔭᖃᑲᑦᑕᒍᒪᓂᑦᑎᓂᒃ, 
ᐱᓇᓱᐊᖃᑎᖃᕐᐸᑐᒍᑦ ᓄᓇᕕᒻᒥᐅᓂᒃ ᐸᕐᓇᓯᒪᐅᑎᓕᕆᔨᓂᒃ, 
ᐅᑯᐊ ᐸᕐᓇᓯᒪᐅᑎᓕᕆᔨᐅᑎᓪᓗᒋᑦ: ᓄᓇᓕᓕᒫᓂ 
ᐱᓇᓱᕝᕕᐅᔪᑦ ᑭᒡᒐᑐᕐᑎᖏᑦ ᐱᓇᓱᐊᒐᖃᓲᒍᑦᓱᑎᒃ 
ᓄᓇᕕᒻᒥᐅᑦ ᑭᓐᖒᒪᒋᓕᕐᑕᖏᓐᓂᒃ 
ᑭᐅᒍᑎᒋᒐᓱᐊᕐᓱᒍ ᑯᐯᒃ ᐸᕐᓇᓯᒪᐅᑎᓕᐊᕕᓂᖓᓂᒃ 
ᐅᖃᕐᑐᕕᓂᐅᒻᒪᑕ ᕿᒥᕐᕈᓛᕐᓂᕋᕐᓱᑎᒃ ᓄᓇᕕᐅᑉ 
ᐅᔭᕋᕐᓂᐊᕕᑦᓴᓕᐊᓘᓂᖓᓂᒃ. ᑐᕌᕐᓂᖃᕋᓱᐊᕐᑐᒍᑦ 
ᐊᑦᑕᓀᑦᑐᓯᐊᒥᒃ ᑲᔪᓰᓐᓇᓗᓂᓗ ᑮᓇᐅᔭᖃᕐᐸᒍᒪᒋᐊᖅ 
ᐱᓇᓱᐊᑦᓯᐊᓂᕐᓴᐅᓯᒐᔭᕋᑦᑕ ᓄᓇᕕᒻᒥ ᓄᓇᓕᓐᓂᒃ 
ᐱᐅᓯᑐᖃᕐᑎᒍᓪᓗ ᐱᓇᓱᐊᕈᒪᔭᖏᑎᒍᑦ. ᑌᒣᒻᒪᑦ, ᑐᕌᕐᑐᒍᑦ 
ᓈᒻᒪᓈᕐᑐᑯᑦ ᐊᐅᓚᑦᔮᕿᓗᑕ ᓄᓇᕕᒻᒥᐅᑦ ᓂᐱᖏᑦ 
ᑐᓵᓗᒋᑦ ᐱᒍᑦᔨᓯᐊᕐᓂᓴᐅᒐᔭᕋᑦᑕ ᐅᖑᒪᑦᓯᓂᖏᓐᓂᒃ 
ᐃᓄᒃᑎᑑᕐᓂᒥᒃ ᓄᓇᕕᒻᒥᐅᓗ ᐱᐅᓯᑐᖃᖓᓂᒃ.

— ᕉᑕ ᑯᑭᐊᐱᒃ
 ᓇᓕᕐᙯᑐᖅ 2018

ᕉᑕ ᑯᑭᐊᐱᒃ
©ᕈᐱᐊᕐ ᕝᕆᓯᐊᑦ, ᐊᕙᑕᕐᒥᐅᖅ





15

1975-ᒥ, ᔦᒻᔅ ᐯᑉ ᐊᒻᒪᓗ ᑯᐯᑉ ᑕᕐᕋᖓᓂᒥᐅᑦ 
ᐊᖏᖃᑎᒌᒍᑎᖓᑕ ᐊᑎᓕᐅᕐᕕᐅᓂᕆᓚᐅᕐᓯᒪᔭᖓ, 
ᐊᒻᒪᓗ ᓱᓕᓪᓗᑐᕐᓱᑎᒃ ᑐᑮᕈᑎᓂᐊᓘᓚᐅᕐᓯᒪᔪᑦ 
ᓴᕐᕿᓚᕿᔪᕕᓂᐅᑦᓱᑎᒃ ᐊᑎᓕᐅᕐᓂᕕᓂᕐᒥᑦ, 
ᐅᐃᒪᓇᕐᓯᑎᑦᓯᔪᐊᓘᓚᐅᕐᓯᒪᔪᑦ 
ᐊᓐᓇᑐᐃᔭᐅᒋᐊᖃᓕᕐᓂᖏᓐᓂᒃ ᐃᓄᐃᑦ 
ᐃᓅᓯᑐᖃᕕᓂᖏᑦ, ᑕᒪᑐᒨᓇ ᐊᕙᑕᖅ ᐱᐅᓯᑐᖃᓕᕆᕕᒃ 
ᓴᕐᕿᑎᑕᐅᓚᕿᑎᓪᓗᒍ. ᑌᒣᒻᒪᑦ, ᐊᕐᕌᒍᐃᑦ 35 
ᐅᖓᑖᓄᑦ, ᐊᕙᑕᖅ ᐊᔪᐃᓐᓇᓯᒪᔪᐹᓘᓕᕐᑐᖅ 
ᐱᓇᓱᐊᒻᒪᕆᐊᓗᑦᓱᓂ ᐊᓐᓇᑐᐃᒐᓱᐊᕐᓱᓂ, ᐱᐅᓕᑦᓯᒐᓱᐊᕐᓱᓂ 
ᐅᖑᒪᑦᓯᒐᓱᐊᕐᓱᓂᓗ ᐊᑦᑐᑕᐅᒍᓐᓇᓱᓂ ᐊᑦᑐᑕᐅᒍᓐᓇᕋᓂᓗ 
ᓄᓇᕕᒻᒥᐅᑦ ᐃᓄᐃᑦ ᐱᐅᓯᑐᖃᖓᓂᒃ.

ᐅᓪᓗᒥ ᑲᔪᖏᕐᓴᑕᐅᑦᓱᑎᒃ 
ᐱᓇᓱᐊᕐᓯᒪᔭᓐᖑᐊᕌᓗᕆᓕᕐᑕᒥᓄᑦ, ᐊᕙᑕᐅᑉ 
ᑲᑎᒪᔨᖏᑦ ᐅᑉᐱᕆᔭᖃᕐᑐᑦ ᓄᑕᐅᓯᓕᒋᐊᖃᓕᕐᓂᒥᓂᒃ 
ᐱᓇᓱᐊᕐᓂᕆᓲᑦᑎᓂᒃ ᒪᓕᓪᓗᑕ ᑭᓐᖒᒪᒋᓕᕐᑕᖏᓐᓂᒃ 
ᐱᐅᓯᕆᒍᒪᔭᖏᓐᓂᓗ ᐅᓪᓗᒥ ᐃᓅᓕᕐᑐᓄᑦ. 
ᑖᓐᓇ ᓄᑕᐅᓯᓕᒋᐊᕈᒪᓂᖅ ᓴᕐᕿᓚᕿᔪᕕᓂᖅ 
ᑕᑯᓐᓇᑕᐅᓂᖓᓄᑦ ᓄᐃᑕᓪᓗᕆᑦᑑᓱᓂ ᐊᓯᐅᔨᓯᒪᓕᕐᓂᒥᒃ 
ᑭᓇᐅᓂᕐᒥᓂᒃ, ᓱᒐᓗᑦᑐᖅ ᐅᓪᓗᒥ ᑭᖑᕚᒍᓕᕐᑐᓄᑦ. 
ᒫᓐᓇᓕ ᐊᔪᐃᓐᓇᓂᕐᓴᐅᒋᐊᖃᓕᕆᕗᒍᑦ 
ᓯᕗᒧᐊᑦᑎᓯᒋᐊᕐᓗᑕ ᐱᐅᓯᐅᒦᒋᐊᕐᓗᑕᓗ ᑖᑦᓱᒥᖓ 
ᐊᔪᒉᑦᑑᓱᓂ ᑯᐯᒻᒥ ᐱᐅᓯᑐᖃᕐᒥᒃ. ᑌᒣᒻᒪᑕᒐ ᓱᓕᔪᒥᒃ 
ᐊᔪᐃᓐᓇᕆᐊᓪᓚᒋᐊᖃᓕᕐᖁᒍᑦ ᑕᑯᓐᓇᒐᖃᓗᐊᓐᖑᐊᓗᑕ 
ᐃᕐᐸᑎᑦᓯᓂᕐᒥᒃ ᓄᐊᓯᒪᓕᕐᑕᑎᓂᒃ ᖃᐅᔨᒪᐅᓯᕐᓂᓗ 
ᓄᐊᓯᒪᓕᕐᑕᑎᓂᒃ ᐊᕐᕌᒎᓯᒪᓕᕐᑐᓂ.

ᖃᐅᔨᓂᐊᕐᕕᖃᖃᑦᑕᑐᕕᓂᐅᓕᕐᓱᑎᒃ ᖁᓕᓪᓗ 
ᓯᑕᒪᓪᓘᓃᑦ ᓄᓇᓕᓐᓂᑦ ᐊᕐᕌᒍᐃᑦ ᐱᖓᓱᑦ ᐅᖓᑖᓄᑲᓴᒃ, 
ᐊᕙᑕᐅᑉ ᑭᒡᒐᑐᕐᑎᖏᑦ ᐃᓚᐅᖃᑦᑕᓚᐅᔪᑦ ᑲᔪᓯᔪᒥᒃ 
ᐸᕐᓇᓯᒪᐅᑎᓕᕆᔪᓄᑦ, ᑲᑎᓚᕿᑎᓪᓗᒋᑦ ᓄᓇᕕᒻᒥᐅᑦ 
ᐱᒻᒪᕆᐅᓂᕐᐸᐅᓱᑎᒃ ᐱᖓᓲᔪᕐᑐᑦ ᐱᓇᓱᕝᕕᐅᔪᑦ. ᑖᒃᑯᐊ 

ᑲᒪᔨᒻᒪᕆᐅᑉ ᑐᓴᕐᑕᐅᖁᔭᖏᑦ

ᑲᑎᒪᓂᐅᖃᑦᑕᓚᐅᔪᑦ ᐃᑲᔪᕐᓯᓚᐅᔪᑦ ᐱᕙᓪᓕᐊᔭᐅᓂᖓᓂᒃ 
ᐊᑦᔨᒌᒥᒃ ᓵᓐᖓᔭᐅᓚᖓᑎᓗᒋᑦ ᐃᓄᐃᑦ ᐅᖃᐅᓯᖓ, 
ᐱᐅᓯᑐᖃᖓ ᐱᐅᓯᕐᓱᕈᑎᖓᓗ ᑲᔪᓯᔪᖅ, 
ᓇᓗᓀᕐᑕᐅᒪᑦᓱᑎᒃ ᐸᕐᓇᓯᒪᐅᑎᐅᑉ ᑐᓴᕐᑎᓯᐅᑎᖓᑕ 
ᑭᑎᑦᔪᑎᒻᒪᕆᐅᑉ ᓯᕗᓪᓕᐹᖓᓂ, “ᐱᐅᓯᑐᖃᖅ”, ᐅᖃᐅᓯᖅ 
ᐊᒻᒪᓗ ᑭᓇᐅᓂᕗᑦ.” ᐊᕙᑕᖅ ᑕᑯᑦᓴᑎᒍᑦ ᐱᓇᓱᐊᕐᐸᐳᖅ 
ᑲᔪᓯᑎᑦᓯᒐᓱᐊᕐᓱᓂ ᑐᓴᕐᑎᓯᐅᑎᒥ ᐅᓐᓂᑑᑎᓕᐊᕕᓂᕐᓂᒃ, 
ᐃᓚᐅᑎᓪᓗᒋᑦ ᐊᓯᖏᑦ ᐅᖃᐅᓯᕐᒨᓕᖓᔪᑦ 
ᐅᓐᓂᑑᑎᓕᐊᕕᓃᑦ, ᐆᑦᑑᑎᒋᓗᒍ ᐃᓪᓕᕆᔭᕗᑦ-ᒥ 
ᑐᓴᕐᑎᓯᐅᑎᓕᐊᕕᓂᕐᒥ, ᓇᑯᕐᒦᒃ ᒪᑭᕝᕕᑯᓐᓄᑦ ᑕᒪᑐᒨᓇ 
ᑮᓇᐅᔭᖃᕐᑎᑕᐅᓚᐅᔪᒐᑦᑕ.

ᐱᓇᓱᑦᑎᖃᒋᐊᖃᓲᒍᓂᑦᑎᓄᑦ ᐊᕐᕕᑕᕐᓃᓗ 
ᑮᓇᐅᔭᕐᑐᓂᕆᓲᖏᓐᓄᑦ ᓄᓇᕕᒻᒥ ᓄᓇᓕᓕᒫᓄᑦ, 
ᐊᒻᒪᓗ ᓱᖏᕐᑐᐃᒐᓱᐊᒧᑦ ᓈᒻᒪᓈᕐᑐᑯᑦ ᑮᓇᐅᔭᑎᒍᓪᓗ, 
ᐊᕙᑕᖅ ᐃᓂᖃᕐᑎᑕᐅᕙᑉᐳᖅ ᒧᓐᑐᔨᐊᒥ ᐃᓄᑦᔪᐊᒥᓗ 
ᐊᓪᓚᕖᓐᓂ. ᑌᒣᒐᓗᐊᕐᑎᓗᒍ, ᒫᓐᓇ ᐱᐅᓯᓪᓗᑑᓕᕐᑐᑦ 
ᐊᓯᐊᒍᖔᖅ ᐅᕙᑦᑎᓂᒃ ᐃᓱᒪᑦᓴᓯᐅᕐᑎᓯᒋᐊᖃᕐᑐᖅ, 
ᑌᒣᒻᒪᑕᒐ ᓄᐃᑕᓪᓗᕆᑦᑐᑯᑦ ᐱᒍᑦᔨᓂᕆᓲᑦᑕ ᐃᓚᖏᓐᓂᒃ 
ᓅᑦᓯᓛᕐᓂᐊᑐᒍᑦ ᑕᕐᕋᒧᑦ.

ᐊᕙᑕᖅ ᐱᐅᓯᑐᖃᓕᕆᕕᒃ ᐊᓯᑦᔨᔪᐃᑦᑐᓴᔭᐅᓐᖏᓚᖅ 
ᑌᒪᓐᖓᓕᒫᒐᓚᓪᓗ ᐃᒻᒥᓂᒃ ᓄᑕᐅᓯᓕᓲᖑᑦᓱᓂ 
ᓄᑖᓂᒃ ᐱᓇᓱᐊᓯᕙᑦᓱᓂ ᒪᓕᑦᓱᓂ 
ᑎᓕᔭᐅᒍᑎᒋᒋᐊᓐᖓᓚᐅᕐᓯᒪᔭᒥᓂᒃ. ᑕᖃᔪᐃᑦᑐᐊᓘᔮᕐᓱᑕ 
ᐱᓇᓱᐊᕐᐸᐳᒍᑦ ᐊᑕᐅᓯᓐᖑᐃᒐᓱᐊᕐᓱᑕ 
ᑮᓇᐅᔭᖃᕐᓂᕆᒋᐊᓕᑦᑎᓂᒃ ᐱᓇᓱᐊᓲᕗᑦ 
ᑲᔪᓯᑦᓯᐊᖁᒧᑦ, ᐱᕕᑦᓴᖃᕐᑎᓯᒍᒪᒧᓪᓗ ᐃᑲᔪᕐᓯᔪᒥᒃ 
ᐱᓇᓱᐊᕐᓂᒥᒃ ᐊᑯᓃᕐᑐᓂᒃ ᐃᑲᔪᕐᓯᖁᔨᒐᔭᓐᖑᐊᓱᒋᑦ 
ᐱᐅᓯᐅᒥᒋᐊᕐᑕᐅᑎᓪᓗᒍ ᓄᓇᕕᒻᒥᐅᑦ ᐃᓅᒡᒍᓯᖏᑦ.

— ᕈᐱᐊᕐ ᕝᕆᓯᐊᑦ
 ᑎᕆᓪᓗᓕᐅᑦ 2018

ᕈᐱᐊᕐ ᕝᕆᓯᐊᑦ
©ᒫᕆ-ᑲᔅᑏᓐ ᑯᑑᕐ





17

ᐊᕙᑕᖅ ᐱᐅᓯᑐᖃᓕᕆᕕᒃ ᖄᖏᕐᓂᑯᓕᐅᕐᑎᓴᔭᐅᒐᓂ 
ᐱᓇᓱᕝᕕᐅᔫᕗᖅ ᑎᒥᓐᖑᑎᑕᐅᓚᐅᕐᓯᒪᑦᓱᓂ 1981-ᒥ. 
ᑎᒥᓐᖑᑎᑕᐅᓯᒪᔪᒧᑦ ᐃᓚᐅᔫᔪᑦ ᖁᓕᓪᓗ ᑕᓪᓕᒪᓪᓘᖑᕗᑦ 
ᓄᓇᓕᓐᓂ ᐱᐅᓯᑐᖃᓕᕆᔩᑦ ᑲᑎᒪᔨᖏᑦ. ᐊᕙᑕᖅ 
ᐊᐅᓚᑕᐅᓲᖅ ᑕᓪᓕᒪᓄᑦ ᑲᑎᒪᔨᓄᑦ, ᓂᕈᐊᕐᑕᐅᓲᒍᑦᓱᑎᒃ 
ᐊᕐᕌᒎᒃ ᒪᕐᕈᑕᒫᑦ ᓄᓇᕕᒻᒥᐅᑦ ᐃᓄᐃᑦ ᐃᓄᒻᒪᕇᑦ 
ᑲᑎᒪᓂᒻᒪᕆᖓᓐᓂ. ᑭᓇᑐᐃᓐᓇᓯᐊᖅ 18-ᓂᒃ 
ᐅᖓᑖᓄᓪᓘᓃᑦ ᐊᕐᕌᒍᓕᒃ ᐊᖏᖃᑎᒌᒍᑎᐅᓚᐅᕐᓯᒪᔪᒧᓪᓗ 
ᐃᓚᐅᔫᓗᓂ ᐃᓕᒐᓱᐊᕈᓐᓇᑐᖅ ᐊᕙᑕᕐᒧᑦ 
ᑲᑎᒪᔪᓐᖑᒐᓱᐊᕐᓗᓂ ᐊᖓᔪᕐᖄᖑᒐᓱᐊᕐᓗᓂᓘᓐᓃᑦ. 
ᑲᑎᒪᓂᒻᒪᕆᒻᒥ ᓂᕈᐊᒍᓐᓇᓲᑦ ᓄᓇᓕᐅᑉ ᐃᓗᐊᓂ 
ᐱᐅᓯᑐᖃᓕᕆᔩᑦ ᑲᑎᒪᔨᖏᑦ ᐊᒻᒪᓗ ᓄᓇᓕᒻᒥᓂᒃ 
ᑭᒡᒐᑐᕐᑐᑦ.

ᐊᕙᑕᐅᑉ ᐊᓪᓚᕕᒻᒪᕆᖓ ᐃᓄᑦᔪᐊᖅ ᓄᓇᕕᒻᒦᐳᖅ 
ᐊᐅᓚᑦᓯᕕᒻᒥᒃ ᐊᓪᓚᕕᖃᕐᒥᓱᓂ ᒧᓐᑐᔨᐊᒥ.

ᐊᐅᓚᑦᓯᕕᒃ

©ᕈᐱᐊᕐ ᕝᕆᓯᐊᑦ, ᐊᕙᑕᕐᒥᐅᖅ

2016–2017 ᐊᕐᕌᒍᖓᓂ ᑮᓇᐅᔭᓕᕆᐅᑎᕕᓂᕐᓂᒃ ᑐᓴᕐᑎᓯᐅᑎᒃ
 
ᐊᕙᑕᖅ ᐱᐅᓯᑐᖃᓕᕆᕕᐅᑉ ᑎᒥᓐᖑᑎᑕᐅᓯᒪᔪᖁᑎᖓ 
ᑕᒻᒪᓯᒪᔪᕐᓯᐅᑕᐅᒍᑎᕕᓂᖏᑦ ᐃᖏᕐᕋᑎᑦᓯᒍᑎᕕᓃᑦ
ᐊᕐᕌᒍ ᐃᓱᓕᑦᑎᓗᒍ ᓇᑦᓯᐊᓕᐅᑦ 31, 2017-ᒥ

ᑮᓇᐅᔦᑦ ᑐᕌᒐᖏᑦ 2017-03-31 2016-03-31
(ᑕᒻᒪᓯᒪᔪᕐᓯᐅᑕᐅᒪᓐᖏᑐᑦ)

ᑮᓇᐅᔭᖁᑏᑦ
 ᐁᑦᑑᓯᐊᑦ
 ᑲᕙᒪᑐᖃᒃᑯᑦ ᐃᓄᓕᕆᔨᖏᓐᓂᑦ 
  ᐱᐅᓯᑐᖃᓕᕆᓂᕐᒧᑦ  $ 142,510  $ 142,510  $ 148,350 
 ᑲᓇᑕᒥ ᕿᒻᒪᖁᑎᑦᓴᓕᕆᔨᓂᑦ  $ 10,000  $ 50,000  $ 120,000 
 ᐱᐅᓯᑐᖃᓕᕆᓂᕐᒧᑦ ᑐᓴᕈᑎᓕᕆᓂᕐᒧᓗ ᑐᕐᖃᑕᕐᕕᖓᓐᓂᑦ  
  (ᑯᐯᒃᑯᑦ)  $ 752,485  $ 692,189  $ 399,841 
 ᒪᑭᕝᕕᒃ  $ 168,162  $ 203,052  $ 272,585 
 ᑲᑎᕕᒃ ᓄᓇᓕᓕᒫᑦ ᑲᕙᒪᖓ  $ 578,900  $ 570,995  $ 628,260 
 ᑲᑎᕕᒃ ᓄᓇᓕᓐᓂᒃ ᐱᕙᓪᓕᐊᑎᑦᓯᒐᓱᐊᕐᕕᒃ  $ 66,406  $ 85,738  $ 63,869 
 ᓴᓇᕐᕈᑎᒃ ᐊᖏᖃᑎᒌᒍᑎᐅᑉ ᑮᓇᐅᔭᖏᓐᓂᑦ ᐱᔪᑦ  $ 910,000  $ 908,376  $ 917,900 
 ᑲᑎᕕᒃ ᐃᓕᓴᕐᓂᓕᕆᓂᖅ  $ 127,982  $ 110,464   $ 55,000 
 ᐃᓄᐃᑦ ᖃᖓᑦᑕᔫᖏᑦ  $ 200,000  $ 200,000  $ 200,000 
 ᐃᓅᓰᑦ ᐱᐅᓯᖏᑦᑕ ᐱᕙᓪᓕᓂᖓᓂᒃ ᑐᑭᓯᓴᕐᓂᒧᑦ 
  ᐃᓅᖃᑎᒌᓂᓪᓗ ᖃᐅᔨᓴᕐᓂᒧᑦ ᑲᑎᒪᔩᑦ ᑲᓇᑕᒥ  $ 10,805 
 ᑯᐯᒻᒥ ᑕᑯᒥᓇᕐᑐᓕᐅᕐᓂᒧᑦ ᑐᕐᖃᑕᕐᕕᒃ  $ 42,500  $ 42,500  $ 26,832 
 ᑯᐯᒻᒥ ᐃᓗᓯᓕᕆᓂᕐᒧᑦ ᐃᓅᓯᓕᕆᓂᕐᒧᓗ ᑐᕐᖃᑕᕐᕕᒃ   $ 88,452 
 ᑯᐯᒃᑯᑦ ᐃᑯᒪᓐᓂᐊᑎᖏᓐᓂᑦ  $ 2,000  $ 2,550  $ 9,254 
 ᑲᓇᑕᒥ ᑕᑯᒥᓇᕐᑐᓕᕆᓂᕐᓂᒃ ᑲᑎᓐᖓᔨᓂᑦ  $ 15,700  $ 77,700  $ 5,000
 ᐃᓅᓕᑦᓯᕕᒃ ᐋᓐᓂᐊᕕᒥᑦ  $ 76,000  $ 76,000
     ᑯᐯᒻᒥ ᓄᓇᖃᕐᖄᓯᒪᔪᑦ ᐱᖃᓐᓈᖃᑎᒌᕝᕕᒥᑦ  $ 99,778  $ 100,000
 ᑕᕐᕋᒥ ᓄᓇᓕᒻᒥᒃ  $ 129,947
 ᐊᓯᖏᓐᓂᑦ  $ 221,971  $ 125,770  $ 249,450
 ᑲᑎᑦᓱᑎᒃ ᐁᑦᑑᓯᐊᑦ  $ 3,414,394  $ 3,517,791  $ 3,195,598 

 ᐱᐅᓯᑐᖃᓕᕆᓂᕐᒨᓕᖓᔪᓂᒃ ᓂᐅᕐᕈᑎᖃᕐᓂᒧᑦ   
  ᐱᒍᒪᔭᐅᑎᑦᓯᒐᓱᐊᕈᑏᓪᓗ  $ 21,000  $ 24,683  $ 17,992 
     ᐊᐅᓚᑦᓯᓂᓕᕆᓂᕐᓄᑦ ᐊᑮᑦ  $ 27,700
 ᐊᑮᕈᑉᐸᓕᐊᓂᖏᑦ ᑐᓂᕐᕈᓯᐊᕕᓃᑦ       
  ᐱᐅᒃᑯᑎᒻᒪᕇᑦ  $ 34,500  $ 33,688  $ 33,385

 $ 55,500  $ 58,371  $ 79,077 

ᑲᑎᑦᓱᑎᒃ ᑮᓇᐅᔭᖁᑏᑦ  $ 3,469,894  $ 3,576,162  $ 3,274,675 

ᑮᓇᐅᔦᑦ ᑐᕌᒐᖏᑦ 2017-03-31 2016-03-31
(ᑕᒻᒪᓯᒪᔪᕐᓯᐅᑕᐅᒪᓐᖏᑐᑦ)

ᑮᓇᐅᔭᕐᑑᑎᕕᓃᑦ
     ᑮᓇᐅᑦᔭᓵᑦ ᐱᕙᓪᓕᖁᑎᑖᕈᑏᓪᓗ  $ 1,688,045  $ 1,523,621  $ 1,697,947 
     ᐊᐅᓚᒍᑏᑦ ᓯᓂᑦᑕᕈᑏᓪᓗ  $ 322,448  $ 321,051  $ 330,123 
     ᐃᓕᓯᒪᔪᓪᓚᕆᓐᓂᒃ ᑲᑎᒪᒋᐊᕈᑎᓂᓗ ᐊᑭᓖᒍᑏᑦ  $ 656,512  $ 668,847  $ 498,464 
     ᐊᑦᑕᑐᕈᑏᑦ ᐃᒻᒪᖃᐅᑎᖃᕈᑏᑦ ᓄᓇᓕᒻᒧᓗ ᑖᒃᓯᔭᕈᑏᑦ  
   ᓱᒃᑯᑌᓕᒪᑎᑦᓯᒍᑏᓪᓗ/ᓯᖁᒥᓯᒪᔪᕐᓂᐊᕈᑏᑦ  $ 302,314  $ 301,548  $ 294,350 
     ᐊᓪᓚᕕᒻᒥ ᑮᓇᐅᔭᕐᑐᕈᑏᑦ, ᐊᓪᓚᓯᒪᔪᕐᓂᐊᕕᑦᑎᒎᕐᑎᓯᒍᑏᑦ,  
   ᑐᓴᐅᒪᔭᐅᑎᑦᓯᒐᓱᐊᕈᑎᓅᓕᖓᔪᑦ  $ 126,560  $ 103,204  $ 135,204 
     ᐊᓪᓚᑕᐅᑎᑦᓯᒍᑏᑦ ᐊᒥᓲᓕᕐᑎᕆᒍᑎᒧᑦ,
   ᐊᑐᐊᒐᓐᖑᑎᑦᓯᒍᑏᑦ, ᐱᐅᒃᑯᑏᑦ ᐱᓇᓱᐊᕈᑏᓪᓗ  $ 91,858  $ 130,981  $ 116,949 
     ᐱᐅᒃᑯᑎᓂᒃ ᐊᑦᑕᑐᕈᑏᑦ ᓂᐅᕕᕈᑏᓪᓗ  $ 10,000  $ 156  $ 752
     ᑐᓴᐅᒪᖃᑦᑕᐅᑎᒍᑎᓂᒃ ᐱᖃᕈᑏᑦ  $ 39,020  $ 38,407  $ 40,209 
     ᐃᑲᔪᕐᓯᔭᐅᒍᑏᑦ   $ 64,428  $ 127,415  $ 58,792 
 ᐃᑲᔪᕐᓯᒍᑏᑦ ᓄᓇᓕᓐᓂᒃ  $ 159,100  $ 151,300  $ 149,570 
     ᑕᕐᕋᒥᐅᔭᓂᒃ ᓂᐅᕕᕈᑏᑦ  $ 17,849  $ 14,599  $ 3,518
     ᑮᓇᐅᔭᒃᑯᕖᑦ ᐊᑭᓕᕐᑕᐅᒍᒪᐅᑎᖏᑦ ᐱᒍᑦᔨᓂᕐᒧᑦ  $ 7,100  $ 7,091  $ 7,034 
     ᖁᓚᕐᓇᑐᐃᑦ  $ 112,127  $ 777  $ 98,298 
     ᐊᑭᓕᕐᑐᑕᐅᒑᑕᕐᑐᑦ ᑕᑯᑦᓴᐅᓱᑎᒃ ᐱᖁᑎᒻᒪᕇᑦ  $ 61,600  $ 61,758  $ 62,784 
 ᓇᒻᒥᓂᕆᔭᐅᔪᓂᒃ ᐊᑦᑕᑐᕐᓂᒧᑦ ᐊᑭᓖᒍᑎᕕᓃᑦ
 ᐊᓯᖏᑦ

 $ 5,000
 $ 9,133 

 $ 3,250
 $ 3,047  $ 3,384 

ᑲᑎᑦᓱᑎᒃ ᑮᓇᐅᔭᕐᑐᕈᑏᑦ  $ 3,673,094  $ 3,457,052  $ 3,497,378 

ᑮᓇᐅᔭᖁᑏᑦ ᐅᓂᕐᓄᓭᑦ ᑮᓇᐅᔭᕐᑐᕈᑎᕕᓂᕐᓂᑦ  ($ 203,200)  $ 119,110  ($ 222,703)

ᐊᕙᑕᐅᑉ ᐊᑐᐊᒐᓐᖑᑎᑕᐅᑎᑦᓯᕕᖓ ᑐᕌᕐᓂᖃᕋᓱᐊᕐᐳᖅ 
ᐱᐅᓂᕐᐹᒍᒐᓱᐊᕐᑐᓂᒃ ᐃᓄᒃᑎᑑᕐᓱᑎᒃ 
ᐊᑐᐊᒐᓐᖑᑎᑕᐅᑎᑦᓯᕙᓪᓗᓂ ᐱᕙᓪᓕᕈᑕᐅᒐᔭᕐᑐᓂᒃ 
ᓄᓇᕕᒻᒥᐅᓄᑦ. ᐃᓄᐃᑦ ᐱᐅᓯᑐᖃᕐᒥᓂᒃ ᖃᐅᔨᒪᐅᓯᖏᑦ, 
ᐃᓄᐃᑦ ᐊᑐᐊᒐᓕᐅᓲᑦ, ᓱᑯᐃᔦᓂᑎᒍᓪᓗ ᖃᐅᔨᒪᔭᐅᔪᑦ 
ᐃᕐᐸᑎᑕᐅᓲᒍᓂᖏᑦ ᓯᕗᓪᓕᐸᐅᑦᔭᐅᖃᑦᑕᓚᖓᔪᑦ. 
ᐊᑐᐊᒐᓐᖑᑎᑕᐅᑎᑦᓯᓂᕆᓲᕗᑦ ᑐᕌᕐᓂᖃᕋᓱᐊᕐᒥᔪᖅ 
ᐱᐅᓯᐅᒦᒋᐊᕐᓂᒥᒃ ᐃᓄᑐᐃᓐᓇᐅᖏᑦᑐᑦ ᖃᐅᔨᒪᐅᓯᖏᓐᓂᒃ 
ᓄᓇᕕᐅᑉ ᒥᑦᓵᓄᑦ ᓄᓇᕕᒻᒥᐅᓗ ᐱᐅᓯᑐᖃᖓᓂᒃ. 

ᕿᒥᕐᕈᐊᖑᕐᑎᓯᓂᕆᕙᑦᑕᕗᑦ ᐃᓚᓖᑦ 
ᑐᓂᕐᑕᓂᐊᕐᓂᒨᓕᖓᔪᓂᒃ, ᐱᐅᓯᐅᓯᒪᔪᓅᓕᖓᔪᓂᒃ, 
ᐃᓄᓐᓂᒃ ᓱᑯᐃᔦᓂᕐᒨᓕᖓᔪᓂᒃ, ᐃᓅᖃᑎᒌᑦᑐᓂᒃ 
ᓱᑯᐃᔦᓂᕐᒨᓕᖓᔪᓂᒃ ᐃᓚᐅᑎᓪᓗᒋᑦ ᓀᑦᑐᐃᑦ ᐅᓂᒃᑳᑦ, 
ᐃᓅᑉ ᐃᓅᓯᖓᑕ ᒥᑦᓵᓄᑦ ᐊᓪᓚᑕᐅᕙᑦᑐᕕᓂᕐᓂᒃ, 
ᐅᓕᕐᓀᓯᒍᑎᓂᒃ, ᐱᐊᕃᑦ ᕿᒥᕐᕈᐊᖏᓐᓂᒃ 
ᐃᓕᓐᓂᐊᑎᑦᓯᒍᑕᐅᓲᓂᓗ. ᕿᒥᕐᕈᐊᖑᕐᑎᑕᐅᓕᓂᕗᑦ 
ᐊᕙᑕᕐᒧᑐᐃᓐᓈᓕᖓᓐᖏᑐᑦ; ᐊᕐᕌᒎᓯᒪᓕᕐᑐᓂ 
ᕿᒥᕐᕈᐊᓂᒃ ᐱᓇᓱᕝᕕᐅᒥᔪᓂᒃ ᐱᒍᑦᔨᐅᑎᕕᓂᑦᑎᓂᒃ 
ᑐᓂᔨᑲᑦᑕᓲᒍᒻᒥᔪᒍᑦ ᐱᒍᑦᔨᔭᕕᓂᑦᑎᓄᑦ.

2016-2017 ᐊᕐᕌᒍᖓᓂ, ᐊᑐᐊᒐᓐᖑᑎᑕᐅᑎᑦᓯᕕᕗᑦ, 
ᐱᓇᓱᐊᖃᑎᖃᕐᓱᓂ ᖃᐅᔨᓴᕐᓂᒧᑦ, ᐱᓇᓱᐊᕐᑕᐅᓯᒪᔪᓂᒃ 
ᓴᓂᕐᕓᓯᒪᓂᕐᒧᑦ ᐊᓪᓚᖁᑎᓕᕆᒍᑦᔨᓂᑎᒍᓪᓗ 
ᐱᒍᑦᔨᕕᖁᑎᑦᑎᓄᑦ, ᐱᓇᓱᐊᓚᐅᔪᕗᖅ ᐃᓂᓪᓚᑎᕆᑦᓱᓂ 
ᑕᒻᒪᓯᒪᔪᐃᔦᑦᓱᓂᓗ ᐅᑯᓂᖓ ᕿᒥᕐᕈᐊᓂᒃ:

ᑐᒥᕗᑦ ᕿᒥᕐᕈᐊᖅ
ᑐᒥᕗᑦ 14, ᐊᐅᐸᓗᓕᑦᑖᑐᖅ, ᕿᒥᕐᕈᐊᓕᐊᖑᓚᐅᔪᕗᖅ 
ᐊᒥᓲᓕᑎᑕᐅᑦᓱᓂᓗ 3,800-ᑲᓵᖑᑎᓪᓗᒋᑦ ᐊᑦᔨᒌᓕᐊᑦ. 
ᑭᓯᐊᓂ ᑮᓇᐅᔭᓕᕆᓂᐅᑉ ᐊᕐᕌᒍᖓᑕ ᐃᓗᐊᓂ 
ᐃᓄᓐᓅᑕᐅᕐᖃᖃᔭᓚᐅᔪᓐᖏᑐᑦ. 

ᐊᑐᐊᒐᓐᖑᑎᑕᐅᑎᑦᓯᕕᒃ

ᕿᒥᕐᕈᐊᖅ ᑐᒥᕗᑦ 14-ᖑᒍᑎᖏᓕᕐᑕᖓᑕ ᓯᓚᑉᐱᐊᖓ
©ᐊᕙᑕᖅ

ᕿᒥᕐᕈᐊᑉ ᓯᓚᑉᐱᐊᖓ ᐅᖓᕙᒥ ᐃᓅᖃᑎᒌᓐᓂᕕᓃᑦ: 
ᕿᒥᕐᕈᐊᖅ ᐊᑦᔨᖑᐊᕐᑕᖃᕐᓱᓂ ᐊᓪᓚᖑᐊᕐᓯᒪᔪᖃᕐᓱᓂᓗ 
ᐱᐅᓯᕆᓯᒪᔭᖏᓐᓄᑦ ᐃᓄᐃᑦ, ᓈᔅᑳᐲᑦ, ᑕᕆᐅᑉ ᐊᑭᐊᓂᒥᐅᔦᑦ 
ᖃᓪᓗᓈᑦ ᐃᓅᖃᑎᒌᓐᓂᕕᓂᖏᑦ 1800-ᒥᑦ 1970-ᒧᑦ
©ᐊᕙᑕᖅ

ᐳᑐᓕᒃ ᐃᓕᓰᑦᑐᖅ ᕿᒥᕐᕈᐊᑉ ᐊᑦᔨᖏᓐᓂᒃ ᐊᑎᓕᐅᕐᕕᓕᒃ 
ᓴᓪᓗᒥᐅᓂᒃ ᖃᐅᔨᔭᐅᑎᑦᓯᒋᐊᓐᖓᓕᕐᓱᓂ
©ᐸᐅᓗᓯ ᓴᕕᐊᑦᔪᒃ

ᐅᖓᕙᒥ ᐃᓅᖃᑎᒌᓐᓂᕕᓃᑦ: ᕿᒥᕐᕈᐊᖅ 
ᐊᑦᔨᖑᐊᕐᑕᖃᕐᓱᓂ ᐊᓪᓚᖑᐊᕐᓯᒪᔪᖃᕐᓱᓂᓗ 
ᐱᐅᓯᕆᓯᒪᔭᖏᓐᓄᑦ ᐃᓄᐃᑦ, ᓈᔅᑳᐲᑦ, ᑕᕆᐅᑉ 
ᐊᑭᐊᓂᒥᐅᔦᑦ ᖃᓪᓗᓈᑦ ᐃᓅᖃᑎᒌᓐᓂᕕᓂᖏᑦ 
1800-ᒥᑦ 1970-ᒧᑦ, Toby Morantz ᐊᓪᓚᑐᕕᓂᖅ
ᐅᖓᕙᒥ ᐃᓅᖃᑎᒌᓐᓂᕕᓃᑦ ᕿᒥᕐᕈᐊᖅ ᐁᑉᐱᐅᑎᐅᕗᖅ 
ᓄᓇᕕᒻᒥᐅᑦ ᐱᐅᓯᕆᓯᒪᔭᖏᓐᓄᐊᖓᑦᓱᓂ, 
ᓯᕗᓪᓕᐅᓚᐅᔪᑎᓪᓗᒍ ᐃᓅᖃᑎᒌᓐᓂᕕᓃᑦ ᑕᓯᐅᔭᕐᔪᐊᑉ 
ᓯᕿᓂᖓᑕ ᐅᐊᓐᓂᖓᓂ (2010-ᒥᓂᑕᖅ), 
ᐃᓂᓪᓚᑎᕐᑕᐅᓚᐅᔪᖅ ᐋᕐᕿᓱᕐᓯᒪᓂᓕᐅᕐᑕᐅᓱᓂᓗ 
ᑕᕝᕙᓂ ᐊᕐᕌᒍᕐᒥ. ᐊᑐᕐᓱᒋᑦ ᓂᐱᓕᐅᕐᑕᐅᖃᑦᑕᓯᒪᔪᑦ 
ᐊᓪᓚᖁᑎᓕᐊᕆᕙᑦᑕᕕᓃᓪᓗ ᓂᐅᕐᕈᓯᕐᕕᓄᑦ, ᐅᑉᐱᓂᓕᕆᔨᓄᑦ 
ᑲᕙᒪᓄᓪᓗ, ᑖᓐᓇ ᕿᒥᕐᕈᐊᖅ ᑕᑯᑎᑦᓯᔪᖅ ᖃᓄᖅ 
ᐃᓄᐃᑦ ᓈᔅᑳᐲᓪᓗ ᐃᓅᓚᐅᕐᓯᒪᒻᒪᖔᑕ ᑭᖑᓪᓕᐅᓚᐅᔪᓂ 
100-ᒍᓈᕐᑎᑐᓂ ᐊᕐᕌᒍᕐᓂ ᓱᖏᐅᑎᒐᓱᐊᕐᓱᑎᒃ ᐊᕙᑎᒥᑕ 
ᐃᓅᒐᓱᐊᕈᓯᐅᓪᓗ ᐊᓯᑦᔨᐸᓪᓕᐊᓂᖏᓐᓂᒃ ᐊᒻᒪᓗ 
ᑲᕙᒫᓐᓄᑦ ᒪᓕᒐᓕᐅᕐᑕᐅᓯᒪᓕᕐᓂᒥᓂᒃ. ᐊᓪᓚᑕᕕᓂᐅᑦᓱᓂ 
ᐱᓕᓂᒻᒪᕆᐊᓗᒻᒧᑦ ᐱᐅᓯᐅᓯᒪᔪᓕᕆᔨᒧᑦ, ᑖᓐᓇ 
ᕿᒥᕐᕈᐊᖅ ᐃᓚᖃᕐᓱᓂ ᐱᐅᔪᕋᑕᕐᓂᒃ ᐊᑦᔨᖑᐊᓂᒃ 
ᕿᒥᕐᕈᐊᖑᕐᑎᑕᐅᓚᐅᔪᖅ ᐋᕐᔪᓕᐅᑦ 2016-ᒥ.

ᐃᓄᑐᐃᓐᓇᐅᕗᒍᑦ, ᐋᕐᕿᓱᕐᑕᕕᓂᖅ ᐳᑐᓕᒃ ᐃᓕᓰᑦᑐᒧᑦ 
ᑖᓐᓇ ᕿᒥᕐᕈᐊᓛᓗᒃ ᒪᑉᐱᑐᒐᓕᒃ 400 ᐅᖓᑖᓅᕐᑐᓂᒃ 
ᐃᓄᒃᑎᑑᕐᑎᓗᒍ ᕿᒥᕐᕈᐊᓕᐊᕆᒋᐊᓐᖓᑕᕕᓂᖅ 
ᖃᓪᓗᓈᑎᑑᓕᕐᑎᑕᐅᑦᓱᓂᓗ, ᓴᓪᓗᒥᐅᓅᓕᖓᔪᖅ, ᓀᑦᑐᓂᒃ 
ᐅᓂᒃᑳᑕᖃᕐᓱᓂ ᐊᒥᓱᑲᓪᓓᑦ ᐊᐱᕐᓱᑕᐅᓂᕕᓂᖏᓐᓄᑦ 
ᐊᒥᓱᒋᐊᓪᓚᓂᓗ ᐊᑦᔨᖑᐊᕐᑕᖃᕐᓱᓂ. 
ᕿᒥᕐᕈᐊᓕᐊᖑᓯᒪᓕᕐᑐᖅ ᓴᓪᓗᒥᐅᓄᓗ 
ᖃᐅᔨᔭᐅᑎᑕᐅᒋᐊᓐᖓᓚᐅᔪᑦᓱᓂ.

ᐊᔪᕿᕐᑐᐃᔨᐅᓚᐅᕐᓯᒪᔪᖅ Reverend E.J. Peck
(ᐅᖃᒻᒪᒃ) ᐃᓄᐃᓪᓗ ᓄᓇᕕᒻᒥᐅᑦ (1876-ᒥᑦ 1919-ᒧᑦ),  
ᐋᕐᕿᓱᕐᑕᕕᓂᖅ Frédéric Laugrand-ᒧᑦ Jarich   
Oosten-ᒧᓪᓗ
ᐊᔪᕿᕐᑐᐃᔨᐅᓚᐅᕐᓯᒪᔫᑉ ᐅᖃᒻᒪᐅᑉ ᐃᓅᓯᕐᒥᑕ ᐃᓗᐊᓂ 

ᐊᓪᓚᐸᑦᑕᕕᓂᖏᑦ ᕿᒥᕐᕈᐊᖑᕐᑎᑕᐅᕙᓪᓕᐊᒐᓱᐊᕐᒥᔪᑦ 
ᐅᖃᒻᒪᒃ ᐱᓇᓱᐊᕐᑐᒪᕆᐊᓘᓯᒪᔪᖅ ᐃᕐᐸᑎᑦᓯᓱᓂ 
ᐃᓄᒃᑎᑑᕐᑐᓂ ᖃᓂᐅᔭᕐᐯᓂᒃ. ᐊᓪᓚᖁᑎᓕᐊᕕᓂᖅ 
ᓄᑕᐅᓯᓕᕐᑕᐅᓯᒪᓕᕐᑐᖅ ᑕᒻᒪᓯᒪᔪᐃᔭᕐᓯᒪᑦᓱᓂᓗ. 
ᕿᒥᕐᕈᐊᖅ ᐃᓂᓪᓚᖓᓂᓕᐅᕐᑕᐅᓛᕐᑐᖅ ᑐᕓᔮᕈᑦ 2017-ᒥ 
ᕿᒥᕐᕈᐊᖑᕐᑎᑕᐅᓛᕐᓱᓂ 2018-ᒥ.

ᐊᑐᐊᒐᓐᖑᑎᑕᐅᓂᖓ ᑭᑦᔨᒐᑦᑕᒨᓕᖓᔪᖅ
ᑭᑦᔨᒐᑦᑕᐅᑉ ᐅᔭᕋᐅᑉ ᒥᑦᓵᓅᓕᖓᔪᖅ ᕿᒥᕐᕈᐊᖅ 
ᐱᓇᓱᐊᕐᑕᐅᓂᖓ, ᑖᓐᓇ ᐅᔭᕋᖅ ᓛᐸᑐᐊᒥᐅᔭᖅ 
ᓇᕐᖁᓕᐊᕆᔭᐅᕙᑦᑐᕕᓂᖅ ᐊᒥᐊᔨᑲᒥ, ᐱᔭᕇᓕᕐᑐᖅ, 
ᕿᒥᕐᕈᐊᓗ ᑕᒻᒪᓯᒪᔪᕐᓯᐅᑕᐅᓱᖓᓕᕐᓱᓂ. 
ᑕᒻᒪᓯᒪᔪᐃᔭᕐᑕᐅᒋᐊᖃᖏᓐᓇᑐᖅ 
ᕿᒥᕐᕈᐊᖑᕐᑎᑕᐅᓛᕐᓱᓂᓗ ᐊᕐᓇᓕᓐᖑᑎᕕᒃ 2017-ᒥ.

ᑲᑎᕕᒃ ᐃᓕᓴᕐᓂᓕᕆᔨᒃᑯᑦ ᐃᓕᓐᓂᐊᑎᑦᓯᒍᑎᑦᓴᖏᑦ 
ᑕᕝᕙᓂ ᐊᕐᕌᒍᕐᒥ ᐃᑲᔪᕐᑎᒌᖃᑎᖃᓚᐅᔪᕗᒍᑦ ᑲᑎᕕᒃ 
ᐃᓕᓴᕐᓂᓕᕆᔨᒃᑯᓂᒃ ᐃᓕᓐᓂᐊᑎᑦᓯᒍᑎᑦᓴᓕᐅᕈᑦᔨᓱᑕ. 
ᓯᕗᓪᓖᑦ ᐱᓇᓱᐊᕐᑕᐅᓛᕐᑐᑦ ᐱᓯᕐᓱᕈᓯᑐᙯᑦ ᐅᓂᒃᑳᓗ 
ᐃᓚᖃᓛᕐᒥᓱᑎᒃ ᑌᑦᓱᒪᓂᒻᒪᕆᒃ ᐊᓐᓄᕌᒋᔭᐅᕙᑦᑐᕕᓂᕐᓂᒃ. 
ᓄᐊᑕᕕᓂᕆᑦᓱᒋᑦ ᑖᒃᑯᐊ ᐃᓗᓕᖏᑦ ᐊᑦᑐᑕᐅᒍᓐᓇᓱᑎᓗ 
ᐊᑦᑐᑕᐅᒍᓐᓇᕋᑎᓗ ᐱᐅᓯᕐᓱᕈᑎᐅᑦᓱᑎᒃ ᑲᔪᓯᔪᑦ 
ᓇᓪᓕᑳᕐᑕᕕᓃᑦ ᐊᐅᓚᔨᒐᑦᓴᓯᐊᕌᓘᑎᓪᓗᒋᑦ ᐅᕕᒐᕐᑐᓂᒃ 
ᑲᔪᖏᕐᓭᒍᑕᐅᒐᔭᕐᓗᑎᒃ ᐃᓕᓴᕆᐊᓪᓛᑎᓗᒋᑦ 
ᐳᐃᒍᕐᑕᐅᒪᓕᕐᑐᓂᒃ ᐃᓄᐃᑦ ᐱᐅᓯᕕᓂᖏᓐᓂᒃ. ᕿᒥᕐᕈᐊᖅ 
ᐃᓂᓪᓚᖓᓂᑦᓴᓕᐅᕐᑕᐅᓕᕐᑐᖅ ᓯᑯᑦᓴᔭᒨᕐᑕᐅᓛᕐᓱᓂᓗ 
ᐊᒥᓲᓕᕐᑎᓗᒍ ᓇᑦᔪᐃᔭᕐᕕᒃ 2017-ᒥ. 

ᕿᒥᕐᕈᐊᖅ ᐱᐅᓯᐅᓯᒪᔪᕐᓅᓕᖓᔪᖅ 
ᐱᒋᐊᕐᑕᐅᓯᒪᓕᕐᒥᔪᖅ, ᐊᕙᑕᐅᓪᓗ ᑐᓂᕐᑕᓂᐊᕐᑎᖁᑎᖓ  
ᕿᒥᕐᕈᐊᓕᐅᖁᔭᕕᓂᐅᑦᓱᓂ, ᑲᑎᕕᒃ ᐃᓕᓴᕐᓂᓕᕆᔨᒃᑯᑦ 
ᐊᔪᖀᒋᐊᕐᑎᖓ ᐊᓪᓚᓯᒪᔪᓕᐅᕆᐊᓐᖓᓛᕐᑎᓗᒍ 
ᖃᐅᔨᓴᕐᓂᒧᑦ ᒪᓕᒐᐅᒋᐊᓕᓂᒃ. ᐊᒥᓱᕕᐊᓗᑦᓴᓱᑎᒃ 
ᑲᑎᒪᖃᑦᑕᓚᐅᑲᑦᓱᑎᒃ, ᕿᒥᕐᕈᐊᑉ ᐊᓪᓚᓯᒪᔪᕐᑕᕆᒐᔭᕐᑕᖏᑦ 
ᐱᕙᓪᓕᐊᔭᐅᓯᒪᓕᕐᑐᑦ, ᐅᖄᑦᓱᑎᒃ ᑌᑦᓱᒪᓂᒻᒪᕆᐊᓗᒃ 
ᓄᓇᕕᐅᑉ ᐃᓄᖃᓚᐅᕐᓂᕕᓂᖓᓂᑦ ᐅᓪᓗᒥᐅᓕᕐᑐᓗ 
ᐱᓂᐊᕐᓂᓕᕆᓂᒃᑯᑦ ᐱᐅᓯᐅᕙᓕᕐᑐᓄᑦ. 2016 
ᐅᑭᐊᑦᓴᖓᓂ, ᑐᓂᕐᑕᓂᐊᕐᑎᖁᑎᕗᑦ ᐊᓪᓚᒋᐊᓐᖓᓚᐅᔪᖅ 
ᑐᑭᖃᕐᓂᓴᐅᓕᕐᑐᓂᒃ ᐊᓪᓚᓯᒪᔪᕐᑕᕆᒐᔭᕐᑕᖏᓐᓂᒃ, 
ᓈᒻᒪᓈᕐᓯᒪᓂᕐᓴᐅᓕᕐᓱᑎᒃ ᓀᓈᕐᓯᒪᔪᓂᒃ 
ᐅᖄᔭᐅᖃᑦᑕᓛᕐᓱᑎᒃ ᐊᑐᓂᑦ ᑭᑎᑦᔪᑎᒻᒪᕆᓐᓂ. 
ᐊᓪᓚᓯᒪᔪᓕᐅᕐᑕᐅᓂᖓ ᓯᕗᓪᓕᐹᑉ ᑭᑎᑦᔪᑎᒻᒪᕆᐅᑉ 
ᐱᒋᐊᕐᑕᐅᓚᐅᔪᖅ 2017-ᒥ ᐅᑭᐅᒥ.

ᕿᒥᕐᕈᐊᓂᒃ ᑕᐅᑦᑐᓕᐅᕐᓂᐅᒍᑦᔨᓂᐅᓲᖅ

ᐊᑐᐊᒐᓐᖑᑎᑕᐅᑎᑦᓯᕕᓕᕆᔩᑦ ᕿᒥᕐᕈᐊᓂᒃ 
ᓴᓇᒻᒪᓕᐅᕈᑎᓂᒃ ᓴᓇᕐᕈᑎᓂᒃ ᓄᐃᑦᓯᓚᐅᔪᕗᑦ 
ᐊᕙᑕᕐᒨᑐᑦᓴᓂᒃ ᓱᒐᓗᑦᑐᓗ ᓄᓇᕕᒻᒥ 
ᓱᓕᔪᓐᖑᐊᓕᐅᕐᕕᒨᕐᑐᓴᓂᒃ. ᐊᒻᒪᓗᒋᐊᓪᓚᒃ, ᐊᒥᓱᑦ 
ᐊᕙᑕᐅᑉ ᓯᓚᑖᒎᕐᑐᑦ ᑕᐅᑦᑐᓕᐅᕐᓂᒧᑦ ᐊᖏᖃᑎᒌᒍᑎᑎᒍᑦ 
ᐱᒍᑦᔭᐅᓚᐅᔪᑦᓱᑎᒃ ᑕᕝᕙᓂ ᐊᕐᕌᒍᕐᒥ:

ᒧᓐᑐᔨᐊᒥ ᐋᓐᓂᐊᕕᓕᐊᕐᑐᓕᕆᔩᑦ
2016 ᐱᒋᐊᕐᖃᒥᐅᑎᓗᒍ, ᐊᕙᑕᖅ ᐱᐅᓯᑐᖃᓕᕆᕕᒃ 
ᑎᓕᔭᐅᓚᐅᔪᕗᖅ ᐅᓪᓕᕕᐅᑉ ᐃᓗᖓᓂᒃ 
ᑕᑯᒥᓇᕐᓯᓕᑎᕆᖁᔭᐅᑦᓱᓂ, ᓄᑖᒍᑦᓱᓂ ᑐᔪᕐᒥᐅᕕᐅᓕᕐᑐᒥᒃ 
ᐋᓐᓂᐊᕕᓕᐊᕐᓯᒪᔪᓄᑦ ᑐᐊᕚᓪ-ᒥ. ᑕᑯᔭᒐᖃᕐᕕᓕᕆᔩᑦ 
ᐊᐅᒫᒡᒌᕕᐅᓪᓗ ᐱᒍᑦᔨᕕᒋᒃ ᐅᐱᒪᔪᒻᒪᕆᐅᑦᓱᑎᒃ 
ᓇᓪᓕᑳᓚᐅᔪᕗᑦ ᐃᓄᐃᑦ ᑕᑯᒥᓇᕐᑐᓕᐅᕐᑏᑦ 
ᐊᓪᓚᖑᐊᕐᐸᑕᕕᓂᖏᓐᓂᒃ ᓴᓇᓐᖑᐊᐸᑦᑕᕕᓂᖏᓐᓂᓗ 
ᐃᓪᓗᐊᕈᓯᕐᓂᒃ ᓇᔪᕐᑕᐅᕙᓪᓗᓲᓂᓗ ᑕᑯᒥᓇᕐᓯᓕᑎᕆᑦᓱᑎᒃ. 
ᑕᑯᒥᓇᕐᓯᓕᑎᕆᖁᔭᐅᓚᐅᔪᒻᒥᔪᒍᑦ ᐅᓪᓕᕕᐅᑉ 
ᐱᓱᕝᕕᑯᑖᖏᓐᓂᒃ ᖁᓛᓃᑦᑐᓂ ᓇᑎᕐᓂ ᐱᖓᓱᓂ 
ᐊᑭᓐᓇᖏᑦ ᐊᖏᔪᕐᓛᓗᓂᒃ ᓄᓇᕕᒻᒥᐅᑦ 
ᐊᓪᓚᖑᐊᕐᐸᑕᕕᓂᖏᓐᓂᒃ ᓂᐱᑎᕐᕕᒋᑦᓱᒋᑦ. 
ᒪᕐᕉᒃ ᐊᑭᓐᓇᒥᐅᑖᓘᒃ ᐊᕐᕌᒍᑎᒎᕐᓱᑎᒃ ᓄᓇᕕᐅᑉ 
ᖃᓄᐃᑦᑐᑰᕐᓯᒪᓂᖓᓂᒃ ᐊᑭᓐᓇᒨᕐᑕᐅᓚᐅᔪᒻᒥᔫᒃ 
ᐊᑕᐅᓯᒋᐊᓪᓚᓗ ᐊᖏᔪᐊᓗᒃ ᓄᓇᕕᐅᑉ ᓄᓇᓐᖑᐊᖓ 
ᐃᓄᒃᑎᑑᕐᑐᓂ ᓄᓀᑦ ᐊᑎᖃᕐᑎᓗᒋᑦ ᓇᔪᒐᐅᕙᓪᓗᓲᒧᑦ 
ᐊᑭᓐᓇᒨᕐᑕᐅᓚᐅᔪᒻᒥᓱᓂ. ᕿᔫᑦᓱᓂ ᐊᖏᔪᐊᓗᒃ 
ᔫ ᑕᓕᕈᓐᓂᓕᐅᑉ ᐸᑎᑦᑎᒐᓕᐊᕕᓂᖓᑕ ᐊᑦᔨᖓ 
ᐳᓛᕐᕕᒨᕐᑕᐅᓚᐅᔪᒻᒥᔪᖅ. ᐅᓪᓕᕕᐅᑉ ᓯᓚᑖᓂ, ᖃᒡᒋᖅ, 
ᓴᓇᔭᕕᓂᐅᑦᓱᓂ ᐊᕙᑕᕐᒥᐅᓄᑦ, ᐊᒻᒪᓗ ᐃᓄᒃᓱᒃ 
(ᒪᑭᕝᕕᑯᓐᓂᑦ) ᓇᑉᐸᑕᐅᓚᐅᔪᒻᒥᔫᒃ.

ᐃᓄᑦᔪᐊᒥ ᐱᑐᕝᕕᒃ ᓄᓇᒥᒃ ᑎᒍᒥᐊᕐᑎᑯᑦ ᐃᓪᓗᔪᐊᖁᑎᖓ
ᑕᕝᕙᓂ ᐊᕐᕌᒍᕐᒥ ᐊᑕᐅᓯᕐᒥᒃ ᑲᖐᒋᓇᕐᑐᖑᐊᒥᒃ ᐱᑐᕝᕕᒃ 
ᓄᓇᒥᒃ ᑎᒍᒥᐊᕐᑎᑯᑦ ᑐᒃᓯᕋᓚᐅᔪᑦ, ᐊᖏᔪᐊᓗᒻᒥᒃ 
ᐃᓪᓗᔪᐊᒥᒃ ᑕᑯᒥᓇᕐᓯᓕᑎᕆᖁᔨᑦᓱᑎᒃ ᑕᑯᑦᓴᐅᑎᓗᒋᑦ 
ᐊᓪᓚᖁᑎᖏᑦ ᐊᓚᒃᑲᕆᐊᓪᓚᒨᓕᖓᓗᑎᒃ, ᓴᐅᒥᐊᓘᑉ 
ᑕᕐᕋᓕᔮᓕᐊᕕᓂᖓᓂᒃ ᓇᓅᓐᖑᐊᓚᐅᕐᓯᒪᔪᒥᒃ. 
ᐱᓇᓱᐊᕐᑕᐅᔪᖅ ᐊᑌᓐᓇᓚᖓᓕᕐᑐᖅ ᑕᑯᑦᓴᐅᖁᔭᐅᑦᓱᓂ 
ᓴᓇᔭᕕᓂᐅᑦᓱᓂ ᐱᓯᑎᐅᕕᓕᒻᒧᑦ ᐊᑦᔨᓕᐅᕆᔨᒧᑦ 
ᐊᑕᕕᖃᕐᑎᓗᒍ ᑭᖏᑦᑐᒨᕐᑕᐅᓱᓂ ᐊᑦᔨᖃᕋᓂ ᐊᑦᔨᖑᐊᑦ 
ᑕᑯᑦᓴᐅᑎᑕᐅᓲᒍᓂᖏᓐᓂᑦ: ᓴᓇᓐᖑᐊᓯᒪᔪᖅ 

ᓴᕕᕋᔭᖅ. ᑕᒪᑐᒨᓇ, ᐊᑦᔨᖑᐊᑦ ᐱᓯᑎᐅᕕᓕᓐᓄᑦ 
ᖃᕆᑕᐅᔭᒨᔭᕐᑕᐅᓚᐅᔪᑦ, ᐱᐅᓴᕐᑕᐅᓱᑎᒃ ᐊᑦᑕᕆᐊᐱᑦᓱᒋᑦ, 
ᓯᑯᑦᓴᔭᒨᕐᑕᐅᓱᑎᒃ ᐱᐅᔫᓕᕐᑎᓗᒋᓪᓗ ᐃᓕᔭᕕᓂᐅᑦᓱᑎᒃ 
ᐃᓪᓗᔪᐊᓕᒫᒐᓚᒻᒥ ᐊᑯᓂ ᓄᐃᑕᓚᖓᓕᕐᑎᓗᒋᑦ. ᑲᑎᑦᓱᑎᒃ 
40 ᐅᖓᑖᓅᕐᑐᑦ ᐊᑦᔨᖑᐊᑦ ᓴᕐᕿᑎᑕᐅᓚᐅᔪᑦ 
(ᐃᓘᓐᓇᑲᓵᑎᒃ ᓴᕕᕋᔭᕐᒦᑎᓗᒋᑦ, ᐃᓚᖏᓪᓗ 
ᐊᑦᔨᖑᐊᖃᐅᑎᒦᑦᑎᓗᒋᑦ ᑲᑎᒪᕕᒻᒥ), ᐃᓚᐅᑎᓪᓗᒍ 
ᐊᖏᔪᐊᓗᒃ ᐊᑦᔨᖑᐊᖅ ᐃᓪᓗᔪᐊᑉ ᐃᑎᕆᐊᕐᕕᖓᓐᓂ.

ᐊᓯᖏᑦ ᐱᓇᓱᐊᕐᑕᐅᓂᕐᒥᔪᑦ
 - ᓴᕐᕿᑎᑦᓯᓂᖅ ᓯᑯᑦᓴᔭᒦᑦᑐᓂᒃ ᐅᑯᓄᖓ: Journées  
  de la persévérance scolaire (Hooked on   
  School Days) ᐊᕗᓐᓂᑎ 2017-ᒥ (ᓱᓇᓱᐊᕐᓂᕕᓃᑦ  
  ᓯᑯᑦᓴᔭᒦᑦᑐᑦ, ᐊᑭᓐᓇᒥᐅᑕᖅ, ᓂᐱᑎᒉᑦ, ᐃᓱᒪ   
  ᐱᓇᓱᐊᕐᓂᒥ
 - ᐃᓂᓪᓚᖓᒍᓯᓕᐅᕐᑕᐅᓂᖏᑦ ᐱᐊᕃᑦ ᕿᒥᕐᕈᐊᖏᑦ  
  ᓄᓇᕕᒻᒥ ᐯᕆᑦᓯᓂᓕᕆᔨᓄᑦ, ᐊᓪᓚᖑᐊᕐᓯᒪᔪᕐᑕᖏᑦ   
  ᐅᓂᒃᑳᖏᓪᓗ ᐋᕐᕿᑕᕕᓂᐅᑦᓱᑎᒃ ᐯᕆᑦᓯᔨᓄᑦ
 - ᐃᓂᓪᓚᖓᒍᓯᓕᐅᕐᑕᐅᓂᖏᑦ ᐱᐊᕃᑦ ᕿᒥᕐᕈᐊᖏᑦ  
  ᒪᑉᐱᑐᒐᖏᑦ ᓯᑎᔪᔭᐅᑦᓱᑎᒃ ᐊᓪᓚᖑᐊᕐᓯᒪᔪᕐᑕᖏᑦ  
  ᐅᓂᒃᑳᖏᓪᓗ ᐋᕐᕿᑕᕕᓂᐅᑦᓱᑎᒃ ᖁᒪ ᒪᖏᐅᖅ   
  ᐃᔦᑦᑐᒧᑦ Kathryn Delaney-ᒧᓪᓗ
 - ᓯᑯᑦᓴᔭᒨᕆᓂᖅ ᐊᕐᕌᒍᑎᒎᕐᓱᑎᒃ ᓄᓇᕕᐅᑉ    
  ᖃᓄᐃᑦᑐᑰᕐᓯᒪᓂᖓᓂᒃ ᓯᑕᒣᓂᒃ ᐅᖃᐅᓯᖃᕐᑎᓗᒋᑦ  
  (ᐅᖓᕙᒻᒥᐅᑎᑐᑦ, ᑕᓯᐅᔭᕐᔪᐊᒥᐅᑎᑐᑦ, ᐅᐃᒍᐃᑎᑐᑦ 
  ᖃᓪᓗᓈᑎᑐᓪᓗ) ᐊᑦᔨᒌᓐᖏᑐᓄᑦ ᐃᓄᐃᑦ    
  ᐱᓇᓱᕝᕕᖏᓐᓅᑐᑦᓴᓂᒃ

ᖃᕆᑕᐅᔭᑎᒍᑦ ᑕᑯᒋᐊᕐᕕᓴᐅᑉ ᑐᕌᒍᑎᖓ
publicationsnunavik.com

ᐅᓪᓕᕕᒃ ᐅᑕᕐᕿᕕᒃ
©ᐃᓗᑎ ᐹᕆᔫ - ᐊᕙᑕᕐᒥᐅᖅ

ᖃᒡᒋᒃ ᐅᓪᓕᕕᐅᑉ ᓯᓚᑖᓂ
©ᐃᓗᑎ ᐹᕆᔫ - ᐊᕙᑕᕐᒥᐅᖅ

ᐊᑦᔨᖑᐊᑦ ᑕᑯᑦᓴᐅᔪᑦ ᓄᑖᒥ ᐱᑐᕝᕕᒃ ᓄᓇᒥᒃ ᑎᒍᒥᐊᕐᑎᑯᑦ ᐃᓪᓗᖁᑎᖓᓂ ᐃᓄᑦᔪᐊᒥ
©Caroline Hayeur

ᓄᓇᓐᖑᐊᓕᕆᓂᖅ ᐱᒋᐊᕐᑕᐅᓚᐅᕐᓯᒪᕗᖅ 1981-
ᒥ ᓄᓇᒦᓲᑦ ᐱᐅᑎᑖᖁᑦᓱᒋᑦ ᐆᒪᑎᑦᓰᓇᓛᕐᓗᑎᒃ 
ᐃᓄᐃᑦ ᓄᓇᖏᑦᑕ ᐊᑎᖏᓐᓂᒃ ᐊᕙᑕᖅ 
ᕿᒥᕐᕈᐊᓕᐅᕐᑕᐅᑎᑦᓯᑎᓗᒍ ᓄᓇᓐᖑᐊᓕᐅᕐᓗᓂᓗ ᓄᓀᑦ 
ᐊᑎᖏᑦ ᐃᓄᒃᑎᑑᕐᑎᓗᒋᑦ ᐊᒻᒪᓗ ᕿᒥᕐᕈᐊᓕᐅᕐᒥᓗᓂ 
ᓄᓇᕕᒻᒥ ᕿᑭᕐᑕᓂᓗ ᓄᓀᑦ ᐊᑎᖏᑦ ᐃᓄᒃᑎᑑᕐᒥᑎᓗᒋᑦ. 
ᑖᓐᓇ ᑲᑦᓱᙰᑐᒪᕆᐅᑦᓱᓂ ᐱᓇᓱᐊᕐᑕᐅᒋᐊᓪᓚᓕᓚᐅᔪᖅ 
2012-ᒥ ᒪᑭᕝᕕᑯᑦ ᐃᑲᔪᕐᑎᓗᒋᑦ, ᐊᒻᒪᓗ 2014-ᒥ 
ᐱᓇᓱᐊᖃᑎᖃᕐᓱᓂ ᐃᓄᐃᑦ ᖃᖓᑦᑕᔫᓕᕆᔨᒃᑯᖏᓐᓂᒃ, 
ᐱᔭᕇᕐᑕᐅᓯᐊᓚᐅᔪᑦᓱᓂᓗ ᖃᐅᔨᒪᔭᐅᔪᑦ 
ᓄᐊᑕᐅᖃᑦᑕᑎᓗᒋᑦ, ᐃᓄᐃᑦ ᐊᐱᕐᓱᑕᐅᖃᑦᑕᑎᓗᒋᑦ, 
ᓱᓪᓕᑕᐅᑦᓱᑎᓗ ᐃᓄᒻᒪᕇᑦ ᒪᙯᑦᑏᓪᓗ ᐊᓪᓚᖁᑎᖏᑦ 
ᖃᐅᔨᒪᑦᓱᒋᑦ.

ᑕᕝᕙᓂ ᐊᕐᕌᒍᕐᒥ ᐊᑯᓃᕐᑐᑎᒍᑦ ᐱᓇᓱᐊᕐᑐᖃᓚᐅᔪᒻᒥᔪᖅ 
ᐱᐅᓯᐅᒥᒋᐊᕐᑕᐅᑎᓗᒍ ᖃᕆᑕᐅᔭᒥ ᐅᖃᐅᓯᖃᐅᑎᒃ 
(ᑕᒻᒪᓯᒪᔪᐃᔭᕐᑕᐅᑎᓪᓗᒋᑦ ᓄᓇᓐᖑᐊᒦᑦᑐᑦ ᓄᓀᑦ 
ᐊᑎᖏᑦ ᑐᑭᓯᓐᓇᓂᕐᓴᐅᓚᕿᑦᓱᑎᒃ). ᐃᓚᖏᑦ ᐊᑭᓖᑦᓱᑎᒃ 
ᓄᓇᓐᖑᐊᓕᐅᕈᑦᔭᐅᒍᒪᓚᐅᔪᒻᒥᔪᑦ, ᓱᒐᓗᑦᑐᖅ 
ᖁᐊᖅᑕᒥᐅᑦ ᓄᓇᒥᒃ ᑎᒍᒥᐊᕐᑎᑯᖏᑦ. ᐃᓂᕐᓯᓚᐅᔪᒻᒥᔪᒍᑦ 
ᐃᓕᔨᑦᓱᑕᓗ ᒪᕐᕈᐊᓘᓐᓂᒃ ᓄᓇᕕᐅᑉ ᓄᓇᓐᖑᐊᕌᓗᖏᓐᓂᒃ; 
ᐁᑉᐸᖓ ᐅᓪᓕᕕᒨᕐᓱᒍ ᐁᑉᐸᖓᑦᑕᐅᖅ ᓄᓇᕕᒃ 
ᓯᕗᓂᑦᓴᕘᒃᑯᑦ ᐃᓕᓐᓂᐊᕕᖓᓅᕐᓱᒍ. 

ᓄᓇᓐᖑᐊᓕᕆᓂᖅ: ᐃᓄᐃᑦ ᓄᓇᖏᑦᑕ ᐊᑎᖏᑦ

ᑐᔪᕐᒥᐅᕕᒥᐅᒃ ᐅᓪᓕᕕᒻᒥ ᕿᒥᕐᕈᔫᒃ ᓄᓀᑦ ᐊᑎᖏᓐᓂᒃ ᓄᓇᓐᖑᐊᒦᑦᑐᓂᒃ
©ᕈᐱᐊᕐ ᕝᕆᓯᐊᑦ, ᐊᕙᑕᕐᒥᐅᖅ

ᓄᓇᓕᓐᓂ ᐱᐅᓯᑐᖃᓕᕆᔩᑦ ᑲᑎᒪᔨᖏᑦ

ᓄᓇᓕᓐᓂ ᐱᐅᓯᑐᖃᓕᕆᔩᑦ ᑲᑎᒪᔨᖏᑦ ᐃᓚᐅᔪᑦ ᐊᕙᑕᕐᒧᑦ 
ᑲᑎᒪᓂᒻᒪᕆᖃᑕᐅᓲᒍᑦᓱᑎᒃ ᐊᒻᒪᓗ ᓄᓇᕕᒻᒥ ᐃᓄᒻᒪᕇᑦ 
ᑲᑎᒪᓂᒻᒪᕆᖃᓕᑐᐊᕐᒪᑕ ᐃᓚᒋᔭᐅᓲᒍᑦᓱᑎᒃ. ᓄᓇᕕᒻᒥ 
ᓄᓇᓖᑦ 14 ᓯᓵᓯᐱᒥᐅᑦ ᐃᓚᒋᔭᐅᑎᓗᒋᑦ, ᐃᓄᑐᐃᓐᓀᑦ 
150 ᐅᖓᑖᓃᑦᑐᑦ ᑖᕙᓂᒥᐅᒍᒻᒪᑕ, ᐱᐅᓯᑐᖃᓕᕆᔨᓂᒃ 
ᑲᑎᒪᔨᓖᑦ.

ᓄᓇᓕᓐᓂ ᐱᐅᓯᑐᖃᓕᕆᔩᑦ ᑲᑎᒪᔨᖏᑦ 
ᐱᐅᓕᑦᓯᓯᒪᒐᓱᐊᓲᑦ ᐃᓄᐃᑦ ᐃᓅᒍᓯᖏᓐᓂᒃ 
ᐱᐅᓯᑐᖃᓕᕆᓂᕐᓅᓕᖓᔪᓂᒃ ᐱᓇᓱᐊᕐᓂᖃᕐᐸᓱᑎᒃ ᐊᒻᒪᓗ 
ᖁᕝᕙᑎᑦᓯᒐᓱᐊᖏᓐᓇᐸᑦᓱᑎᒃ ᐃᓄᐃᑦ ᖃᐅᑕᒫᕐᓯᐅᑎᒋᑦᓱᒍ 
ᐅᖃᐅᓯᖓᓂᒃ.  ᐊᔪᐃᓐᓇᑐᒻᒪᕆᐅᓲᑦ ᐱᐅᓯᑐᖃᖓᓂᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᒍᓐᓇᓂᕐᓂᓗ 
ᖃᐅᔨᒪᔭᐅᑎᑦᓯᒐᓱᐊᕐᓱᑎᒃ ᓄᓇᓕᒻᒥᓂ, ᐊᒻᒪᓗ ᐅᕕᒐᕐᑐᓂᒃ 
ᐃᓄᒃᑎᑐᑦ ᐅᖃᐅᓯᕐᓂᒃ ᖃᐅᔨᒪᓂᕐᑖᑎᑦᓯᒐᓱᐊᓲᒍᑦᓱᑎᒃ 
ᐃᓄᐃᓪᓗ ᐱᐅᓯᑐᖃᕐᒥᑎᒍᑦ ᐱᒍᓐᓇᓂᕆᖃᑦᑕᓯᒪᔭᖏᓐᓂᒃ 
ᐃᓕᓐᓂᐊᑎᑦᓯᓲᒍᒻᒥᔪᑦ.

ᐃᓄᑦᔪᐊᒥ ᐅᒥᐊᓕᐅᕐᑐᑦ
©ᓈᓐᓯ ᐹᓕᓴ, ᐊᕙᑕᕐᒥᐅᖅ

2016–2017-ᒥ  
ᓄᓇᓕᓐᓂ ᐱᓇᓱᐊᕐᑕᕕᓃᑦ

ᐃᐱᕋᐅᑕᖅ 
ᓯᓵᓯᐱᒥ

• ᐊᑎᒋᓕᐅᒋᐅᕐᓴᓂᖅ ᐅᓗᓕᐅᒋᐅᕐᓴᓂᕐᓗ 
• ᐃᓄᒻᒪᕆᓐᓂᒃ ᐃᖃᓪᓕᐊᒋᐊᖃᑎᖃᕐᓂᖅ, ᓄᓂᕙᒋᐊᖃᑎᖃᕐᓂᖅ ᑕᑯᓂᐊᕐᓂᓗ ᑰᒻᒥᒃ ᓯᒥᑦᑐᑕᐅᒪᔪᒥᒃ   
 ᐃᑯᒪᓐᓂᐊᑎᒃᑯᓄᑦ

ᐱᑑᑕᖅ 
ᑰᑦᔪᐊᕌᐱᒥ

• ᑐᒃᑐᕕᓃᑦ ᓂᐅᖏᓐᓂᒃ ᐋᑦᑐᐃᓂᖅ
• ᑐᑉᐱᐅᓂᖅ ᐃᓄᒻᒪᕆᓐᓂᓗ ᓯᓚᒥ ᓂᕆᒻᒫᖃᑎᖃᕆᐊᕐᑐᓂᖅ
• ᐊᑎᒋᓕᐅᒋᐅᕐᓴᓂᖅ ᐹᓗᓕᐅᒋᐅᕐᓴᓂᕐᓗ
• ᐃᑭᕐᖑᐊᓴᔭᓂᒃ ᑕᕐᓯᑐᐃᒋᐅᕐᓴᓂᖅ

ᑲᑲᐅᑎᒃ 
ᐅᒥᐅᔭᕐᒥ

• ᐱᓇᓱᐊᕈᓯᑕᒫᑦ ᑐᓴᐅᑎᑎᒍᑦ ᐅᖃᐅᓯᓕᕆᑎᑦᓯᓂᖅ, ᓄᓇᒦᑫᓐᓇᓂᖅ, ᐊᖁᐃᒪᓂᖅ, ᓱᓇᓱᐊᓗᑳᕐᓃᓗ   
 ᐱᐅᓯᑐᖃᕐᒨᓕᖓᔪᓂᒃ

ᐳᑭᒃ
ᐃᓄᑦᔪᐊᒥ

• ᖃᕐᒪᐅᑉ ᓄᑕᐅᓯᓕᕐᑕᐅᓂᖓ
• ᐅᒥᐊᓕᐅᕐᑎᓯᓂᖅ
• ᐃᓄᒻᒪᕇᑦ ᐊᑐᖃᑦᑕᓚᖓᔭᖓᓂᒃ ᑐᑉᐱᑎᕐᓂᖅ
• ᓇᑦᓯᔭᒥᒃ ᐅᒥᐊᓕᐅᕐᑎᓯᓂᖅ
• ᓄᓇᕐᔪᐊᓕᒫᒥ ᐃᓄᐃᑦ ᐅᓪᓗᖁᑎᖓᓂ ᐱᐅᓯᑐᖃᓕᕆᑎᑦᓯᓂᖅ 
• ᒪᕐᕉᓂᒃ ᑐᒃᑐᓱᑕ ᒪᕐᕉᓂᓗ ᐊᖑᑏᓐᓂᒃ ᐊᑭᓕᕐᓱᒋᒃ ᐋᑦᑐᐃᒋᐅᕐᓴᑎᑦᓯᓂᖃᕐᑎᓗᒋᒃ ᐊᒥᖏᓐᓂᓗ ᐱᑖᕐᓱᑕ   
 ᖁᓕᑦᑕᓕᐊᕆᒐᑦᓴᐅᑎᓗᒋᒃ

ᐃᑦᓴᓂᑕᒃᑯᕕᓕᕆᔩᑦ
ᐳᕕᕐᓂᑐᒥ

• ᐃᒡᓗᓕᑎᑦᓯᓂᖅ
• ᖃᕐᒪᐅᑉ ᓄᑕᐅᓯᓕᕐᑕᐅᓂᖓ
• ᓂᐅᕕᕐᓂᖅ ᓱᓇᓗᑳᓂᒃ ᓄᓇᓕᒻᒥ ᑕᑯᔭᒐᖃᕐᕕᒦᒐᔭᕐᑐᓂᒃ

ᐃᕐᙯᕗᖓ
ᐊᑯᓕᕕᒻᒥ

• ᐴᕐᑕᓕᐅᑎᑦᓯᓂᖅ ᓇᑦᓯᐅᓗ ᐅᕐᓱᖓᓂᒃ ᒥᓯᕋᓕᐅᕐᑎᓯᓂᖅ
• ᑐᓴᐅᑎᒃᑰᓂᖏᑦ ᐊᕙᑕᕐᒥᐅᑦ ᕿᒥᕐᕈᐊᒦᑦᑐᓂᒃ ᐊᑐᐊᕐᓯᑎᓪᓗᒋᑦ ᐊᒻᒪᓗ ᑐᒥᕗᑦ ᕿᒥᕐᕈᐊᒦᑦᑐᓂᒃ ᐅᓂᒃᑳᓂᒃ
• ᐃᓄᒻᒪᕆᓐᓂᒃ ᓂᕆᒻᒫᑎᑦᓯᓂᖅ ᐅᓂᒃᑳᑎᑦᓱᒋᓪᓗ

ᖁᐊᔭᐅᑏᑦ 
ᐃᕗᔨᕕᒥ

• ᑕᕐᕿᑕᒫᑦ ᑐᓴᐅᑎᒃᑰᑎᑦᓯᕙᓐᓂᖅ ᐅᖃᐅᓯᓕᕆᓂᕐᒧᑦ ᐅᓂᒃᑳᑐᓂᓘᓐᓃᑦ ᖃᓄᖅ ᐃᓄᐃᑦ ᑌᑦᓱᒪᓂᐊᓗᒃ   
 ᐃᓅᕙᓐᓂᒪᖔᑕ
• ᐱᖓᓱᕕᑦᓱᑎᒃ ᓂᕆᒻᒫᓃᑦ ᐊᖑᑏᑦ ᐊᑭᓕᕐᑕᐅᓱᑎᒃ ᐆᒪᔪᕐᓯᐅᕆᐊᕐᑎᓗᒋᑦ ᐊᓐᓂᑐᕐᑕᕕᓂᕐᒥᓂᓗ ᐃᒐᑎᑦᓱᒋᑦ
• ᓄᓇᖃᕐᖄᓯᒪᔪᑦ ᐅᓪᓗᖁᑎᖓᓂ ᐃᓪᓗᔪᐊᑉ ᐃᓗᐊᓂ ᐱᓐᖑᐊᑎᑦᓯᓂᖅ
• ᖁᕕᐊᓱᕝᕕᒥ ᐃᓄᒻᒪᕆᓐᓂᒃ ᐱᓐᖑᐊᑎᑦᓯᓂᖅ
• ᐃᓄᒻᒪᕆᓐᓂᒃ ᑰᑦᔪᐊᕌᐱᓕᐊᖃᑎᖃᕐᓂᖅ
• ᓄᓇᓕᒻᒨᑐᑦᓴᓂᖅ ᓂᐅᕕᕐᓂᖅ ᑕᓪᓗᕈᓐᓇᓂᒃ 

ᐅᐊᕐᑕᖅ 
ᓴᓪᓗᓂ

• ᓱᖃᑦᓯᒍᑎᑦᓴᓂᒃ ᑮᓇᐅᔭᓕᐅᕋᓱᐊᕐᑎᓯᓂᖅ
• ᑐᓴᐅᑎᒃᑰᑎᑦᓯᕙᓐᓂᖅ ᐃᓄᒃᑎᑑᕐᓂᒥᒃ ᐅᑎᕐᑎᓯᒐᓱᐊᕐᓂᒧᑦ
• ᑕᕐᕿᑕᒫᑦ ᐃᓄᒻᒪᕆᓐᓂᒃ ᑲᑎᒃᑫᕙᓐᓂᖅ
• ᐊᑭᓕᕐᓱᒋᑦ ᐊᖑᑎᓂᒃ ᐃᒡᓗᓕᑎᑦᓯᓂᖅ

ᐃᑦᓴᓂᑌᑦ
ᑲᖏᕐᓱᔪᐊᕐᒥ

• ᒪᕐᕉᒃ ᐱᓇᓱᐊᕈᓯᑕᒫᑦ ᑐᓴᐅᑎᒃᑰᑎᑦᓯᕙᓐᓂᖅ ᐃᓄᒃᑎᑑᕐᓂᒥᒃ ᐅᑎᕐᑎᓯᒐᓱᐊᕐᓂᒧᑦ ᐊᒻᒪᓗ ᕿᒥᕐᕈᐊᓃᑦᑐᓂᒃ  
 ᐊᑐᐊᕐᓯᑎᑦᓯᕙᓐᓂᖅ
• ᖃᐅᔨᑎᑦᓯᓂᖅ ᐅᓪᓗᕆᐊᑦ ᒪᓕᓪᓗᒋᑦ ᐊᐅᓚᒍᑕᐅᒍᓐᓇᓂᖏᓐᓂᒃ ᐊᒻᒪᓗ ᑌᑦᓱᒪᓂᐊᓗᒃ ᐅᓪᓗᕆᐊᓂᒃ   
 ᖃᐅᔨᒪᐅᑎᖃᕐᐸᓂᕕᓂᕐᓂᒃ 
• ᑐᓴᐅᑎᒃᑰᑎᑦᓯᕙᓐᓂᖅ ᐃᓄᒃᑎᑑᕐᓂᒥᒃ ᐅᑎᕐᑎᓯᒐᓱᐊᕐᓂᒧᑦ
• ᐱᐊᕋᓛᒍᓂᕐᓴᓂᖅ ᑲᑕᑦᔭᒋᐅᕐᓴᑎᑦᓯᕙᓐᓂᖅ
• ᖁᕕᐊᓱᕝᕕᒥ ᓂᕆᒻᒫᑎᑦᓯᓂᖅ 55-ᓂᓗ ᐅᑭᐅᓕᓐᓂᒃ ᐅᖓᑖᓄᓗ ᐃᓄᒃᑎᑑᕐᓂᒥᒃ ᐅᑎᕐᑎᓯᒐᓱᐊᕐᓂᒧᑦ
• ᒪᕐᕉᓂᒃ ᐅᕕᒐᕐᑑᓂᒃ ᐊᓐᓄᕌᓕᐅᖃᑎᖃᕐᓂᖅ ᐱᐅᓯᑐᖃᓕᕆᔨᓅᕐᑐᓴᓂᒃ 
• ᐃᓕᓴᕐᕕᒥᒃ ᓇᑦᓯᔭᒥᒃ ᐊᑦᓱᓈᓕᐅᕆᐅᕐᓴᑎᑦᓯᓂᖅ
• ᓇᑦᓯᔭᒥᒃ ᐅᕐᓱᐃᔦᒋᐅᕐᓴᑎᑦᓯᓂᖅ ᓴᑭᕕᒋᐅᕐᓴᑎᑦᓯᓂᕐᓗ ᕿᓯᒻᒥᓗ ᑲᓈᓕᐅᕆᐅᕐᓴᑎᑦᓯᓂᖅ ᑲᒦᓐᓄᑦ
• ᑕᕐᕿᑕᒫᑦ ᐱᐅᓯᑐᖃᓕᕆᔩᑦ ᐊᖓᔪᕐᖄᖓᓂᒃ ᐃᓕᓴᕐᑐᓂᒃ ᐳᓛᕆᐊᕐᑎᓯᕙᓐᓂᖅ ᐅᖄᖃᑎᒋᓗᒋᑦ, ᐃᓕᓵᒥᓪᓗ  
 ᐃᓄᒃᑎᑑᕈᓐᓇᓂᕐᐹᒥᒃ ᐅᐱᒍᓲᓰᕙᓐᓂᖅ

ᐅᐃᕝᕙᒥᐅᑦ
ᖁᐊᕐᑕᒥ

• ᐊᑎᒋᓕᐅᒋᐅᕐᓴᑎᑦᓯᕙᓐᓂᖅ, ᐊᒪᐅᓯᐅᒋᐅᕐᓴᑎᑦᓯᕙᓐᓂᖅ ᓂᕈᒥᐊᕋᓕᐅᒋᐅᕐᓴᑎᑦᓯᕙᓐᓂᓗ ᓇᑦᓯᔭᓂᒃ   
 ᐱᖁᑎᓕᓐᓂᒃ/ᓴᐸᖓᓕᓐᓂᒃ
• ᒪᕐᕉᓂᒃ ᐃᓄᒻᒪᕇᓐᓂᒃ ᐅᓗᓂᒃ ᑮᓐᓇᓭᒋᐅᕐᓴᑎᑦᓯᑫᓂᖅ
• ᐃᓄᒻᒪᕆᓐᓂᒃ ᑮᓇᐅᔭᓕᐅᕋᓱᐊᕈᑦᔨᓂᖅ ᐃᖃᓗᓕᐊᕈᑎᑦᓴᖏᓐᓂᒃ ᐃᓄᒻᒪᕇᑦ ᑲᑎᓐᓂᖏᓐᓄᑦ
• ᖁᕕᐊᓱᕝᕕᒥ ᐃᓄᒻᒪᕆᓐᓂᒃ ᓄᓇᓯᒪᔪᓂᓗ ᓂᕆᒻᒫᑎᑦᓯᓂᖅ
• ᑮᓇᐅᔭᓕᐅᕋᓱᐊᕐᓂᖅ ᐃᒡᓗᓕᒍᑎᑦᓴᓂᒃ ᐊᕐᕌᒍᓕᒫᒥᓗ ᐱᐅᓯᑐᖃᓕᕆᑎᑦᓯᕙᓐᓂᖅ
• ᐊᑦᔨᒌᓐᖏᑐᓂᑦ ᐃᓄᓐᓂᑦ ᐱᔪᓂᑦ ᐊᑦᔨᖑᐊᑐᖃᕐᓂᖅ ᕿᒥᕐᕈᔭᐅᑎᑦᓯᓂᖅ
• ᐃᑲᔪᕐᑕᐅᓚᐅᔫᒃ ᔮᓂ ᐅᕝᕙᐅᑦ ᐃᓕᓴᐱ ᐊᕐᓇᑐᕐᓗ ᐃᓕᒃᑰᑐᒥᒃ ᐃᓕᓭᑎᓪᓗᒋᒃ ᐃᓄᐃᑦ ᐱᐅᓯᑐᖃᖓᓂᒃ   
 ᐅᐃᕝᕙᒥᐅᓂᒃ ᑌᑦᓱᒪᓂᑕᔭᓂᒃ ᐊᓐᓄᕌᓕᐅᕆᑦᓱᑎᒃ

ᐅᑲᒻᒪᒥᐅᑦ 
ᑲᖏᕐᓱᒥ

• ᖁᕕᐊᓱᕝᕕᒥ ᓄᓇᓯᒪᔪᓂᒃ ᑐᓴᐅᑎᒃᑯᑦ ᐱᓐᖑᐊᑫᓂᖅ

ᐃᓕᕐᕈᓯᓕᕆᔩᑦ
ᐊᐅᐸᓗᒻᒥ

• ᕿᓚᓗᒐᕕᓂᕐᒥᒃ ᓄᓇᓯᒪᔪᓂᒃ ᓂᕆᒻᒫᑎᑦᓯᓂᖅ
• ᓯᒃᑭᑕᒥᒃ ᑐᐱᓕᐅᕆᐅᕐᓴᓂᖅ ᐊᒪᐅᓯᐅᕆᐅᕐᓴᑎᑦᓯᓂᕐᓗ
• ᓇᑦᓯᔭᒥᒃ ᕿᑦᓯᕆᓂᖅ ᑲᒻᒥᐅᑕᐅᔪᑦᓴᒥᒃ

ᐱᖃᓗᔦᑦ 
ᑕᓯᐅᔭᕐᒥ

• ᐊᖑᑎᓂᒃ ᖃᒧᓯᐅᕐᑎᓯᓂᖅ ᐊᕐᓇᓂᓗ ᑐᑉᐱᐅᑎᑦᓯᓂᖅ
• ᐅᕕᒐᕐᑐᓂᒃ ᓄᓇᒦᒃᑫᓂᖅ ᐊᖁᐃᒪᕕᒻᒥ
• ᓇᑦᓯᔭᒥᒃ ᕿᑦᓯᕆᓂᖅ ᑲᒻᒥᐅᑕᐅᔪᑦᓴᒥᒃ

ᑰᑦᔪᐊᑉ 
ᐃᓕᕐᕈᓯᓕᕆᔨᖏᑦ 
ᑰᑦᔪᐊᒥ

• ᑐᓴᐅᑎᒃᑰᓂᖅ ᐃᓚᒌᓐᓂᐅᑉ ᒥᑦᓵᓄᑦ ᐊᕙᑕᐅᑉ ᐃᓚᒌᓐᓂᓕᕆᔨᖓᑕ ᐊᓪᓚᖁᑎᖏᓐᓂᒃ ᐊᑐᕐᓱᑎᒃ
• ᐃᓄᒻᒪᕆᓐᓂᒃ ᐃᖃᓪᓕᐊᒋᐊᕐᑎᑦᓯᓂᖅ
• ᑐᓴᐅᑎᒃᑯᑦ ᐱᓐᖑᐊᑫᓂᖅ ᐃᓄᒃᑎᑑᕐᓂᒥᒃ ᐅᑎᕐᑎᓯᒐᓱᐊᕐᓂᒧᑦ
• ᖃᕐᒪᓕᐅᕐᑎᓯᓂᖅ ᐃᓄᒻᒪᕇᑦ ᐅᐸᑲᑦᑕᒐᑦᓴᖓᓂᒃ

ᐊᓯᒪᐅᑦᑕᖅ 
ᑲᖏᕐᓱᐊᓗᑦᔪᐊᒥ

• ᐃᓄᒻᒪᕆᓐᓂᒃ ᑐᐱᕐᒦᖃᑎᖃᕐᓂᖅ ᑏᑐᖃᑎᒋᑦᓱᒋᑦ ᐅᓂᒃᑳᑎᑦᓱᒋᓪᓗ
• ᐃᓄᒻᒪᕆᓐᓂᒃ ᐃᖃᓪᓕᐊᒋᐊᕐᑎᓯᓂᖅ ᐃᑲᔪᕐᑕᐅᓱᑕ ᒪᓕᒐᕐᓄᑦ ᑰᕈᕐᔪᐊᒥᐅᓄᑦ
• ᓱᖃᑦᓯᑎᑦᓯᓂᖅ ᑕᑯᔭᐅᑎᑦᓯᓂᕐᓗ ᐳᓛᕆᐊᕐᑐᓂᒃ ᒥᕐᖑᐃᓯᕐᕕᒥᒃ
• ᑲᑎᒪᖃᑕᐅᓂᖅ ᓄᓇᓕᒻᒥ ᐸᕐᓇᓯᒪᐅᑎᓕᕆᔪᓂᒃ

ᐃᓗᕐᕈᓯᑐᖃᕐᓅᓕᖓᔪᓂᒃ ᐱᒍᓐᓇᓯᑎᑦᓯᒐᓱᐊᕐᓂᒧᑦ ᐃᓕᓐᓂᐊᑎᑦᓯᓂᐅᓚᐅᔪᑦ, 2016-2017-ᒥ

ᓄᓇᓖᑦ ᑲᑎᒪᓂᐊᕈᓰᑦ ᐃᓚᐅᓚᐅᔪᑦ ᖃᑦᓯᐅᓂᖏᑦ

ᐃᓄᑦᔪᐊᖅ • ᖃᒧᒃᑲᐅᔭᓕᐅᒋᐅᕐᓴᓚᐅᔪᑦ
• ᑲᑕᑦᔭᒋᐅᕐᓴᓚᐅᔪᑦ
• ᑲᒻᒥᐅᒋᐅᕐᓴᓚᐅᔪᑦ

6
26
11

ᐃᕗᔨᕕᒃ • ᐅᑭᐅᕐᓯᐅᑎᓂᒃ ᖃᕐᓕᐊᓗᓕᐅᒋᐅᕐᓴᓚᐅᔪᑦ 16

ᑲᖏᕐᓱᔪᐊᖅ • ᑲᒻᒥᐅᒋᐅᕐᓴᓚᐅᔪᑦ 7

ᑰᑦᔪᐊᕌᐱᒃ • ᓇᑦᓯᔭᓂᒃ ᕿᑐᒪᕐᓭᒋᐅᕐᓴᓚᐅᔪᑦ 17

ᐳᕕᕐᓂᑐᖅ • ᑲᑕᑦᔭᒋᐅᕐᓴᓚᐅᔪᑦ 5

ᖁᐊᖅᑕᖅ • ᑲᒻᒥᐅᒋᐅᕐᓴᓚᐅᔪᑦ 19

ᓴᓪᓗᐃᑦ • ᑲᒻᒥᐅᒋᐅᕐᓴᓚᐅᔪᑦ 31

ᑕᓯᐅᔭᖅ • ᓴᐸᖓᓕᐅᒋᐅᕐᓴᓚᐅᔪᑦ/ᐱᖁᑎᓕᐅᒋᐅᕐᓴᓚᐅᔪᑦ
• ᓇᑦᓯᔭᓂᒃ ᕿᑦᓯᕆᒋᐅᕐᓴᓚᐅᔪᑦ
• ᑲᒻᒥᐅᒋᐅᕐᓴᓚᐅᔪᑦ

8
8
28

ᒧᓐᑐᔨᐊ • ᒥᕐᓱᒋᐅᕐᓴᓚᐅᔪᑦ 13

ᐃᓗᕐᕈᓯᑐᖃᕐᓅᓕᖓᔪᓂᒃ 
ᐱᒍᓐᓇᓯᑎᑦᓯᒐᓱᐊᕐᓂᒧᑦ ᐃᓕᓐᓂᐊᑎᑦᓯᓂᖅ

1997-ᒥᓂᑦ, ᐃᓗᕐᕈᓯᑐᖃᕐᓅᓕᖓᔪᓂᒃ 
ᐱᒍᓐᓇᓯᑎᑦᓯᒐᓱᐊᕐᓂᒧᑦ ᑲᑎᒪᓂᐊᕈᓯᖃᕐᑎᓯᖃᑦᑕᓚᐅᔪᑦ 
ᐱᒋᐅᕐᓴᑎᑦᓯᓂᖃᕐᓱᑎᒃ ᐅᑯᓂᖓ: ᐱᐅᓯᑐᖃᕐᑎᒍᑦ 
ᐊᓐᓄᕌᓕᐅᕈᓯᕐᓂᒃ, ᕿᑐᒻᒪᓭᒍᓯᕐᓂᒃ, ᐆᒪᔪᕕᓂᕐᓂᒃ 
ᐋᑦᑐᕈᓯᕐᓂᒃ ᑕᑯᒥᓇᕐᑐᓕᐅᓐᖑᐊᕈᓯᕐᓂᓗ ᐊᒡᒐᓄᑦ.  
ᑲᑎᒪᓂᐊᕈᓯᖃᕐᑎᓯᖃᑦᑕᓚᐅᔪᑦ ᐃᓄᐃᑦ ᐱᐅᓯᑐᖃᖏᑦᑎᒍᑦ 
ᐱᒍᓐᓇᓂᖏᓐᓂᒃ ᐊᓯᐅᔨᓚᕿᑎᑦᓯᑌᓕᒐᓱᐊᕐᓱᑎᒃ 
ᐆᒪᒍᓐᓇᖁᓪᓗᒋᑦ ᐃᓄᐃᑦ ᐃᓗᕐᕈᓯᑐᖃᕐᒥᒍᑦ 
ᐱᒍᓐᓇᓂᕆᓯᒪᔭᖏᓐᓂᒃ ᑕᑯᔭᕐᑐᓯᒪᔪᓄᓪᓗ 

ᑕᑯᔭᐅᖃᑦᑕᕋᔭᕐᑐᓂᒃ ᓴᓇᒍᓐᓇᓯᑎᒐᓱᐊᕐᓱᒋᑦ ᓄᓇᓕᒻᒥᐅᓗ 
ᑭᓐᖒᒪᔭᖏᓐᓂᒃ ᐱᖃᕐᑎᓯᒍᓐᓇᖁᓪᓗᒋᑦ.

ᑕᕝᕙᓂ ᐊᕐᕌᒍᕐᒥ, 195 ᐃᓄᐃᑦ ᖁᓕᐅᓐᖏᒐᕐᑐᓂᑦ 
ᓄᓇᓕᓐᓂᑦ ᐱᓯᒪᔪᑦ ᐃᓚᐅᖃᑦᑕᓱᑎᒃ 
ᐱᕙᓪᓕᔭᐅᒻᒪᕆᓚᐅᔪᕗᑦ ᖁᓕᓪᓗ ᐱᖓᓱᓪᓘᓂ 
ᐱᒋᐅᕐᓴᑎᑕᐅᖃᑦᑕᓱᑎᒃ ᐃᓗᕐᕈᓯᑐᖃᕐᓅᓕᖓᔪᓂᒃ 
ᐱᒍᓐᓇᓯᑎᑦᓯᒐᓱᐊᕐᓂᒧᑦ ᐃᓕᓐᓂᐊᑎᑦᓯᓂᖅ 
ᐱᑦᓯᐊᑐᒻᒪᕆᐊᓘᕙᑉᐳᖅ ᐊᕐᕌᒍᑕᒫᑦ ᐅᕕᒐᕐᑐᐃᑦ ᐃᓚᐅᓲᑦ 
ᐊᒥᓲᓕᕙᓪᓕᐊᑐᐃᓐᓇᒪᑕ.

ᐊᕙᑕᕐᒥ ᐱᓇᓱᐊᕐᑕᐅᓯᒪᔪᓂᒃ ᕿᑲᕐᑎᐊᑯᕕᓕᕆᕕᐅᑉ 
ᐱᓇᓱᐊᕆᐊᓕᖓ ᐅᖑᒪᑦᓯᓗᓂ ᐊᓪᓚᖁᑎᒃᑯᕕᒻᒦᑐᓂᒃ 
ᖃᐅᔨᒪᔭᐅᒋᐊᓕᓂᒃ, ᑌᒣᓘᓲᖑᒐᒥᒃ ᐊᓪᓚᖁᑎᓕᕆᕕᒻᒥᐅᑦ 
ᐱᖁᔭᖏᓐᓂᒃ ᒪᓕᑦᓱᑎᒃ, ᖃᐅᔨᒪᔭᐅᒋᐊᓖᓪᓗ 
ᑭᓇᓕᒫᓄᑦ ᑕᑯᒋᐊᕐᑕᐅᒍᓐᓇᓗᑎᒃ ᓄᓇᓕᓕᒫᓂ 
ᓯᕗᓪᓕᐅᔭᐅᕙᑦᑎᓗᒍ, ᐊᓪᓚᖁᑎᒃᑯᕕᒻᒥᓗ ᐊᑐᓲᓄᑦ. 
ᐊᕐᕌᒎᓯᒪᓕᕐᑐᓂ, ᕿᑲᕐᑎᐊᑯᕕᒃ ᓈᒻᒪᑐᒻᒪᕆᐅᑦᓱᓂ 
ᐱᑦᓴᑖᕐᕕᐅᕙᑉᐳᖅ ᐊᒥᓱᓄᑦ ᐊᑐᓲᓄᑦ. ᑕᕝᕙᓂ ᐊᕐᕌᒍᕐᒥ 
ᐱᓇᓱᑦᑏᑦ ᐃᑲᔪᕐᑎᓗᒋᑦ, ᐊᓪᓚᖁᑎᒃᑯᕕᒻᒦᑐᑦ 
ᐋᕐᕿᓱᒋᐊᑦᓯᐊᑕᐅᓯᒪᓕᕐᑐᑦ ᐱᐅᓯᐅᒥᒋᐊᕐᑕᐅᓱᑎᓗ.

ᐱᓇᓱᐊᕐᑕᐅᓯᒪᔪᓂᒃ ᓄᐊᑦᓯᕕᒃ ᐊᓪᓚᖁᑎᒃᑯᕕᐅᑦᓱᓂᓗ 
ᖃᐅᔨᒋᐊᕐᕕᐅᓲᖅ ᐊᒥᓱᓄᑦ ᐊᑦᔨᒌᒐᑎᒃ ᐊᑐᓲᓄᑦ, 
ᑕᕝᕙᓂᓗ ᐊᕐᕌᒍᕐᒥ ᐅᓄᕐᓯᐅᒥᓯᒪᓕᕐᓱᑎᒃ: ᐃᓄᐃᑦ 
ᐱᓇᓱᕝᕕᐅᔪᖁᑎᖏᑦ, ᓄᓇᓕᓕᒫᓂ ᐱᓇᓱᕝᕕᐅᔪᑦ 
ᑭᒡᒐᑐᕐᑎᖏᑦ (ᑲᑎᕕᒃ ᐃᓕᓴᕐᓂᓕᕆᓂᖅ, ᒪᑭᕝᕕᒃ), 

ᐊᕙᑕᕐᒦᑐᑦ ᑌᑦᓱᒪᓂᑌᑦ ᐊᑦᔨᖑᐊᑐᙯᑦ ᑲᑎᕐᓱᐊᒍᓯᒪᔪᑦ 
ᐱᐅᒋᔭᐅᔪᐊᓘᖏᓐᓈᑐᑦ ᐅᓄᕐᓯᕙᓪᓕᐊᑐᐃᓐᓇᓱᑎᓗ. 
ᐊᒥᓲᓐᖏᑑᒐᓗᐊᑦ ᓄᑖᑦ ᐊᑦᔨᖑᐊᖃᐅᑏᑦ 
ᐃᓚᒋᔭᐅᓕᕐᒥᔪᑦ ᐱᔭᕇᕐᑕᐅᓯᒪᓕᕐᓱᑎᓘᓐᓃᑦ. 2016-2017-
ᒥ, ᒪᑭᕝᕕᐅᑉ ᐊᑦᔨᖑᐊᖁᑎᖏᑦ ᖃᕆᑕᐅᔭᒨᕐᖃᓱᒋᑦ 
ᓇᓗᓀᒃᑯᓯᕐᑐᑕᐅᖏᓐᓇᓚᐅᔪᑦ. ᓀᓪᓕᑎᕐᓯᒪᔪᖅ 
ᓄᐊᓯᒪᔭᑦᑎᓂᒃ ᐊᓪᓚᖃᐅᑎᒃ ᐱᔭᕇᕐᑕᐅᓯᒪᓕᕐᑐᖅ 
ᐱᓇᓲᑏᓪᓗ ᓴᓂᕐᕓᓯᒪᕖᑦ ᓄᑕᐅᓯᓕᕐᑕᐅᒪᓕᕐᓱᑎᒃ 

ᖃᐅᔨᓴᕐᕕᒃ, ᐊᑯᓂᓂᑕᕐᓂᒃ ᓴᓂᕐᕓᙯᕖᒃ ᐊᓪᓚᓯᒪᔪᓐᖑᑎᑦᓯᕕᐅᑦᓱᓂᓗ

ᐃᓕᓐᓂᐊᕕᕐᔪᐊᓂ ᖃᐅᔨᓴᕐᑏᑦ ᐃᓕᓐᓂᐊᑏᓪᓗ, 
ᐃᓕᓐᓂᐊᕈᑎᑦᓴᓕᐅᓲᑦ ᐊᑐᐊᒐᓕᐅᓲᓪᓗ, ᑐᓴᕋᑦᓴᓂᐊᕐᑏᑦ, 
ᐃᓚᐅᑎᓪᓗᒋᑦ ᑕᑯᓐᓇᕋᑦᓴᓕᐅᕐᑏᑦ. ᑮᓇᐅᔭᓕᕆᓂᐅᑉ 
ᐊᕐᕌᒍᖓᓂ, 84 ᓇᓗᓀᕐᑕᐅᓯᐊᓚᐅᔪᕗᑦ 
ᑐᒃᓯᕋᖃᑦᑕᑐᕕᓃᑦ ᐳᓛᕆᐊᕐᓱᑎᓗ ᐊᒥᓱᒋᐊᓪᓓᓗ 
ᐳᓛᕆᐊᖃᑦᑕᒥᑎᓗᒋᑦ ᓇᓗᓀᕐᑕᐅᓗᑐᐊᓗᓐᖏᑲᓗᐊᕐᓱᑎᒃ. 
ᐊᒥᓱᕋᑌᑦ ᕿᒥᕐᕈᒋᐊᕐᑐᖃᑦᑕᓚᐅᔪᑦ ᐊᑦᔨᖑᐊᓂᒃ 
ᓄᐊᓯᒪᔭᑦᑎᓂᒃ, ᖃᐅᔨᒋᐊᕐᑐᓗ ᓇᑉᐸᖏᑦᑕ ᐅᖓᑖᓅᕐᑐᑦ 
ᐃᓄᑐᐃᓐᓇᐅᓚᐅᔪᑦᓱᑎᒃ, ᐃᓚᐅᑎᓪᓗᒋᑦ ᐊᑦᔨᒌᓐᖏᑐᑦ 
ᑲᑎᕕᒃ ᐃᓕᓴᕐᓂᔨᕆᒃᑯᑦ ᐱᒍᑦᔨᕕᓗᑳᖏᑦ, ᐅᓐᓃᓄᓇ 
ᕿᑲᕐᑎᐊᑯᕕᒥᒃ ᐊᑐᓗᑭᓂᕐᐸᐅᖃᑕᐅᕙᒃᑲᒥᒃ. ᒫᓐᓇ 
ᐊᑐᐊᒐᑦᓴᑯᕕᒥ 6,500 ᐅᖓᑖᓅᓕᕐᑐᑦ ᐊᓪᓚᖁᑏᑦ, 
ᐃᓚᐅᑎᓪᓗᒋᑦ 1,500 ᑐᓴᕋᑦᓭᑦ, 4,600 ᓂᐱᓕᐊᕕᓃᑦ, 
ᐊᒻᒪᓗ 351 ᓵᑦᑐᔮᖑᑦᓱᑎᒃ ᓂᐱᑦᓴᔮᐲᑦ, ᑕᑯᓐᓇᕋᑦᓭᑦ 
ᐊᑯᓂᓂᑌᓪᓗ ᑕᕐᕋᓕᔮᕈᑎᑐᖃᕐᒨᓲᑦ.

ᐃᓂᒋᔭᑦᓴᐅᓱᑎᒃ (90-ᓄᑦ ᐃᑦᓯᕕᓐᓄᑦ 
ᐱᓇᓱᐊᕐᑕᐅᓯᒪᔪᕐᑕᓕᓐᓄᑦ)

ᐊᑦᔨᖑᐊᑐᖃᕐᓂᒃ ᓄᐊᓯᒪᔪᖃᐅᑎᕗᑦ 30,000 
ᐅᖓᑖᓅᕐᑐᓂᒃ ᐊᑦᔨᖑᐊᕐᑕᖃᓕᕐᑐᖅ ᐊᑦᔨᒌᑦᔭᖏᑦᑐᓂᑦ 
ᓯᑕᒣᓂᑦ ᐱᓯᒪᔪᓂᒃ, ᐊᑦᔨᖑᐊᑐᖃᖁᑎᖃᕐᒥᓱᑕ 
14-ᓅᓕᖓᔪᓂᒃ ᓄᓇᓕᓐᓂᒃ ᐃᓚᐅᑎᓪᓗᒍ 
ᑭᓪᓕᓂᐅᓚᐅᕐᓯᒪᔪᖅ ᐃᓄᐃᕈᓚᐅᕐᓯᒪᑦᓱᓂ 1978-ᒥ. 

ᐃᓄᑦᑎᒍᑦ ᐱᕐᕈᓯᕐᓅᓕᖓᔪᓂᒃ ᐊᓪᓚᖁᑎᒃᑯᕕᒃ - ᓄᓇᕕᒻᒥᐅᓕᒫᓅᓕᖓᔪᑦ ᐱᓇᓱᐊᑕᐅᓯᒪᔪᑦ 
ᓴᓂᕐᕓᙯᕕᒻᒦᓂᖏᑦ

ᑌᑦᓱᒪᓂᑌᑦ ᐊᑦᔨᖑᐊᑐᙯᑦ ᑲᑎᕐᓱᐊᒍᓯᒪᔪᑦ

ᐅᓂᒃᑳᑕᐅᖃᑦᑕᓯᒪᔪᓂᒃ ᓄᐊᑦᓯᕕᒻᒥ, 120-
ᓄᑦ ᓂᐱᑦᓴᔭᑐᖃᕐᓄᑦ ᑎᑭᑕᐅᓚᐅᔪᕗᒍᑦ ᑰᑦᔪᐊᒥ 
ᓰᐲᓰᒃᑯᓂᑦ, ᑖᕙᒃᑯᐊᓗ ᓇᓗᓀᒃᑯᓯᕐᑐᑕᐅᓚᐅᔪᑦᓱᑎᒃ, 
ᓵᑦᑐᔮᒧᑦ ᓂᐱᑦᓴᔮᐱᒨᕐᑕᐅᓱᑎᒃ ᖃᒻᒥᑯᓪᓗ 
ᓀᓪᓕᑎᕐᓯᒪᓕᕐᑎᓗᒋᑦ ᓯᑯᑦᓴᔭᒨᕐᑕᐅᓛᕐᓱᑎᒃ. ᑎᑭᓚᐅᔪᑦ 
ᐃᓚᒋᔭᐅᓕᕐᑐᑦ 459-ᓄᑦ ᓂᐱᓕᐅᕐᑕᐅᕙᑦᑐᕕᓂᕐᓄᑦ 
ᓀᓪᓕᑎᕐᓯᒪᑎᓗᒋᑦ ᓯᑯᑦᔭᒨᕐᑕᐅᓯᒪᓕᕐᓱᑎᒃ. ᑕᒪᒃᑯᓂᖓ 
ᐱᓇᓱᐊᕐᓂᐅᕙᑦᑐᖅ ᐅᖑᒪᑦᓯᓂᑐᐃᓐᓇᐅᔭᖏᑦᑐᖅ 
ᓄᓇᕕᒻᒥᐅᑦ ᓈᓚᐅᑎᒃᑰᓂᕆᓯᒪᓕᕐᑕᖏᓐᓂᒃ, ᑭᓯᐊᓂ 
ᐊᑐᐃᓐᓇᐅᑎᑦᓯᓯᐊᕐᑐᖅ ᐱᐅᔪᓪᓗᑐᐊᓗᓂᒃ ᓂᐱᓕᐅᕐᓯᒪᔪᓂᒃ 
ᓱᓪᓕᑕᐅᓚᕿᔪᕕᓂᐅᑦᓱᑎᒃ ᐱᓯᑎᐅᕕᓕᒻᒪᕆᓐᓄᑦ ᐃᓄᓐᓄᑦ 

ᐱᓇᓱᐊᒻᒪᕆᐊᓗᑦᓴᑐᕕᓂᐅᑦᓱᓂ ᐊᓪᓚᖁᑎᓂᒃ 
ᐃᓂᓕᐅᑦᓯᐊᕆᓂᕐᒧᑦ ᐊᑐᐊᒐᖃᕐᕕᑯᕕᒥ 
ᐊᓯᖏᓐᓂᓗ ᐱᓇᓱᐊᕐᑕᐅᓯᒪᔪᓂᒃ 
ᐅᐱᓐᓇᓗᑐᐊᓗᓲᖑᕗᖅ ᕿᑲᕐᑎᐊᑯᕕᒻᒦᑐᑦᓴᓕᐊᕕᓃᑦ 
ᐊᑐᐊᒐᓐᖑᑎᑕᐅᓯᓐᖑᐊᕌᓗᑦᓴᒪᑕ ᐊᓯᖏᓐᓄᓗ 
ᐱᓇᓲᑕᐅᓯᑦᓱᑎᒃ. ᐆᑦᑑᑎᒋᓗᒍ, ᑕᕝᕙᓂ ᐊᕐᕌᒍᕐᒥ, ᒪᕐᕈᐃᒃ 
ᐊᓪᓚᑕᕕᓃᒃ ᕿᒥᕐᕈᐊᖑᕐᑎᑕᐅᓚᐅᔫᒃ ᐃᓄᓐᓅᖃᕐᑕᐅᓱᑎᓗ 
ᐊᒥᓱᓂ ᐊᕐᕌᒍᕐᓂ ᐃᓂᓪᓚᑕᐅᕙᒌᑐᐊᕋᒥᒃ, 
ᐋᕐᕿᓱᒋᐊᑦᓯᐊᑕᐅᕙᒌᑐᐊᕋᒥᒃ ᐅᖃᐅᓯᐅᓪᓗ 
ᐁᑉᐹᓅᔭᕐᑕᐅᒌᑐᐊᕋᒥᒃ: ᓴᓪᓗᒥᐅᑦ ᐱᐅᓯᕆᓯᒪᔭᖏᓐᓄᑦ 
ᕿᒥᕐᕈᐊᖅ ᐊᑎᖃᕐᓱᓂ ᐃᓄᑐᐃᓐᓇᐅᕗᒍᑦ; ᐊᒻᒪᓗ 
ᕿᒥᕐᕈᐊᓕᐊᖑᒻᒥᑎᓗᒋᒃ ᒪᕐᕉᒃ; ᐅᖓᕙᒥ 
ᐃᓅᖃᑎᒌᓐᓂᕕᓃᑦ: ᐊᓪᓚᖑᐊᕐᓯᒪᔪᕐᑕᖃᕐᓱᑎᒃ 
ᐱᐅᓯᕆᓯᒪᔭᖏᓐᓄᑦ ᐃᓄᐃᑦ, ᓈᔅᑳᐲᑦ, ᑕᕆᐅᓪᓗ 
ᐊᑭᐊᓂᒥᐅᔦᑦ  1800-ᒥᑦ-1970-ᒧᑦ, ᑐᖓᓕᐊ ᓄᓇᕕᒻᒥᐅᑦ 
ᐱᐅᓯᕆᓯᒪᔭᖏᓐᓄᑦ ᕿᒥᕐᕈᐊᓕᐊᕕᓂᐅᑦᓱᓂ ᑑᐱ ᒧᕌᓐᑦᔅ-
ᒧᑦ. ᐊᒻᒪᓗᒋᐊᓪᓚᒃ, ᑕᒪᒋᒃ ᕿᒥᕐᕈᐊᒃ ᐱᐅᓯᐅᓯᒪᔪᓂᒃ 
ᐅᓂᒃᑳᓖᒃ ᐊᑦᔨᖑᐊᑐᖃᕐᓂᓗ, ᐊᓪᓛᑦ ᑕᒪᒋᒃ ᐃᓄᓐᓄᑦ 
ᑭᓇᑐᐃᓐᓇᓕᒫᓄᑦ ᐱᐅᒋᔭᐅᕙᓪᓛᒪᕆᓚᐅᔪᑦᓱᑎᒃ. 

ᐊᐱᕐᓱᐸᑦᑐᕕᓂᕐᓄᑦ ᐊᑦᔨᒋᑦᔭᖏᑦᑐᓂᑦ ᐅᓂᒃᑳᕙᑦᑐᕕᓂᕐᓂᑦ, 
ᑖᒃᑯᓇᓐᖓᓗ ᐊᒥᓱᑲᓪᓓᑦ ᐃᓅᑦᔭᒍᓐᓀᓱᑎᒃ. ᓄᐊᑕᐅᒪᔪᑦ 
ᓂᐱᓕᐅᕐᑕᐅᕙᑦᑐᕕᓃᑦ 3,000 ᐅᖓᑖᓅᕐᑐᓂᒃ 
ᐃᑲᐅᕐᓂᑐᕐᑐᑦ ᐊᓯᖏᓪᓗ ᓄᐊᓯᒪᔭᕗᑦ ᐊᕕᑦᑐᑕᐅᒪᑦᓱᑎᒃ 
ᓯᑕᒣᓕᕿᖓᑎᓪᓗᒋᑦ ᓄᐊᑕᕕᓂᐅᑦᓱᑎᒃ, ᐃᓚᐅᑎᓪᓗᒋᑦ 
ᐊᕙᑕᐅᑉ ᓱᓪᓕᑕᐅᑎᕙᑦᑕᕕᓂᖏᑦ ᐊᑭᓖᑦᓱᑎᓘᓐᓃᑦ 
ᓂᐱᓕᐅᕐᓂᕆᕙᑦᑕᕕᓂᖏᑦ, ᖃᐅᔨᒪᔭᐅᔪᑦ 
ᓄᐊᑕᕕᓃᑦ ᓄᓇᕕᒻᒧᑦ ᐳᓛᕆᐊᕐᑐᕕᓂᕐᓄᑦ, ᑎᒥᐅᔪᑦ 
ᓂᐱᑦᓴᔭᖁᑎᖏᓐᓂᒃ ᐆᑦᑑᑎᒋᓗᒍ ᑕᕐᕋᒥᐅᑦ ᓂᐱᖔᒃᑯᑦ, 
ᓰᐲᓰᒃᑯᑦ, ᖃᐅᔨᓴᕐᑏᓗ ᐱᖁᑎᖏᑦ ᐆᑦᑑᑎᒋᓗᒍ ᐱᕐᓈᑉ 
ᐱᓇᓱᐊᕐᐸᑕᕕᓂᖏᑦ. 

ᐊᑐᐊᒐᑦᓴᑯᕕᑎᒍᑦ ᕿᒥᕐᕈᐊᓕᐅᕐᐸᓕᕐᒥᔪᒍᑦ ᑐᒥᕗᑦ-
ᒥᒃ ᕿᑲᕐᑎᐊᑯᕕᒦᑐᐃᓪᓗ ᐊᑐᕐᑕᐅᓲᒍᑦᓱᑎᒃ ᑐᒥᕗᑦ 
ᕿᒥᕐᕈᐊᓕᐊᒍᓂᖓᓂ.

ᐃᑭᑦᑐᐃᑦ ᕿᒥᕐᕈᐊᒋᐊᓪᓓᑦ ᐊᑐᐃᓐᓇᕈᕐᑎᑕᐅᖏᓐᓇᒥᔪᑦ 
ᑮᓇᐅᔭᓕᕆᓂᐅᓪᓗ ᐊᕐᕌᒍᒋᓛᕐᑕᖓᓂ ᕿᒥᕐᕈᐊᖑᓛᕐᓱᑎᒃ: 
ᐊᒥᓲᓕᕐᑎᑕᐅᒋᐊᓪᓚᓗᑎᒃ ᒪᕐᕈᐃᒃ ᑐᓴᕐᑎᓯᐅᑏᒃ ᓲᓴᓐ 
ᓛᕝᑦᖃᐅᔅ ᐱᓇᓱᐊᕐᑕᕕᓂᒋᒃ, ᐁᑉᐹ, ᑕᓯᐅᔭᒥ (ᐅᒥᐅᔭᒥ) 
ᐃᓗᕕᕐᑕᐅᓚᐅᕐᑐᕕᓂᕐᓂᑦ ᐊᐅᓚᔨᓂᖅ, ᐁᐸᖓᓗ, 
ᓄᓈᓗᒻᒥ ᐱᓇᓱᐊᕐᓂᕕᓂᖅ: ᓀᑦᑑᓱᓂ ᐃᓄᐃᑦ ᔦᒻᔅ ᐯᑉ 
ᓯᕿᓂᖓᓂᒥᐅᑦ ᐱᐅᓯᕆᓯᒪᔭᖏᓐᓄᑦ. ᐊᓪᓚᕕᑦᓴᑐᐃᓐᓇᒥ 
ᐅᓂᒃᑳᓕᐊᕕᓂᖅ ᑭᓪᓕᓂᐅᑉ ᐱᐅᓯᕆᓚᐅᕐᓯᒪᔭᖓᓄᑦ, 
ᐊᓪᓚᑕᕕᓂᐅᑦᓱᓂ ᓄᓇᕕᒻᒥᐅᑐᖃᐅᓕᕐᑐᒧᑦ ᒣᒃ ᑮᓚᓐ-
ᒧᑦ, ᐃᓂᓪᓚᒋᐊᕐᑕᐅᓯᒪᓕᕐᑐᖅ ᐃᓄᒃᑎᑑᓕᕐᑎᑕᐅᓕᕐᓱᓂᓗ. 
ᐊᑐᐊᒐᓐᖑᑎᑕᐅᑎᑦᓯᕕᕗᑦ ᐊᑕᐅᑦᓯᑰᕐᑎᓯᓚᐅᔪᒻᒥᔪᖅ 
ᐊᑐᐊᒐᓐᖑᑎᑕᐅᑎᓪᓗᒋᑦ ᑕᓪᓕᒪᑦ ᐱᐊᕋᕐᓅᓕᖓᔪᑦ 
ᒪᑉᐱᑐᒐᖏᑦ ᓯᑎᔫᑦᓱᑎᒃ ᐃᓄᒃᑎᑑᕐᓱᑎᒃ, ᐃᑲᔪᕐᑎᒌᑦᑎᓗᒋᑦ 
ᕿᒥᕐᕈᐊᓕᐅᒋᐅᕐᓴᑎᑦᓯᔩᒃ ᐃᕗᔨᕕᒻᒥ, ᖁᒪ ᒪᖏᐅ 
ᐃᔦᑦᑐᖅ ᐊᒻᒪᓗ ᑳᑦᕆᑦ ᑎᓓᓂ.

ᐅᓂᒃᑳᑕᐅᖃᑦᑕᓯᒪᔪᑦ ᓄᐊᑕᐅᒪᓂᖏᑦ

ᐱᓇᓱᐊᕐᑕᕕᓃᑦ ᐃᑲᔪᖃᑎᒌᒍᑕᐅᔪᕕᓂᐅᑦᓱᑎᒃ ᐊᑐᐊᒐᓐᖑᑎᑕᐅᑎᑦᓯᕕᓕᕆᔨᒃᑯᓂᒃ

ᐃᓄᑦᑎᒍᑦ ᐱᕐᕈᓯᕐᓅᓕᖓᔪᓂᒃ ᐊᓪᓚᖁᑎᒃᑯᕕᒥ ᓄᐊᑕᐅᒪᔪᑦ

ᐊᑯᐊᒐᑦᓴᑯᕕᒥ ᐅᓂᒃᑳᑕᐅᖃᑦᑕᓯᒪᔪᑦ ᐊᓪᓚᑕᐅᕙᑦᑐᕕᓃᓪᓗ

ᑐᓴᕋᑦᓭᑦ: 1,500 items
ᕿᒥᕐᕈᐊᑦ: 4,600 items
ᓂᐱᓕᐅᕐᓯᒪᔪᑦ: 350 items
 
ᑲᑎᑦᓱᑎᒃ 6,500 ᒥᑦᓴᐅᓵᕐᓱᒋᑦ

ᐊᕙᑕᕐᒦᑐᑦ ᐅᓂᒃᑳᑕᕕᓃᑦ 28 ᐊᐱᕐᓱᑌᑦ 610 ᐃᑲᐅᕐᓂᓂ ᓂᐱᓕᐊᕕᓃᑦ
1,200 ᐊᓪᓚᖑᐊᕐᓯᒪᔪᑦ
ᐊᓪᓚᖁᑎᖃᐅᑏᑦ 1-ᒦᑕ-ᒥᒃ ᑕᑭᓂᓖᑦ

ᐃᒻᒥᑯᐊᕐᑎᑐᑦ ᐱᖁᑎᖏᑦ
ᐄᕝ ᒥᓲ/ᔮᔨᕐᓚᒃ
ᒥᑎᐊᕐᔪᒃ ᓇᑉᐹᓗᒃ
ᑖᓂᐊᓪᓕ ᐅᐃᑖᓗᑦᑐᖅ
ᒥᐊᔨ ᑲᐅᓕ

28 ᐊᐱᕐᓱᑌᑦ 600 ᐃᑲᐅᕐᓂᓂ ᓂᐱᓕᐊᕕᓃᑦ
ᐊᓪᓚᖁᑎᓕᐊᕕᓃᑦ

ᐱᓇᓱᕝᕕᐅᔪᑦ ᐱᖁᑎᖏᑦ
ᑕᕐᕋᒥᐅᑦ ᓂᐱᖓᑦ
ᓰᐲᓰ ᑕᕐᕋᖅ
ᑲᒻᐸᓂᒃᑰᕙᓚᐅᕐᑐᑯᑦ ᐱᓇᓱᐊᓕᓂᕆᑦᓱᒋᑦ  
 ᓄᐊᓯᒪᔭᖏᑦ
ᐊᑐᐊᒐᑦᓴᑯᕕᒃ ᑲᓇᑕᒥᓪᓗ ᓄᐊᑕᕕᓃᑦ

15 ᐊᐱᕐᓱᑌᑦ 1,150 ᐃᑲᐅᕐᓂᓂ ᓂᐱᓕᐊᕕᓃᑦ
ᐊᓪᓚᖁᑏᑦ ᐊᓪᓚᖁᑎᖃᐅᑎᒦᑦᑐᑦ 
ᐊᒥᓱᒐᓛᓂᒃ ᒦᑕᓂᒃ ᑕᑭᓂᓖᑦ

ᖃᐅᔨᓴᕐᑏᑦ
ᐱᕐᓈ
ᐱᓪ ᑭᐊᒻᑉ
ᓅᐳᖀᕈ ᑭᓯᑳᒥ

23 ᐊᐱᕐᓱᑌᑦ 640 ᐃᑲᐅᕐᓃᑦ ᓂᐱᓕᐅᕐᓂᒧᑦ
110 ᐊᓪᓚᑕᕕᓃᑦ
ᐃᓚᒌᓐᓂᓕᕆᓂᖅ
ᐱᖓᓱᑦ ᒦᑌᑦ ᐅᖓᑖᓅᕐᑐᑦ ᐊᓪᓚᖁᑏᑦ 
ᐊᓪᓚᖃᐅᑎᒦᑦᑐᑦ

ᐅᓄᕐᓂᓕᒫᑦ ᒥᑦᓴᐅᓵᕐᑕᐅᒪᔪᑦ, ᓇᑦᓯᐊᓕᐅᑦ 31, 2017-ᒥ 
*ᐊᑏᑦ ᐅᕕᖓᔪᑦ ᐆᑦᑑᑎᐅᕗᑦ ᐱᖁᑎᓕᓄᑦ

ᐊᑦᔨᖑᐊᑐᙯᑦ ᓄᐊᑕᐅᒪᔪᑦ

ᕿᑲᕐᑎᐊᖁᑏᑦ  38 ᐊᐱᕐᓱᑌᑦ  5,050 ᐊᓪᓚᖁᑏᑦ

ᐃᒻᒥᑯᐊᕐᑎᑐᑦ  81 ᐊᐱᕐᓱᑌᑦ  17,470 ᐊᓪᓚᖁᑏᑦ

ᓄᓇᕕᒻᒥᐅᑦ  97 ᐊᐱᕐᓱᑌᑦ  3,400 ᐊᓪᓚᖁᑏᑦ

ᐊᕙᑕᕐᒨᓕᖓᔪᑦ  537 ᐊᓪᓚᖁᑏᑦ

ᒪᑭᕝᕕᑯᑦ ᐊᑦᔨᖑᐊᖁᑎᖏᑦ  129,000 ᐊᓪᓚᖁᑏᑦ

ᓄᓇᕕᒻᒥᓂᑌᑦ ᐊᑦᔨᖑᐊᑦ:

ᑰᑦᔪᐊᕌᐱᒃ  1,027 ᐊᑦᔨᖑᐊᑦ

ᐅᒥᐅᔭᖅ                             44 ᐊᑦᔨᖑᐊᑦ

ᐃᓄᑦᔪᐊᖅ  3,163 ᐊᑦᔨᖑᐊᑦ

ᐳᕕᕐᓂᑐᖅ  2,961 ᐊᑦᔨᖑᐊᑦ

ᐊᑯᓕᕕᒃ  75 ᐊᑦᔨᖑᐊᑦ

ᐃᕗᔨᕕᒃ  568 ᐊᑦᔨᖑᐊᑦ

ᓴᓪᓗᐃᑦ  994 ᐊᑦᔨᖑᐊᑦ

ᑲᖏᕐᓱᔪᐊᖅ  2,896 ᐊᑦᔨᖑᐊᑦ

ᖁᐊᖅᑕᖅ  1,039 ᐊᑦᔨᖑᐊᑦ

ᑲᖏᕐᓱᒃ  347 ᐊᑦᔨᖑᐊᑦ

ᐊᐅᐸᓗᒃ  37 ᐊᑦᔨᖑᐊᑦ

ᑕᓯᐅᔭᖅ  213 ᐊᑦᔨᖑᐊᑦ

ᑰᑦᔪᐊᖅ  2,322 ᐊᑦᔨᖑᐊᑦ

ᑲᖏᕐᓱᐊᓗᑦᔪᐊᖅ  1,052 ᐊᑦᔨᖑᐊᑦ

ᑭᓪᓕᓂᖅ  298 ᐊᑦᔨᖑᐊᑦ

ᕿᒥᕐᕈᐊᑉ ᓯᓚᑉᐱᐊᖓ ᐃᓄᑐᐃᓐᓇᐅᕗᒍᑦ
©ᐊᕙᑕᖅ

ᐱᐊᕋᕐᓅᓕᖓᔪᖅ ᕿᒥᕐᕈᐊᑉ ᓯᓚᑉᐱᐊᖓ ᑰᕕᒻᒧᑦ ᐃᖃᓪᓕᐊᑐᑦ
©ᐊᕙᑕᖅ

ᑐᓴᕐᑕᐅᑎᑕᐅᓂᖓ ᑲᖏᕐᓱᐊᓗᑦᔪᐊᒥᐅᑦ ᐱᐅᓯᕆᓯᒪᔭᖏᑦ

ᐊᕗᓐᓂᑎ 13-ᒥᑦ 17-ᒧᑦ, 2017-ᒥ, ᐱᖓᓱᑦ ᐊᕙᑕᐅᑉ 
ᐱᓇᓱᑦᑎᖁᑎᖏᑦ - ᐃᓚᒌᓐᓂᓕᕆᔨᖁᑎᕗᑦ ᒪᕐᕉᓗ 
ᑐᓂᕐᑕᓂᐊᕐᑏᒃ - ᐊᑐᐃᓐᓇᕈᕐᑎᕆᓚᐅᔪᕗᑦ ᑐᓴᕐᑕᐅᑎᑦᓯᓱᑎᓗ 
ᑐᓂᕐᑕᓂᐊᕐᕕᐅᓂᕕᓂᖓᓂᒃ ᐱᐅᓯᕆᓯᒪᔭᖓᓂᓗ 
ᑲᖏᕐᓱᐊᓗᑦᔪᐊᑉ, ᑕᒪᓐᓇᓗ ᐃᓚᒋᔭᐅᓚᐅᔪᑦᓱᓂ 
ᐸᕐᓇᓯᒪᑕᐅᑎᓕᕆᓂᖅ ᑲᑎᒪᐅᑕᐅᑎᓪᓗᒍ.

ᐃᓚᒌᓐᓂᓕᕆᔨ ᒫᑕ ᐹᓕᓴ ᐱᓇᓱᐊᕐᓯᒪᔭᕐᒥᓂᒃ ᑕᑯᑎᑦᓯᔪᖅ ᐱᐊᕋᕐᓂᒃ 
ᑲᖏᕐᓱᐊᓗᑦᔪᐊᒥ
©ᐱᔦᕐ ᑎᒎᓯᔦ

ᖃᕆᑕᐅᔭᑎᒍᑦ ᑕᑯᒋᐊᕐᕕᓴᐅᑉ ᑐᕌᒍᑎᖓ
avataq.qc.ca/en/L-institut/Departements/Recherche-bibliotheque-et-archives 

ᐃᓚᒌᑦᑐᓂᒃ ᖃᐅᔨᓴᕐᓂᖅ
ᐃᓄᐃᑦ ᐱᐅᓯᖓ ᐅᓂᒃᑲᐅᓯᒃᑰᑐᐃᓐᓇᓯᒪᒻᒪᑦ, 
1987-ᒥ, ᐊᕙᑕᖅ ᖃᐅᔨᓴᕐᓂᒪᕆᖃᓯᓚᐅᕐᓯᒪᕗᖅ 
ᐊᓪᓚᖁᑎᓕᐅᕆᓂᐊᓕᕐᓗᓂ ᐃᓄᐃᑦ ᓄᓇᕕᒻᒥᐅᑦ 
ᐃᓚᒌᓐᓂᖏᓐᓂᒃ. ᐱᓇᓱᐊᕐᓂᖅ ᑐᕌᕐᓂᖃᓚᐅᕐᓯᒪᔪᖅ 
ᓄᒃᑮᒋᐊᓪᓚᓚᖓᓗᓂ ᐃᓅᖃᑎᒌᑦᑐᑦ ᑭᓇᐅᓂᖏᓐᓂᒃ 
ᐃᓚᒌᓗᐊᕐᑐᐃᓗ ᑲᑎᑎᑕᐅᕙᖁᓇᒋᑦ ᖃᐅᔨᒪᓐᖏᒧᑦ. 
1987-ᒥᓂᑦ, ᐊᓪᓚᖁᑎᓕᐅᕈᑦᔨᓯᒪᓕᕐᑐᒍᑦ 23,000 
ᐅᖓᑖᓅᕐᑐᓂᒃ ᖃᓄᖅ ᐃᓄᐃᑦ ᓄᓇᕕᒻᒥᐅᑦ 
ᐃᓚᒌᒐᓗᐊᕐᒪᖔᑕ. ᐱᓇᓱᐊᕐᑕᐅᔪᖅ ᑲᔪᓯᐅᒐᕐᑐᖅ 
ᑌᒪᓐᖓᒐᓚᓪᓗ ᐃᓛᕐᑐᐃᕙᑦᓱᑕ ᒫᓐᓇᓂᑕᕐᓂᒃ 
ᑌᑦᓱᒪᓂᑕᕐᓂᓗ ᐊᓪᓚᖁᑎᓃᒋᐊᓕᓂᒃ. 

ᐃᓚᒌᑦᑐᑦ ᑐᕐᓱᕋᐅᓯᖏᓐᓄᑦ ᐊᓪᓚᓯᒪᐅᑎᒃ
ᐃᓄᑦᑎᒍᑦ ᐃᓄᐃᑦ ᐃᓚᒌᑦᑐᑦ ᑐᕐᓱᕋᐅᓯᖏᑦ 
ᐊᑦᔨᒌᓐᖏᓚᑦ ᒪᓕᑦᓱᑎᒃ ᐃᓅᑉ ᖃᓄᐃᓕᖓᓂᖓᓂᒃ 
ᐃᓚᒌᑦᑐᓂ. ᐃᓅᑉ ᐅᑭᐅᖏᑦ ᓱᓇᐅᓂᖓᓗ 
ᓱᕐᖁᐃᓯᒍᑕᐅᓲᑦ ᖃᓄᖅ ᑐᕐᓱᕃᕙᑦᑐᓴᐅᒻᒪᖔᑦ 
ᐊᖓᔪᑦᓯᒥᒃ ᐊᓂᒥᓂᒃ, ᓄᑲᕐᓯᒥᒃ ᓄᑲᒥᓂᒃ, ᐊᓈᓇᖓᑕ 
ᐊᓂᖓᓂᒃ, ᐊᓈᓇᖓᑕ ᐊᓈᓇᑦᓯᐊᓕᕐᕿᖓᓂᒃ, 
ᐊᓯᖏᓐᓂᓗ. ᑐᕐᓱᕋᐅᓰᑦ ᓇᓪᓕᑳᕐᑕᐅᒋᐊᖃᓲᑦ 
ᒪᓕᓪᓗᑎᒃ ᐃᒣᓕᖓᐅᑎᓂᒃ ᐊᑦᔨᒌᓐᖏᑑᒍᓐᓇᓱᑎᓗ 
ᑎᒍᐊᕐᓄᑦ ᐅᕝᕙᓘᓐᓃᑦ ᐃᓄᒃ ᓄᕗᒻᒥᐅᖑᑉᐸᑦ, 
ᐅᖓᕙᒥᐅᖑᑉᐸᑦ ᑕᓯᐅᔭᕐᔪᐊᒥᐅᖑᑉᐸᓘᓐᓃᑦ. ᑖᒃᑯᐊ 
ᑐᕐᓱᕋᐅᓰᑦ ᐊᓯᐅᑲᓴᑦᑐᐊᓘᓯᒪᔪᑦ ᐳᐃᒍᕐᑕᐅᓕᕐᓱᑎᒃ, 
ᑭᓯᐊᓂ ᐊᑭᓐᓇᒥᐅᑌᑦ ᐊᕐᕌᒎᕐᖃᒥᖃᑦᑕᓚᐅᕐᑐᓂ 
ᐃᑲᔪᕐᓯᓯᒪᔪᕐᔪᐊᖑᓕᕐᑐᑦ ᑐᕐᓱᕋᐅᓰᑦ 
ᐊᓐᓇᑐᐃᔭᐅᓚᕿᓂᖏᓐᓄᑦ. ᑕᕝᕙᓂ ᐊᕐᕌᒍᕐᒥ, ᓄᑖᑦ 
ᑐᕐᓱᕋᐅᓰᑦ ᓴᕐᕿᑎᑕᐅᓕᓚᐅᔪᒻᒥᔪᑦ.

ᐃᓚᒌᓐᓂᓕᕆᓂᖅ

 ᐱᓇᓱᐊᕐᑕᐅᒐᔪᑉᐸᑐᑦ
ᐃᓚᒌᓐᓂᓕᕆᓂᖅ ᐃᓄᓐᓄᑦ ᐱᐅᒋᔭᐅᔪᒻᒪᕆᒃ, ᑕᕝᕙᓂᓗ 
ᐊᕐᕌᒍᕐᒥ ᐃᓚᒌᓐᓂᓕᕆᔨᖁᑎᕗᑦ 114-ᓂᒃ ᐃᓄᓐᓂᒃ 
ᑐᒃᓯᕋᕐᕕᐅᓱᓂ ᐃᓚᒌᑦᑐᑦ ᐊᓪᓚᓯᒪᐅᑎᖏᓐᓂᒃ ᑐᒃᓯᕋᕐᑐᓂᒃ 
ᐱᑎᑦᓯᖃᑦᑕᓚᐅᔪᑦᓱᓂ. ᐊᒻᒪᓗᒋᐊᓪᓚᒃ, ᓯᑕᒪᑦ ᐊᖏᔪᐊᓗᐃᑦ 
ᐊᓪᓚᓯᒪᐅᑏᑦ ᐃᓄᒃᑎᑑᕐᑎᓗᒋᑦ ᖃᓪᓗᓈᑎᑐᓪᓗ 
ᐃᓂᕐᑕᐅᑎᓚᐅᔪᔭᕗᑦ ᑐᓴᕐᑕᐅᑎᑕᐅᓛᓕᕐᑎᓗᒋᑦ 
ᑲᖏᕐᓱᐊᓗᑦᔪᐊᒥᐅᑦ ᐱᐅᓯᕆᓯᒪᔭᖏᑦ. ᐱᓇᓱᐊᓚᐅᔪᒻᒥᔪᒍᑦ 
Lee Guempe ᐊᓪᓚᖁᑎᖏᓐᓂᒃ, ᓴᓂᑭᓗᐊᓕᑦᑖᑐᓂᒃ, 
ᓄᑕᐅᓯᓕᕐᐸᓱᒋᑦ ᐊᓪᓚᖁᑏᑦ ᐃᓱᒪᒋᑦᓱᒋᑦ ᐃᓚᐅᔫᓪᓗᑐᕐᑐᑦ 
ᐊᑎᖁᑎᖏᑦ.

ᖃᕆᑕᐅᔭᑎᒍᑦ ᑕᑯᒋᐊᕐᕕᓴᐅᑉ ᑐᕌᒍᑎᖓ
avataq.qc.ca/en/Institute/Departments/
Research-Library-and-Archives/Genealogy/
About-genealogy 

ᐃᓄᒃᑎᑑᓂᐅᑉ ᓴᑐᕐᑕᐅᒐᓱᐊᕐᓂᖓᓄᑦ ᐱᓇᓱᐊᕈᑎᕕᓂᖅ 
ᑐᑭᒧᐊᒍᑎᒋᑦᓱᒍ, ᓱᓕᔫᓐᖑᐊᓕᕆᓂᖅ  
ᐱᒋᐊᕐᑎᑕᐅᓚᐅᔪᕗᖅ 2009-ᒥ ᓯᕗᒧᐊᑦᑎᑕᐅᒐᓱᐊᕐᑎᓗᒍ 
ᓄᑖᖅ ᐃᓄᐃᑦ ᑐᓴᐅᒪᖃᑎᒌᓐᓂᕆᓲᖓ ᐃᓄᒃᑎᑐᑦ, 
ᓱᒐᓗᑦᑐᖅ ᓄᓇᕕᒻᒥᐅᓂ ᐅᕕᒐᕐᑐᓂ.

ᐊᕐᕌᓂᓕᒫᑲᓵᒃ ᐱᓇᓱᐊᖃᑦᑕᓚᐅᔪᕗᒍᑦ 
ᑰᑦᔪᐊᒥᐅᓄᑦ ᑐᑦᓯᕋᕐᕕᕕᓂᐅᑦᓱᑕ: ᑰᑦᔪᐊᒥ 
ᓱᓕᔫᓐᖑᐊᓂᓕᕆᓂᐅᒐᔭᕐᑐᒥᒃ ᑐᑦᓯᕋᕐᓂᒪᑕ. 
ᑲᕙᒫᐱᒃᑯᓄᑦ ᑮᓇᐅᔭᖃᕐᑎᑕᐅᑦᓱᓂ, ᐱᓇᓱᐊᕐᑕᐅᔪᖅ 
ᐊᒥᓲᓪᓗᐊᖏᑦᑑᒐᓗᐊᓂᒃ ᐃᓚᖃᓚᐅᔪᖅ:
• ᓄᕐᕋᓕᐅᑦ 2016-ᒥ, ᑲᐅᑦᔭᔪᖅ ᓱᓕᔫᓐᖑᐊᑕᕕᓂᖅ ᒫᓐᓇ  
 ᓄᓇᕕᒻᒥᐅᑦ ᐃᓄᐃᑦ ᓱᓕᔫᓐᖑᐊᓕᐅᕐᑎᖁᑎᖏᓐᓄᑦ;
•  ᑰᑦᔪᐊᒥᐅᓂᒃ ᓱᓕᔫᓐᖑᐊᓕᐅᕐᑎᑖᓚᐅᔪᖅ    
 ᑖᑦᓱᒥᖓᑦᓭᓇᖅ ᓱᓕᔫᓐᖑᐊᒐᔭᕐᑐᓂᒃ, ᑌᒣᓚᐅᔪᑦᓱᑎᓗ  
 ᒪᓐᓂᓕᐅᑦ-ᒥ. ᓱᓕᔫᓐᖑᐊᑐᑦ ᐅᑭᐅᖃᓚᐅᔪᑦ 10-ᓂᑦ 14- 
 ᓄᑦ; ᐊᒻᒪᓗ
•  ᒪᕐᕉᓂ ᐱᓇᓱᐊᕈᓰᓐᓂ ᐊᐅᔭᒥ ᓱᓕᔫᓐᖑᐊᒋᐅᕐᓴᓂᖃᓚᐅᔪᖅ, 
 ᐃᓚᐅᑎᓪᓗᒍ ᐱᓯᑎᐅᕕᓕᓪᓚᕆᒃ ᙯᒐᓕᔭᕐᓱᓂ ᐃᓐᖏᓲᖅ.  
 ᑌᒫᑦᓭᓇᖅ ᐃᓚᐅᔪᑦ ᐅᑭᐅᖃᓚᐅᔪᑦ 10-ᓂᑦ 14-ᓄᑦ.

ᓄᕿᑎᕆᒐᓱᐊᒧᑦ ᐅᑭᐅᕆᓐᓂᓴᒐᓚᐅᑦᓱᑎᒃ ᐅᕕᒐᕐᑐᓂᑦ, 
ᓱᓕᔫᓐᖑᐊᓕᐅᕐᓂᒧᑦ ᐃᓚᐅᓚᐅᕐᓯᒪᑦᓯᐊᒐᓛᓐᖏᒪᑕ 
ᐅᕕᒐᕐᑑᖃᑎᒥᓂᑦ, ᓱᓕᔫᓐᖑᐊᓕᐅᕐᑏᑦ 
ᐱᓇᓱᐊᕐᐸᓕᐊᓯᓚᐅᔪᑦ ᐃᑲᔪᕐᑕᐅᓱᑎᒃ ᐃᓄᒻᒪᕆᐅᓕᕐᑐᓄᑦ 
ᓱᓕᔫᓐᖑᐊᓕᐊᕆᒐᑦᓴᓕᐅᕐᓱᑎᒃ ᐊᑐᖓᕐᒥᒃ ᒪᙯᑦᑎᓂᓗ 
ᐊᒥᕃᔭᐅᑦ 2016-ᒥ. ᐋᕐᔪᓕᐅᑦ-ᒥ ᑭᓇᓕᒫᓄᑦ ᑐᓵᔭᐅᑦᓱᑎᒃ, 
ᐅᕕᒐᕐᑐᐃᑦ ᐊᑐᐊᕐᓯᓚᐅᔪᑦ ᑲᑎᑦᑕᕕᒻᒥ. ᓇᓕᕐᙯᑐᖅ 
ᐊᒻᒪᓗ ᐊᕗᓐᓂᑎ 2017-ᒥ, ᓱᓕᔫᓐᖑᐊᑕᕕᓂᖅ 
ᓄᑕᐅᓯᓕᕐᑕᐅᓚᐅᔪᖅ, ᑭᓯᐊᓂ ᑮᓇᐅᔭᖃᑦᓯᐊᖏᒻᒪᑦ 
ᑕᑯᓐᓇᐅᔮᕐᑕᐅᓗᑎᒃ ᓱᓕᔫᓐᖑᐊᖃᔭᓚᐅᔪᓐᖏᑐᑦ, 
ᐊᓐᓄᕌᕐᓯᒪᑎᓗᒋᑦ, ᑕᑯᓐᓇᐅᔮᕐᑕᐅᕕᒻᒦᑎᓗᒋᑦ 

ᓄᓇᕕᒻᒥ ᐃᓄᐃᑦ ᓱᓕᔫᓐᖑᐊᓕᐅᕐᕕᖁᑎᖓ

ᑐᓴᕐᓂᔮᖃᕐᑎᓗᒍᓗ. ᑭᓯᐊᓂ, ᑮᓇᐅᔭᓕᕆᓂᐅᑉ 
ᐊᕐᕌᒍᒋᓛᕐᑕᖓᓂ ᐊᑐᐊᒐᓐᖑᑎᑕᐅᓛᕐᓂᐊᑐᖅ 
ᓯᕗᓂᑦᓴᑎᓂ ᓱᓕᔫᓐᖑᐊᓕᐅᕐᑏᑦ ᐊᑐᖃᑦᑕᓛᕐᒪᐅᒃ 
ᓱᓕᔫᓐᖑᐊᓕᕈᑎᒃ. ᐅᑭᐊᑦᓴᓕᒫᒥ ᐅᑭᐅᓕᒫᒥᓪᓗ, 
ᐊᒥᓱᕕᑦᓱᑎᒃ ᓱᓕᔫᓐᖑᐊᓕᐅᒋᐅᕐᓴᖃᑦᑕᓚᐅᔪᑦ ᔮᓂᒻᒪᕆᒻᒥ 
ᐃᓕᓐᓂᐊᑏᑦ ᐃᓕᓐᓂᐊᕕᒻᒥᓃᑦᓱᑎᒃ.

ᐊᓯᖏᑦ ᐱᓇᓱᐊᕐᑕᐅᖃᑦᑕᓚᐅᔪᒻᒥᔪᑦ 
ᓱᓕᔫᓐᖑᐊᓕᐅᕐᑎᓄᑦ ᐊᑐᐃᓐᓇᕈᕐᑎᕆᑦᓱᑎᒃ ᐊᐅᔭᒥ 
ᐃᓄᑦᔪᐊᒥ ᓱᓕᔫᓐᖑᐊᓕᐅᒋᐅᕐᓴᖃᑦᑕᑎᓗᒋᑦ; 
ᐱᓇᓱᐊᕐᓗᑎᒃ ᓈᓚᐅᑎᒃᑰᑐᑦᓴᒥᒃ ᓱᓕᔫᓐᖑᐊᑕᐅᓗᓂ 
ᑲᐅᑦᔭᔪ-ᒥᒃ; ᑐᑭᑖᖃᑎᒌᒐᓱᐊᕐᓗᑎᒃ ᓇᓪᓕᐊᓂᒃ 
ᓱᓕᔫᓐᖑᐊᓕᐊᕆᒐᑦᓴᓕᐅᓛᓕᕐᒥᒪᖔᒻᒥᒃ, 
ᐊᐅᒃᑲᐅᑎᐅᑉ ᐅᓂᒃᑳᖓᓂᒃ; ᐊᒻᒪᓗ ᐃᓘᓐᓈᓂ 
ᓄᕿᑎᕆᒐᓱᐊᕐᒥᓗᑎᒃ ᐃᓕᓐᓂᐊᕕᒻᒥᐅᓂᒃ ᐱᓇᓱᕝᕕᒥᐅᓂᓗ 
ᓱᓕᔫᓐᖑᐊᓕᐅᒋᐅᕐᓴᑎᑦᓯᖃᑦᑕᓗᑎᒃ.

ᑲᐅᑦᔭᔫᑉ ᓱᓕᔫᓐᖑᐊᑕᐅᓂᕕᓂᖓ ᑰᑦᔪᐊᒥ
©ᐃᓴᐱᐊᓪ ᑐᐳᐊ

©Robert Fréchette - Avataq

ᑐᓂᕐᑕᓂᐊᕐᑏᑦ ᖃᐅᔨᓴᕋᓱᐊᒻᒪᕆᑉᐳᑦ ᓄᓇᕕᒻᒥᐅᑦ 
ᐱᐅᓯᕐᓱᕈᑎᖏᓐᓂᒃ ᑭᖑᕝᕕᒍᓐᓇᑐᓂᒃ. ᓄᓇᑐᐃᓐᓇᒥ, 
ᑐᓂᕐᑕᓂᐊᕐᑏᑦ ᓴᒡᒐᓱᑎᒃ ᑐᓂᕐᑕᓂᐊᓲᑦ, ᐃᓚᖃᓲᒍᑦᓱᑎᓗ 
ᐅᕕᒐᕐᑐᓂᒃ ᑐᓂᕐᑕᓂᐊᕐᓂᒥᒃ ᐃᓕᓐᓂᐊᕆᐊᕐᓯᒪᔪᓂᒃ, ᐊᒻᒪᓗ 
ᖃᐅᔨᓴᕐᓂᖃᓲᒍᑦᓱᓂ ᑐᕌᕐᓂᓕᒻᒥᒃ ᐱᐅᓯᐅᒦᒋᐊᕐᓂᒥᒃ 
ᖃᐅᔨᒪᐅᓯᕐᒥᒃ ᐃᓄᐃᑦ ᐱᐅᓯᑐᖃᖓᓂᒃ ᓯᕗᓕᕕᓂᖏᑦᑕᓗ 
ᐱᐅᓯᑐᖃᕕᓂᖏᓐᓂᒃ. ᐊᑐᓂᑦ ᑐᓂᕐᑕᓂᐊᕐᓃᑦ ᐃᓚᖃᓲᑦ 
ᖃᐅᔨᒪᑎᑦᓯᓂᕐᒥᒃ ᐃᕐᐸᑎᑦᓯᓂᕐᒥᓗ ᐃᓄᓐᓄᑦ ᑭᓇᓕᒫᓄᓗ. 
ᑐᓂᕐᑕᓂᐊᕐᓂᐅᓲᑦ ᐊᑐᓂᑦ ᐊᑦᔨᒌᓐᓂᖃᓲᒍᓐᖏᓚᑦ, ᑭᓯᐊᓂ 
ᐃᓕᓐᓂᐊᑎᑦᓯᒍᑕᐅᒍᓐᓇᓂᖏᑦ ᑌᒪᓐᖓᑦ ᐃᓚᒋᔭᐅᓲᑦ 
ᐱᓇᓱᐊᕐᓂᓄᑦ.

2016–2017-ᒥ ᐱᓇᓱᐊᕐᓂᕕᓃᑦ

ᒫᓐᓇ ᐱᓇᓱᐊᕐᑕᐅᔪᑦ
ᑕᕝᕙᓂ ᐊᕐᕌᒍᕐᒥ, ᑐᓂᕐᑕᓂᐊᕐᓂᓕᕆᓂᐅᓲᖅ 
ᐃᓂᓪᓚᑎᕆᐊᑦᓯᐊᑕᐅᓚᐅᔪᕗᖅ, ᑐᓂᕐᑕᓂᐊᕐᕕᐅᑉ 
ᐊᖓᔪᕐᖄᖓ, ᑕᓂᐊᓪ ᔮᓐᑦᕉᓐ, ᓄᕐᖃᑎᕐᑐᕕᓂᐅᑎᓪᓗᒍ, 
ᑕᓂᐊᓪᓗ ᐱᒐᓱᐊᕐᑕᒥᓂᒃ ᐱᖁᑦᓯᐊᓱᒍ ᓯᕗᓂᑦᓴᑎᓂ 
ᐱᓇᓱᐊᓕᕈᓂ. ᑌᒣᒐᓗᐊᕐᑎᓗᒍ, ᐱᓇᓱᐊᓲᑦᑎᓂᒃ 
ᑲᔪᓯᐅᒐᑦᓯᐊᑐᐃᓐᓇᓚᐅᔪᒍᑦ, ᐊᓪᓛᑦ ᐱᑦᓱᑕ 
ᓄᑖᓂᒃ ᖃᐅᔨᔭᐅᕐᖃᒥᓐᓂᒃ ᐱᕙᓪᓕᐊᑎᑦᓯᓱᑕᓗ 
ᐱᓇᓱᐊᕐᓯᒪᔪᖃᐅᑎᑦᑎᓂᒃ, ᐊᓪᓚᐸᑦᓱᑕ ᐱᓇᓱᐊᕐᓂᕕᓂᑦᑕ 
ᑐᓴᕐᑎᓯᐅᑎᖏᓐᓂᒃ, ᐱᓇᓱᐊᓯᕙᑦᓱᑕ ᓄᓇᓖᑦ 
ᐱᓇᓱᐊᕐᑕᐅᖁᔭᖏᓐᓂᒃ, ᓱᖏᕐᑐᐃᕙᑦᓱᑕᓗ 
ᐊᐅᓚᑕᐅᑦᓯᐊᕋᓗᐊᕐᒪᖔᑦ ᑐᓂᕐᑕᓂᐊᕐᓂᑎᒍᑦ 
ᐱᑦᓴᑖᕐᕕᐅᓲᓂᒃ, ᑕᒪᓐᓇᓗ ᐱᒻᒪᕆᕋᑕᐅᑦᓱᓂ ᐱᓇᓱᐊᕐᓂᐅᓲᖅ 
ᐱᐅᓯᕐᓱᑐᓂᒃ ᐱᑦᓴᑖᕐᕕᒋᒍᓐᓇᑕᕗᑦ ᐱᕙᓪᓕᐊᔭᐅᓂᖏᓐᓄᑦ 
ᐊᑐᕐᓂᓗᑦᑕᐅᕙᓐᓂᖏᓐᓄᓗ. ᐅᓇ ᖃᐅᔨᒪᔭᐅᒋᐊᖃᕐᒥᔪᖅ 
ᑐᓂᕐᑕᓂᐊᕐᑎ ᑐᓂᕐᑕᓂᐊᕐᕕᒥᐅᖅ ᐃᑲᔪᕐᓯᐅᑎᖃᓚᐅᔪᒻᒪᑦ 
ᐊᑐᐊᒐᓕᐅᕐᓱᓂ ᐃᓕᓐᓂᐊᕈᑎᑦᓴᐅᒐᔭᕐᑐᒥᒃ ᐊᑎᖃᕐᓱᓂ, 
Arctic, Antarctic and Alpine Research-ᒥᒃ.

ᑐᓂᕐᑕᓂᐊᕐᓂᓕᕆᓂᖅ

ᐊᓯᖏᑦ ᐱᓇᓱᐊᕐᑕᕕᓃᑦ
ᑖᒥ ᐅᐃᑖᓗᑦᑐᖅ, ᑐᓂᕐᑕᓂᐊᕐᑎᖁᑎᕗᑦ ᐃᓄᑦᔪᐊᒦᑦᑐᖅ, 
ᐃᓚᐅᓚᐅᔪᖅ ᓰᐲᓰᒃᑯᑦ Découverte-ᒥᒃ 
ᑕᑯᓐᓇᑎᑕᐅᔪᓄᑦ ᐊᐅᔭᓕᕈᑦ 2016-ᒥ, ᑌᑲᓂ ᐅᖄᓚᐅᔪᖅ 
ᓀᓈᕐᓯᒪᔪᒥᒃ ᓄᓇᕕᒻᒥ ᑐᓂᕐᑕᓂᐊᕐᓂᐅᓲᑦ ᒥᑦᓵᓄᑦ. 
2016 ᐅᑭᐊᑦᓴᖓᓂ ᐅᖄᓚᐅᔪᒻᒥᔪᖅ ᓄᓇᕕᐅᑉ 
ᐱᐅᓯᕆᓯᒪᔭᖓᓂᒃ ᑐᓂᕐᑕᓂᐊᕐᕕᐅᓲᒍᓂᖓᓂᓗ, ᐊᒻᒪᓗ 
2017 ᐅᑭᐅᖓᓂ ᑲᖏᕐᓱᐊᓗᑦᔪᐊᒥ, ᑰᑦᔪᐊᒥ ᐅᒥᐅᔭᕐᒥᓗ 
ᐁᑉᐸᖃᕐᓱᓂ ᑐᓂᕐᑕᓂᐊᕐᑎᐅᒥᔪᒥᒃ ᐃᓚᒋᔭᐅᑎᓪᓗᒍ 
ᐸᕐᓇᓯᒪᐅᑎᓕᕆᔩᑦ ᑲᑎᒪᓂᖏᓐᓄᑦ, ᐊᒻᒪᓗ ᒪᓕᒐᕐᓂᒃ 
ᐃᓕᓭᓚᐅᔪᑦᓱᓂ ᐳᓚᕋᕐᑐᓕᕆᓂᕐᒨᓕᖓᑎᓗᒍ. 
ᑐᓂᕐᑕᓂᐊᕐᑏᑦ ᖃᐅᔨᒋᐊᕐᕕᐅᓚᐅᔪᒻᒥᔪᑦ ᐃᑲᔪᕐᓱᑎᓗ 
ᐱᓇᓱᐊᕐᑕᐅᔪᒧᑦ ᐃᓄᑦᔪᐊᒥ ᐅᒥᐊᓕᐅᕐᑎᓗᒋᑦ.

2016-2017-ᒥ ᑐᓂᕐᑕᓂᐊᕐᕕᐅᓲᑦ 
ᓇᓃᓐᓂᖏᑦ

ᑐᓂᕐᑕᓂᐊᕐᕕᐅᓲᑦ ᓄᓇᓖᑦ ᓴᓂᐊᓃᕙᓪᓗᓲᖑᕗᑦ 
ᓄᓇᓕᐅᓪᓘᓃᑦ ᐃᓗᐊᓂ. ᐸᕐᓇᓯᒪᐅᑎᓕᕆᓂᖅ 
ᐱᒋᐊᕐᑕᐅᓚᐅᔪᑎᓪᓗᒍ ᐊᒻᒪᓗ ᓄᓇᕕᒻᒥ ᓄᓇᓕᓐᓂ ᓱᓇᓕᒫᑦ 
ᐱᕙᓪᓕᐊᑐᐃᓐᓇᓕᕐᑎᓗᒋᑦ, ᐱᒻᒪᕆᐅᕗᖅ ᑐᓂᕐᑕᓂᒃ 
ᐊᓐᓇᑐᐃᒐᓱᐊᕐᐸᑯᑦᑕ ᐃᓪᓗᓕᐅᒋᐊᕐᑐᖃᓚᐅᕐᑎᓇᒍ. 
ᐊᑕᐅᓯᖅ ᐱᓇᓱᐊᕐᑕᐅᒍᓐᓇᑐᖅ ᑖᑦᓱᒧᖓ ᐅᐃᒪᓇᕐᑑᓕᕐᑐᒧᑦ 
ᑭᑎᑦᓯᓗᑕ ᓄᐊᑦᓯᓗᑕ ᓄᓇᕕᒻᒥ ᓄᓇᓕᓐᓂ 
ᑐᓂᕐᑕᓂᐊᕐᕕᐅᒍᓐᓇᑐᓂᒃ ᐃᑉᐱᒍᓱᐃᓐᓇᓗᑕᓗ ᓄᓇᕕᒻᒥ 
ᐅᔭᕋᕐᓂᐊᓂᐅᒍᒪᔪᓂᒃ ᐃᓪᓗᓕᐅᒍᒪᔪᓂᓗ. ᑕᕝᕙᓂ 
ᐊᕐᕌᒍᕐᒥ, ᒪᕐᕉᓂᒃ ᑐᓂᕐᑕᓂᐊᕐᓂᖃᓚᐅᔪᖅ: ᓯᕗᓪᓕᖅ 
ᑭᒡᒐᑐᕐᓱᑎᒃ ᓄᓇᕕᒻᒥ ᒥᕐᖑᐃᓯᓕᕆᔨᓂᒃ Keglo Bay-ᒥ 
ᑲᖏᕐᓱᐊᓗᑦᔪᐊᑉ ᓴᓂᐊᓂ, ᐁᑉᐸᖓᑦᑕᐅᖅ ᑰᑦᔪᐊᑉ ᒥᑦᓵᓂ 
ᐱᒍᑦᔨᓱᑕ ᓄᓇᒥᒃ ᑎᒍᒥᐊᕐᑎᑯᓐᓂᒃ ᑲᕙᒫᐱᒃᑯᓂᓗ.

Keglo Bay-ᒥ
ᓄᓇᓂᒃ ᖃᐅᔨᓴᕐᓱᑎᒃ ᑕᑯᔪᕕᓂᐅᓚᐅᔪᑦ ᒪᕐᕉᓂᒃ ᓄᑖᓂᒃ 
ᓇᔪᒐᐅᓚᐅᕐᑐᕕᓃᓐᓂᒃ. ᖁᓕᓪᓗ ᒪᕐᕈᓘᑦ ᓇᔪᒐᐅᓚᐅᕐᑐᕕᓃᑦ 
ᖃᐅᔨᒪᔭᐅᒌᕐᑐᑦ ᕿᒥᕐᕈᒋᐊᑦᓯᐊᑕᐅᓚᐅᔪᑦ 
ᓇᐅᑦᓯᑐᐃᓂᖃᕐᑎᓗᒍ, ᓱᓇᐅᕝᕙ ᐃᓄᖃᓚᐅᕐᑐᕕᓂᖅ 
3,500 ᐊᕐᕌᒍᐃᑦ ᓈᓕᕐᑐᑦ ᖃᒻᒥᐊᐱᒧᑦ ᑎᑭᑦᓱᓂ.

ᑰᑦᔪᐊᑉ ᒥᑦᓵᓂ
ᑐᓂᕐᑕᓂᐊᕐᓱᑎᒃ ᓴᒡᒐᓯᒪᓕᕐᑐᑦ ᑰᑦᔪᐊᑉ ᒥᑦᓵᓂ, ᑭᓯᐊᓂ 
2016-ᒥ ᑐᓂᕐᑕᓂᐊᕐᕕᓴᕐᓯᐅᓱᑎᒃ ᓇᓗᓀᕐᓯᔪᕕᓂᐅᓚᐅᔪᑦ 
ᖁᓕᓪᓗ ᓯᑕᒪᓪᓘᓂᒃ ᓇᔪᒐᐅᓚᐅᕐᑐᕕᓂᕐᓂᒃ 3,000 

ᖃᕐᔪᑉ ᖃᕐᔪᑕᖓ ᕈᐱᐊᕐ ᑉᕆᓯᐊᑦ
©Robert Fréchette

ᐊᕐᕌᒍᐃᑦ ᓈᓕᕐᑐᑦ 100-ᒍᑦᔭᖏᑦᑐᐃᓘᓐᓃᑦ 
ᐊᕐᕌᒎᓚᐅᔪᑦ ᑎᑭᑦᓱᒋᑦ. ᑖᒃᑯᓇᓐᖓᑦ, ᐱᖓᓲᔪᕐᑐᑦ 
ᓇᔪᕐᑕᐅᓚᐅᕐᑐᕕᓃᑦ ᖃᓪᓗᓈᖃᓚᐅᕐᑎᓇᒍ, ᐊᑕᐅᓯᖅ 
ᓇᔪᕐᑕᐅᓚᐅᕐᑐᕕᓂᐅᕐᖂᑐᖅ ᖃᓪᓗᓈᖃᓚᐅᕐᑎᓇᒍ, 
ᐃᓚᖓᑦᑕᐅᖅ ᐃᓄᐃᑦ ᖃᓪᓗᓈᓄᑦ ᑎᑭᑕᕕᓂᐅᓕᕐᑎᓗᒋᑦ, 
ᐱᖓᓲᔪᕐᑑᒥᔪᑦ ᓇᔪᕐᑕᕕᓂᐅᑎᓗᒋᑦ 100 ᐊᕐᕌᒍᐃᑦ 
ᓈᓕᕐᑐᑦ.

ᖃᕆᑕᐅᔭᑎᒍᑦ ᑕᑯᒋᐊᕐᕕᓴᐅᑉ ᑐᕌᒍᑎᖓ
avataq.qc.ca/en/Institute/Departments/ 
Archaeology 

ᑕᑯᔭᑦᓴᑯᕕᓕᕆᕕᒃ ᓴᐳᒻᒥᓯᒪᕗᖅ ᑕᑯᔭᑦᓴᑯᕕᐅᒻᒥᔪᓂᒃ 
ᐊᓯᖏᓐᓂᓗ ᓴᐳᒻᒥᒐᓱᐊᕐᑐᓂᒃ ᐊᓯᕈᐃᑦᑌᓕᔪᓂᒃ 
ᐱᐅᓯᐅᒥᑎᑦᓯᒐᓱᐊᕐᓱᑎᓗ ᐱᐅᓯᑐᖃᕐᑎᒍᑦ 
ᕿᒻᒪᖁᑎᓕᐊᖑᒍᓐᓇᑐᓂᒃ ᓴᓇᓐᖑᐊᓯᒪᔪᓂᓗ ᓄᓇᕕᒻᒥ. 
ᐃᑉᐱᒋᔭᐅᓗᐊᓐᖑᐊᓂᕐᐹᖅ ᑌᒣᓕᓐᖔᑦ ᑕᑯᔭᕕᓂᕐᓄᑦ 
ᐱᕙᓪᓕᐊᒋᐊᖃᕐᓂᖓ ᓄᓇᕕᒻᒥᐅᑦ ᐱᐅᓯᑐᖃᕐᒥᓂᒃ 
ᖃᐅᔨᒪᑎᑦᓯᐊᕋᓱᐊᕐᓗᒋᑦ ᐱᐅᓕᑦᓯᒐᓱᐊᕐᓂᒥᓪᓗ. 
ᐁᑦᑐᑕᐅᕙᓐᓂᒥᒍᑦ, ᑕᑯᔭᒐᖃᕐᕕᓕᕆᓂᖅ ᓱᖏᕐᑐᐃᒍᑎᓕᒃ 
ᓴᓇᓐᖑᐊᓂᐅᓲᑦ ᐱᕙᓪᓕᐊᔭᐅᒋᐊᖃᕐᓂᖏᓐᓂᒃ ᐊᒻᒪᓗ 
ᐃᑦᓴᓂᑕᕐᓂᒃ ᓄᐊᑦᓯᓂᕆᓲᑦᑎᓂᒃ ᑕᑯᑎᑦᓯᓱᑎᒃ ᓄᓇᕕᒻᒥᐅᑦ 
ᐊᑦᔨᒌᓐᖏᑐᕐᑎᒍᑦ ᐱᐅᓯᑐᖃᕐᒥᓂᒃ ᐱᓇᓱᐊᕈᑎᖃᓲᒍᒻᒪᑕ. 
ᐱᒋᐊᕐᑎᓯᓲᖅ ᐃᓚᐅᕙᑦᓱᓂᓗ ᐃᓕᓐᓂᐊᑎᑦᓯᓂᕐᓄᑦ, 
ᐱᐅᓕᑦᓯᒐᓱᐊᕐᓂᓄᑦ, ᓱᔪᑎᑦᓯᑌᓕᒐᓱᐊᕐᓂᓄᑦ, 
ᐊᓪᓚᖁᑎᓕᐅᕆᓂᕐᓄᑦ, ᓇᐅᑦᓯᑐᕐᑕᐅᓂᖏᓐᓄᑦ, 
ᐃᕐᐸᑎᑕᐅᓂᖏᓐᓄᑦ ᐱᐅᓯᐅᒥᒋᐊᕐᑕᐅᓂᖏᓐᓄᓗ 
ᓄᓇᕕᒻᒥᐅᑦ ᐃᓄᐃᑦ ᓴᓇᓐᖑᐊᓂᕆᓲᖏᑎᒍᑦ 
ᐱᐅᓯᑐᖃᓕᕆᓂᕆᓲᖏᑎᒍᓪᓗ. ᑭᖑᓪᓕᐹᒥ, ᑫᓪᓗᑐᐃᓲᖅ 
ᓴᐳᒻᒥᓯᒪᑦᓱᓂᓗ ᐱᓇᓱᐊᕐᑕᐅᔪᓂᒃ ᐊᑦᑐᐊᓱᑎᒃ 
ᐱᐅᓯᑐᖃᑦᑎᓂᒃ ᑭᖑᕚᑦᑎᓅᕐᓯᓂᕆᓲᑦᑎᓄᑦ.

ᓄᓇᕕᒻᒥᐅᑦ ᐃᓄᐃᑦ ᐃᑦᓴᓂᑕᖁᑎᖏᑦᑕ 
ᓄᐊᑕᐅᒪᓂᖏᑦ

ᖃᕐᒪᖅ - ᐊᕙᑕᐅᑉ ᐃᑦᓴᓂᑕᕐᓂᒃ ᓴᓂᕐᕓᓯᒪᕕᖓ
ᐊᔪᖀᕙᒃᑲᓗᐊᕐᒥᓱᓂ ᖁᓕᓪᓗ ᓯᑕᒪᓪᓘᓂᒃ ᓄᓇᓕᓐᓂᒃ 
ᓄᓇᕕᒦᑐᓂᒃ, ᓯᓵᓯᐱᐅᓪᓗ ᐃᓄᑐᐃᓐᓇᑕᖏᓐᓂᒃ, ᐊᒻᒪᓗ 
ᒧᓐᑐᔨᐊᒥ ᐱᐅᓕᑦᓯᒋᐊᕐᓂᐅᕙᑦᑐᑦ ᐱᐅᓯᐅᒦᒋᐊᕐᓂᐅᓲᓪᓗ 
ᐱᐅᓯᑐᖃᕐᒥᓂᒃ ᕿᒻᒪᖁᑎᓕᐊᕆᒍᓐᓇᑕᕐᒥᓂᓗ. 
ᑕᑯᔭᒐᖃᕐᕕᓕᕆᕕᒃ ᐊᐅᓚᑦᓯᓲᖅ ᖃᕐᒪᒥᒃ, ᑖᓐᓇ 
ᐃᓄᐃᑦ ᐃᑦᓴᓂᑕᖁᑎᖏᓐᓂᒃ ᓴᓂᕐᕓᓯᒪᕕᒃ ᐊᕙᑕᐅᑉ 
ᓄᐊᖃᑦᑕᓯᒪᔭᖏᓐᓂᒃ. ᐱᐅᓕᑦᓯᒋᐊᕐᐸᑲᓗᐊᕐᓱᓂ, 
ᐊᓪᓚᖁᑎᓕᐅᕐᐸᓱᓂ ᐃᓕᒃᑰᓚᕆᑦᑐᓂᓗ 
ᐊᓪᓚᖁᑎᓕᐅᕆᓲᒍᑦᓱᓂ ᓴᓂᕐᕓᓯᒪᕕᒥᒃ, ᖃᕐᒪᖅ 
ᐳᓛᕆᐊᕐᑐᓂᒃ ᕿᒥᕐᕈᑎᑦᓯᓲᖅ, ᖃᐅᔨᒋᐊᕐᕕᐅᑲᑦᑕᓲᖅ, 

ᑕᑯᔭᑦᓴᑯᕕᓕᕆᓂᖅ

ᐃᓕᓐᓂᐊᑎᑦᓯᓂᖃᕐᐸᓱᓂᓗ ᐱᐅᓕᑦᓯᒐᓱᐊᕈᓯᕐᓂᒃ 
ᐱᐅᓯᐅᒦᒋᐊᕋᓱᐊᕈᓯᕐᓂᓗ ᕿᒻᒪᖁᑎᓕᐊᖑᒍᓐᓇᓂᖏᑦ 
ᐃᓪᓕᓇᕐᑐᒪᕆᐅᒻᒪᑕ ᓄᓇᕕᒻᒥᐅᓄᑦ ᑭᓇᑐᐃᓐᓇᑯᓄᓗ 
ᑲᖐᒋᔭᖃᒻᒪᕆᑦᑐᓄᑦ ᐃᓄᐃᑦ ᐱᐅᓯᑐᖃᖓᓂᒃ.

ᑕᕝᕙᓂ ᐊᕐᕌᒍᕐᒥ, ᖃᕐᒪᖅ ᐱᓇᓱᐊᕐᓂᓴᐅᖃᑦᑕᓚᐅᕐᑐᖅ. 
ᐳᓛᕆᐊᕐᑕᐅᒐᑦᑕ 130-ᓂᒃ ᑐᓐᖓᓱᑦᑎᓯᖃᑦᑕᓚᐅᔪᒍᑦ 
12-ᓂᓗ ᐳᓛᕆᐊᕐᓯᒪᔪᓂᒃ ᐃᓄᓕᕐᑕᓂᒃ 
ᕿᒥᕐᕈᑎᑦᓯᖃᑦᑕᓚᐅᔪᑦᓱᑕ. ᐊᒻᒪᓗᒋᐊᓪᓚᒃ, 
21 ᐃᓄᐃᑦ (ᓄᓇᕕᒻᒥᐅᕙᓪᓗᐃᑦ) ᐊᒻᒪᓗ 50 
ᐅᖓᑖᓅᕐᑐᑦ ᐃᓄᑐᐃᓐᓇᐅᖏᑦᑐᑦ ᐃᓕᓐᓂᐊᑏᑦ 
ᐳᓛᕆᐊᖃᑦᑕᓚᐅᔪᒻᒥᓱᑎᒃ. ᑖᒃᑯᓇᓐᖓᑦ, 22 
ᓯᓚᑦᑐᓴᕐᕕᒥ ᐃᓕᓐᓂᐊᑏᑦ ᑕᑯᔭᑦᓴᑯᕕᓕᕆᓂᕐᒥᒃ 
ᖃᕐᒪᒥ ᐱᓇᓱᐊᖃᑦᑕᓚᐅᔪᑦ 2017 ᐅᑭᐅᖓᓂ 
ᐃᓕᓐᓂᐊᓂᖓᓄᑦ ᐃᓚᒋᔭᐅᑎᓪᓗᒍ. Geoffrey Kelley, 
ᓄᓇᖃᕐᖄᓯᒪᔪᓕᕐᓂᕐᒧᑦ ᑐᕐᖃᑕᕐᕕᖓᓂᒥᐅᖅ ᖃᕐᒪᒥᒃ 
ᐳᓛᕆᐊᓚᐅᔪᒻᒥᔪᖅ. ᑕᑯᔭᕐᑐᑯᕕᓕᕆᔨᐅᑉ ᐃᑲᔪᕐᑎᖓ 
ᑕᑯᔭᕐᑐᑯᕕᒻᒥᓗ ᐃᓂᓪᓓᔨ ᒫᓐᓇ ᖃᕐᒪᒥ ᐱᓇᓱᐊᕐᐸᑑᒃ 
ᐱᓇᓱᐊᕈᓯᑕᒫᑦ ᐅᓪᓗᓂ ᓯᑕᒪᓂ.

ᖁᐊᖅᑕᒥᐅᑦ ᐃᓕᓐᓂᐊᑏᑦ ᖃᕐᒪᒥᒃ ᐳᓛᕆᐊᕐᑐᑦ
©ᓗᐃ ᑳᖕᓅ - ᐊᕙᑕᕐᒥᐅᖅ

ᐱᔭᐅᒍᓐᓇᓯᓚᐅᔪᑦ 2016-2017-ᒥ
2016–2017-ᒥ, ᐱᓇᓱᐊᓚᐅᔪᕗᒍᑦ ᓯᑕᒪᐅᔪᕐᑐᓂᒃ 
ᑐᓂᕐᕈᓯᐊᓂᒃ ᑲᑎᓕᕋᒥᒃ 175-ᓂᒃ ᐃᓄᐃᑦ 
ᓴᓇᓐᖑᐊᐸᑦᑕᕕᓂᖏᓐᓂᒃ ᒥᕐᓱᐸᑦᑕᕕᓂᖏᓐᓂᓗ, 
ᐊᑭᓕᐅᕐᑕᐅᒪᑦᓱᑎᒃ $145,000 ᐅᖓᑖᓄᑦ (ᐊᑦᔨᒌᑦᑎᓯᔪᖅ 
ᓂᐅᕐᕈᓯᕐᑏᑦ ᐊᑭᓕᐊᕆᓲᒋᓐᓂᑦ). ᐅᓇ ᐅᖃᕐᑕᐅᓗᑐᕆᐊᓕᒃ 
ᑐᓂᕐᕈᓯᐊᑦ ᐃᓚᖓ ᐊᖏᕐᑕᐅᓯᒪᓕᕐᒪᑦ ᑲᓇᑕᒥᑦ 
ᐃᓄᓕᕐᑕᓂᒃ ᐊᓂᑎᑦᓯᑌᓕᓂᕐᒧᑦ ᑲᑎᒪᔨᓄᑦ. ᑖᓐᓇ 
ᓯᕗᓪᓕᐹᑦᓯᐊᒍᑎᓗᒍ ᐱᓚᐅᔪᔭᕗᑦ ᐊᓪᓚᖁᑎᓕᐅᕐᑕᐅᓱᓂ 
ᑕᑯᔭᕐᑐᑯᕕᐅᑦᓱᑕ ᐱᓇᓱᐊᓲᑦᑕ ᐊᑖᓃᑦᑎᓗᒍ.

ᐃᒻᒥᑯᐊᕐᑎᑐᓂᑦ ᑐᓂᕐᕈᓯᐊᕕᓃᑦ 

ᑐᓂᕐᕈᑎᓕᕕᓃᑦ
ᑐᓂᕐᕈᑎᖏᑦᑕ 
ᖃᑦᓯᐅᓂᖏᑦ 

Thérèse Vien Clermont 67

Sam Kligman 19

Thomas Kramer 62

Deborah Smith Sauvé 5

Johanne Turcotte 1

Martine Roussel 1

Mark London 58

Julie Trépanier 61

Faye LeGresley 2

Margareth Lynch 1

ᑲᑎᑦᓱᑎᒃ 215

ᓴᓇᓐᖑᐊᑕᐅᓯᒪᔪᑦ ᐃᓄᓕᕐᑌᓗ ᐊᑦᑕᑐᕐᑕᐅᓂᖏᑦ
2016–2017-ᒥ, 26 ᐃᓅᖃᑎᒌᑦᑐᑦ ᐱᐅᓯᖏᓐᓅᓕᖓᔪᑦ 
ᑐᓂᕐᑕᓂᐊᕐᓂᓅᓕᖓᔪᓪᓗ ᐃᓄᓕᕐᑌᑦ ᐊᑦᑕᑐᕐᑕᐅᓚᐅᔪᕗᑦ 
ᑕᑯᔭᑦᓴᐅᑎᑦᓯᓂᖃᕐᑎᓗᒍ Musée dauphnois de 
Grenoble-ᒥ. ᐊᕙᑕᖅ ᐃᓚᐅᔪᒻᒪᕆᐊᓘᖃᑦᑕᓚᐅᔪᖅ 
ᐃᓄᓕᕐᑌᑦ ᐊᑦᔨᖑᐊᑐᙯᓪᓗ ᖃᐅᔨᓴᕐᑕᐅᓂᖏᓐᓄᑦ, 
ᕿᒥᕐᕈᒋᐊᑦᓯᐊᐸᑦᓱᑎᒃ ᖃᓄᐃᓕᖓᓂᐅᒐᔭᕐᑐᓂᒃ 
ᑕᑯᑦᓴᐅᒐᔭᕐᑐᓂᓗ, ᐊᓪᓚᓱᑎᓗ ᒪᕐᕉᓂᒃ ᐊᓪᓚᖁᑏᓐᓂᒃ 
ᑕᑯᑦᓴᐅᑎᑕᐅᔪᑦ ᕿᒥᕐᕈᐊᒦᓐᓂᖏᓐᓄᑦ.

ᓴᐳᒻᒥᓯᒪᓂᖅ ᓄᓇᕕᒻᒥ ᐱᐅᓯᑐᖃᓕᕆᕕᓐᓂᒃ 
ᐃᓪᓗᔪᐊᓂᓗ ᓄᓇᕕᒻᒦᑐᓂᒃ

ᐳᕕᕐᓂᑐᒥ - ᓴᓇᓐᖑᐊᓯᒪᔪᖃᐅᑎᒃ 
ᐱᐅᓯᑐᖃᓕᕆᕕᐅᑦᓱᓂᓗ
ᐊᕙᑕᐅᑉ ᑕᑯᔭᑦᓴᑯᕕᓕᕆᔨᖓ ᒪᕐᕈᕕᑦᓱᓂ 
ᐳᕕᕐᓂᑐᓕᐊᖃᑦᑕᓚᐅᔪᕗᖅ (ᐋᕐᔪᓕᐅᑦ 2016-ᒥ ᐊᒻᒪᓗ 
ᓇᑦᓯᐊᓕᐅᑦ 2017-ᒥ), ᑌᑰᓇ ᐱᓇᓱᐊᖃᑎᖃᒍᓐᓇᓚᐅᔪᖅ 
ᑲᑎᒪᔨᓂᒃ ᓄᓇᓕᐅᓪᓗ ᓯᕗᓕᕐᑎᖏᓐᓂᒃ. 
ᑲᑎᒪᖃᑎᖃᓚᐅᔪᒻᒥᔪᖅ ᐃᓪᓗᔪᐊᑦᓴᓕᐅᕐᑎᓂᒃ 
ᑎᓕᔭᕕᓂᐅᑦᓱᑎᒃ ᓇᓗᓀᕐᓯᖁᔭᐅᑦᓱᑎᒃ ᓯᕗᓂᑦᓴᑎᓐᓂ 
ᐱᓇᓱᐊᕐᓂᓴᒧᑦ ᐱᕙᓪᓕᐊᑎᑦᓯᒋᐊᓪᓛᓂᕐᒥᒃ 
ᓱᖃᑦᓯᕕᐅᓚᐅᕐᓯᒪᔪᖅ ᐱᐅᓯᑐᖃᓕᕆᕕᓐᖑᓗᒍ. ᑖᓐᓇ 
ᐱᓇᓱᐊᕋᑦᓴᖅ, ᐃᓚᖃᕐᓱᓂ, ᓈᒻᒪᓈᑦᓯᐊᓗᓂ ᓅᑦᓯᒐᔭᕐᑎᓗᒍ 
ᐱᐅᓯᐅᒦᒋᐊᕐᓗᓂᓗ ᓄᓇᓕᐅᑉ ᓄᐊᓯᒪᔭᖏᓐᓂᒃ 
ᑭᖑᕝᕕᒍᓐᓇᓱᑎᒃ ᐳᕕᕐᓂᑐᒦᓕᕇᕐᑐᓂᒃ, ᐃᓗᓕᖃᓛᕐᓱᓂ 
ᓄᑖᓂᒃ ᐱᓇᓱᐊᕐᑕᕕᓂᕐᓂᒃ ᐱᐅᓯᑐᖃᕐᒨᓕᖓᑦᓱᑎᒃ 
ᐃᓚᒋᔭᐅᒻᒪᑕ ᓄᐊᑕᕕᓂᕐᓄᑦ ᐊᕙᑕᐅᑉ ᐊᐅᓚᑕᖏᓐᓂᒃ.

ᑰᑦᔪᐊᕌᐱᒥ - ᐁᖕᓕᑲᒃᑯᑦ ᑐᑦᓯᐊᕕᕕᓂᖓ  
St-Edmund’s 
2016-ᒥ ᐋᕐᔪᓕᐅᑦ ᐱᒋᐊᕐᖃᒥᐅᑎᓗᒍ, ᐃᓚᖃᕐᓱᑕ 
ᐃᓪᓗᔪᐊᑦᓴᓕᐅᕐᑏᓂᒃ Marc Blouin-ᒥᒃ 
ᐊᒻᒪᓗ Nabil Abbas-ᒥᒃ ᑲᑎᕕᒃ ᓄᓇᓕᓕᒫᑦ 
ᑲᕙᒪᖔᒃᑯᓂᒥᐅᓂᒃ, ᑰᑦᔪᐊᕌᐱᓕᐊᓚᐅᔪᒍᑦ 
ᐅᖄᒍᑎᖃᒋᐊᕐᑐᓱᑕ ᐊᐅᓚᑦᓯᒍᓯᐅᓲᒥᒃ ᓄᑖᒥᒃ 
ᐱᐅᓯᑐᖃᓕᕆᕕᒻᒥᒃ, ᓴᓇᔭᐅᖏᓐᓇᑎᓗᒍ. ᑲᑎᒪᑦᓯᓱᑕ 
ᑰᑦᔪᐊᕌᐱᐅᑉ ᓯᕗᓕᕐᑎᖓᓂᒃ ᑲᒪᔨᒻᒪᕆᖓᓂᓗ, 
ᐱᓇᓱᐊᕐᑕᐅᑎᑦᓯᒋᐊᓪᓛᒍᓐᓇᓯᓚᐅᔪᒍᑦ ᐁᖕᓕᑲᒃᑯᑦ 
ᑐᑦᓯᐊᕕᕕᓂᖓ ᓱᔪᑎᑕᐅᑦᑌᓕᓚᖓᓯᒻᒥᑎᓗᒍ. 
ᓇᓗᓀᕐᓯᓚᐅᔪᒍᑦ ᐱᐅᔪᓪᓗᑐᐊᓗᒻᒥᒃ 
ᐱᓇᓱᐊᖃᑎᒌᓐᓂᐅᒐᔭᕐᑐᒥᒃ ᑐᖓᓕᐊᓂ 
ᑰᑦᔪᐊᕌᐱᓕᐊᕇᒐᑦᑕ ᓇᑦᓯᐊᓕᐅᑦ 2017-ᒥ 
ᐃᑲᔪᕐᑕᐅᓚᖓᓕᕐᓗᑕ Anne-Marie Gendron-ᒧᑦ, 
ᑖᓐᓇ ᐱᓯᒪᔪᖅ ᑯᐯᒻᒥ ᐱᐅᓯᑐᖃᓕᕆᔩᑦ ᑐᓴᕈᑎᓕᕆᔩᓪᓗ 
ᑐᕐᖃᑕᕐᕕᖓᓐᓂᑦ. ᑲᑎᒪᖃᑦᑕᓛᖏᓐᓈᑐᒍᑦ ᑰᑦᔪᐊᕌᐱᐅᓪᓗ 
ᑲᕙᒫᐱᖓ ᑲᑎᓯᓛᕐᓱᓂ ᐊᔪᕿᕐᑐᐃᔨᒥᒃ Tom Martin-ᒥᒃ 
ᐱᖁᔭᑎᒍᑦ ᑐᑦᓯᐊᕕᒃ ᓅᑕᐅᓛᕐᒪᑦ ᑲᕙᒫᐱᒃᑯᓄᑦ.

ᐃᓄᑦᔪᐊᒥ - ᑖᓂᐊᓪᓕ ᐅᐃᑖᓗᑦᑑᑉ ᑕᑯᔭᑦᓴᑯᕕᖓ
ᐋᕐᔪᓕᐅᑦ 2016-ᒥ, ᐅᖄᒍᑎᖃᒍᓐᓇᓚᐅᔪᒍᑦ ᑖᓂᐊᓪᓕ 
ᐅᐃᑖᓗᑦᑑᑉ ᑕᑯᔭᒐᖃᕐᕕᖓᑕ ᐊᓪᓚᖁᑎᖏᓐᓂᒃ 
ᐊᑐᐃᓐᓇᕈᕐᑎᓗᑳᑦᓱᑕᓗ, ᐊᑌᓐᓇᖏᑦᑑᓗᓂ ᐱᓇᓱᑦᑎᑖᓛᕐᓗᑕ 
ᐃᓕᓐᓂᐊᑎᓗᒍᓗ ᐱᐅᓯᑐᖃᓕᕆᒍᑕᐅᒍᓐᓇᑐᓂᒃ 
ᑕᑯᔭᒐᖃᕐᕕᒥᓪᓗ ᓱᔪᑎᑦᓯᑌᓕᒍᓯᕐᒥᒃ.

ᑌᒪ ᐱᕙᓪᓕᐊᑐᐃᓐᓇᒋᐊᖃᕙᓗᓕᓚᐅᔪᒻᒥᔪᒍᑦ 
ᐃᓪᓗᔪᐊᓕᐅᕐᓂᓴᒥᒃ ᐱᐅᓯᑐᖃᓕᕆᕕᐅᒻᒥᔪᒥᒃ, 
ᐃᓚᖃᕐᑎᓗᒍ ᒫᓐᓇ ᑕᑯᔭᒐᖃᕐᕕᐅᔪᒥ ᐊᖏᓖᒋᐊᕐᓂᒥᒃ, 
ᓱᓕᔫᓐᖑᐊᓕᐅᕐᕕᒥᒃ, ᐊᑦᔨᒌᓐᖏᑐᓂᓗ 
ᐱᒍᑦᔨᕕᐅᒐᔭᕐᑐᓂᒃ (ᑐᓂᕐᑕᓂᐊᕐᓂᖅ, 
ᐊᑐᐊᒐᖃᕐᕕᒃ ᐱᑦᓴᑖᕐᕕᐅᒍᓐᓇᓗᓂᓗ. ᑖᓐᓇ 
ᐊᓪᓚᖁᑎᒃ ᓱᓪᓕᑕᐅᓯᓇᑦᓯᐊᕌᓗᒃ ᐊᕐᕌᒎᓛᕐᑑᑉ 
ᑮᓇᐅᔭᓕᕆᓂᕆᓛᕐᑕᖓᓂ.

ᑲᖏᕐᓱᔪᐊᕐᒥ
ᐊᑦᔨᓕᐅᕆᑲᑦᑕᒪᕆᐊᓗᑦᓴᒌᑐᐊᕋᒥᒃ ᐊᓪᓚᖁᑎᓕᐅᕐᓱᑎᓗ, 
ᐱᐅᓕᓂᐊᒐᕐᓂᒃ ᐱᑦᓴᑖᕐᕕᓂᓗ ᑭᑎᑦᓱᓯᑎᒃ 
ᐲᕐᑎᐅᑉ, ᐃᑦᓯᒐᕐᔪᐊᒥᐅᑦ ᐊᔪᕿᕐᑐᐃᔨᖁᑎᖓᑕ 
ᕿᒣᓐᓇᑕᕕᓂᖏᓐᓂᒃ, ᑐᑦᓯᐊᕕᐅᓪᓗ ᐃᓗᐊᓃᑦᑐᓕᒫᓂᒃ 
ᓇᐅᑦᓯᑐᐃᒌᑐᐊᕋᒥᒃ ᖁᓕᒐᓓᑦ ᓯᑯᑦᓴᔭᒦᑦᑐᑦ 
ᐊᒥᓲᓕᑎᕐᓯᒪᔪᑦ ᐱᖓᓱᐃᓂᒃ ᐅᖃᐅᓯᖃᕐᓱᑎᒃ, 
ᐊᓪᓚᖑᐊᕐᓯᒪᔪᖃᕐᓱᑎᒃ ᐊᑦᔨᖑᐊᖃᕐᓱᑎᒃ 
ᐊᑐᐃᓐᓇᕈᕐᑎᑕᕕᓃᓪᓗ ᑐᓂᐅᕐᖃᑕᐅᓚᐅᔪᑦ 
ᐊᑦᔨᒌᓐᖏᑐᓄᑦ ᓄᓇᓕᒻᒥᒃ ᐊᐅᓚᑦᓯᔨᓄᑦ. ᑌᒪ 
ᑭᖑᓂᐊᓂ, ᒪᕐᕉᒃ ᐊᕙᑕᕐᒥᐅᒃ ᑳᖏᕐᓱᔪᐊᓕᐊᓕᕐᑐᕕᓃᒃ 
ᐅᖄᒋᐊᕐᑐᓱᑎᒃ ᐆᑦᑐᕋᒍᒪᔭᕐᒥᓂᒃ ᐱᐅᓯᑐᖃᕐᑎᒎᕐᑐᓂᒃ 
ᐱᓇᓱᐊᕐᑐᖃᖃᑦᑕᕋᔭᕐᑎᓗᒍ ᐃᑦᓯᒐᕐᔪᐊᑯᑦ 
ᑐᑦᓯᐊᕕᕕᓂᖓᓐᓂ. ᑖᕗᓐᖓᕈᑕᐅᓚᐅᔫᑉ 
ᐱᑦᔪᑎᒋᒻᒥᔭᖓ ᑲᑎᒪᓂᖃᖃᑦᑕᖁᔨᑦᓱᑎᒃ 
ᐅᖃᖃᑎᒌᓪᓗᑎᓗ ᑲᖏᕐᓱᔪᐊᕐᒥᐅᓂᒃ ᓄᐊᑦᓯᕕᒋᓗᒋᑦ 
ᒪᓂᔭᖏᓐᓂᒃ ᖃᓄᖅ ᐊᑐᕐᑕᐅᒍᓐᓇᖃᑦᑕᕋᔭᕐᒪᖔᑦ 
ᖃᓄᐃᓘᕐᕕᐅᓲᒍᓗᓂᓗ ᐱᐅᓯᑐᖃᓕᕆᕕᑦᓴᖅ. 
ᑕᒪᑐᒨᓇ ᐲᕐᑎᐅᒥᒃ ᐅᖄᖃᑎᖃᕐᐸᑐᒍᑦ. ᐊᒻᒪᓗ, 
ᓯᕗᓂᑦᓴᑎᓐᓂ ᐃᓱᒪᒋᔭᐅᒋᐊᖃᓛᕐᒥᔫᒃ ᐃᓪᓗᔪᐊᖅ 
ᑕᐳᑕᓕᐅᕐᑕᐅᒋᐊᖃᓛᕐᒪᑦ ᐊᑦᑕᓀᓪᓕᑎᕐᓗᒍᓗ.

ᐃᓚᖏᑦ ᐃᓪᓗᔪᐊᑉ ᐱᐅᓕᓂᐊᒐᖏᑦ ᑭᑎᑕᐅᑦᓱᑎᒃ ᓇᓗᓀᒃᑯᓯᕐᑐᑕᐅᓚᐅᔪᑦ ᐃᑦᓯᒐᕐᔪᐊᑯᑦ 
ᑐᑦᓯᐊᕕᖓᓃᑦᑐᑦ Sainte-Anne-ᒥ
© Julie Graff - ᐊᕙᑕᕐᒥᐅᖅ

ᐊᔪᖀᒋᐊᕐᓂᖅ ᓴᐳᒻᒥᓯᒪᓂᕐᓗ

ᑰᕈᕐᔪᐊᒥ ᒥᕐᖑᐃᓯᕕᒃ
ᐅᑕᕐᕿᓂᑦᑎᓂ ᓄᑕᐅᓯᓕᕐᑕᐅᒪᕆᒋᐊᖃᕐᓂᖓᓂᒃ 
ᐃᑯᐊᓚᒧᑦ ᓱᒃᑯᑕᕕᓂᐅᑎᓪᓗᒍ ᑰᕈᕐᔪᐊᑉ 
ᒥᕐᖑᐃᓯᕕᖓᓂ ᐃᓪᓗᔪᐊᖁᑎᒥᒃ ᐊᒥᕃᔭᐅᑦ 2014-ᒥ, 
ᐊᐱᕐᓱᑕᐅᓚᐅᔪᒍᑦ ᓇᓗᓀᕐᓯᖁᔭᐅᑦᓱᑕ ᓂᕆᐅᓐᓇᖏᑦᑐᒥᒃ 
ᐊᕗᖓᐅᓕᔭᐅᒋᐊᓪᓚᒋᐊᖃᕐᓂᖓᓂᒃ ᐃᓄᓕᕐᑕᓂᒃ 
ᐊᑦᑕᑐᕐᓂᒧᑦ ᑯᐯᑉ ᑕᑯᔭᒐᖃᕐᕕᓕᕆᔨᖓᓐᓂᑦ. 
ᑕᑯᔭᒐᖃᕐᕕᓕᕆᔨᒻᒪᕇᑦ ᐃᓱᒫᓗᒋᔭᖃᓗᐊᓐᖑᓚᐅᔪᑦ 
ᐃᓄᓕᕐᑌᑦ ᓴᓂᕐᕙᑕᐅᓯᒪᒍᓯᒋᓲᖏᓐᓂᒃ ᑌᒪᓐᖓᓂᑦ 
ᐃᑯᐊᓪᓚᓚᐅᔪᑎᓪᓗᒍ ᓯᕗᓪᓕᖅ. ᐊᒻᒪᓗ, 
ᑕᑯᓐᓇᖑᐊᕐᓱᑎᒃ ᓄᑖᓂᒃ ᑕᑯᔭᑦᓴᑯᕕᓕᐅᓛᕆᐊᖅ, 
ᓄᓇᕕᒻᒥ ᒥᕐᖑᐃᓯᕕᓕᕆᔩᑦ ᐅᕙᑦᑎᓂᑦ ᑐᑦᓯᕋᓚᐅᔪᑦ 
ᖃᐅᔨᒪᔪᐊᓘᒐᑦᑕ ᐊᓪᓚᖁᔨᑦᓱᑎᒃ ᐅᓐᓂᑑᑎᓂᒃ 
ᓱᔪᑎᑕᐅᑦᑌᓕᒋᐊᖃᕐᓂᖏᓐᓄᑦ ᐊᑦᑕᓇᕐᑐᐊᐱᐅᑦᓱᑎᒃ 
ᐃᓄᓕᕐᑌᑦ.

ᐃᓄᓕᕐᑌᑦ ᐅᒥᐅᔭᕐᒥᐅᑦ ᓄᐊᓯᒪᔭᖏᑦ
©ᓗᐃ ᑳᖕᓅ - ᐊᕙᑕᕐᒥᐅᖅ

ᑐᕐᓱᔫᕐᒥ ᒥᕐᖑᐃᓯᕕᒃ
2016-ᒥ, 200 ᐅᖓᑖᓅᕐᑐᑦ ᐃᓄᓕᕐᑌᑦ 
ᖃᓄᐃᓕᖓᓕᕐᓂᖏᑦᑕ ᑐᓴᕐᑎᓯᐅᑎᓕᐊᕕᓂᖏᑦ 
ᐅᒥᐅᔭᕐᒥᐅᑦ ᓄᐊᓯᒪᔭᖏᓐᓄᑦ ᓄᑕᐅᓯᓕᕐᑕᐅᓚᐅᔪᕗᑦ 
ᐋᕐᕿᒋᐊᑦᓯᐊᑕᐅᑦᓱᑎᓗ. ᑌᒪ ᐃᓄᓕᕐᑌᑦ ᐅᑎᕐᑎᑕᐅᓂᐊᓕᕐᒪᑕ 
ᐅᒥᐅᔭᕐᒧᑦ ᑕᑯᑦᓴᐅᑎᑕᐅᓛᕐᑎᓗᒋᑦ ᑐᕐᓱᔫᑉ ᒥᕐᖑᐃᓯᕐᕕᖓᑕ 
ᐃᓪᓗᔪᐊᖁᑎᖓᓐᓂ. ᐋᕐᖀᒋᐊᑦᓯᐊᓚᐅᔪᒻᒥᔪᒍᑦ 
ᓈᓭᒻᒪᕆᑦᓱᑕᓗ ᐊᓪᓚᖁᑎᓕᐊᖑᕙᑦᑐᕕᓂᕐᓂᒃ 
ᓀᑦᑑᑎᓂᓗ ᐊᓪᓚᑕᐅᕙᑦᑐᕕᓂᕐᓂᒃ ᐊᑌᓐᓇᑑᓗᓂ 
ᑕᑯᑦᓴᐅᑎᑦᓯᓂᐅᒐᔭᕐᑐᒧᑦ ᐅᒥᐅᔭᕐᒥ ᑐᕐᓱᔫᑉ 
ᒥᕐᖑᐃᓯᕐᕕᖓᓐᓂ.

ᖃᕆᑕᐅᔭᑎᒍᑦ ᑕᑯᒋᐊᕐᕕᓴᐅᑉ ᑐᕌᒍᑎᖓ
avataq.qc.ca/en/Institute/Departments/ 
Museology 

2009 ᐅᐱᕐᖓᓴᖓᓂ, ᐊᕙᑕᖅ ᐱᐅᓯᑐᖃᓕᕆᕕᒃ ᓄᑖᒥᒃ 
ᐱᒍᑦᔨᕕᒥᒃ ᐊᐅᒫᒡᒌᕕᐅᓂᕋᕐᑕᒥᒃ ᐱᒋᐊᕐᑎᓯᓚᐅᔪᕗᖅ, 
ᑖᓐᓇ ᓄᓇᕕᒻᒥᐅᑦ ᑕᑯᒥᓇᕐᑐᓕᐅᕐᑏᑦ ᑐᓴᕐᓂᑐᓕᐅᕐᑏᑦ 
ᑐᕐᖃᑕᕐᕕᖓ. ᑎᒥᓐᖑᑎᑕᕕᓂᐅᑦᓱᓂ ᑮᓇᐅᔭᑎᒍᑦ 
ᐃᑲᔪᕐᓯᔭᐅᑦᓱᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ, 
ᑲᑎᕕᒃ ᓄᓇᓕᓐᓂᒃ ᐱᕙᓪᓕᐊᑎᑦᓯᕕᒻᒥᑦ, ᒪᑭᕝᕕᑯᓐᓂᑦ 
ᐊᒻᒪᓗ ᑯᐯᒻᒥ ᑕᑯᒥᓇᕐᑐᓕᐅᕐᑏᑦ ᑐᓴᕐᓂᑐᓕᐅᕐᑏᑦ 

ᐊᐅᒫᒡᒌᕕᒃ - ᓄᓇᕕᒻᒥᐅᑦ ᑕᑯᒥᓇᕐᑐᓕᐅᕐᑏᑦ/ᑐᓴᕐᓂᑎᓕᐅᕐᑏᑦ ᑐᕐᖃᑕᕐᕕᖓ

ᑐᕐᖃᑕᕐᕕᖓᓂᑦ, ᐊᐅᒫᒡᒌᕕᒃ ᓴᕐᕿᑎᑕᐅᓚᕿᓯᒪᕗᖅ 
ᖃᐅᔨᔭᐅᑎᑦᓯᕙᓪᓕᐊᓚᖓᑎᓗᒍ ᐱᕙᓪᓕᐊᔭᐅᓂᖓᓂᒃ 
ᓄᓇᕕᒻᒥ ᑕᑯᒥᓇᕐᑐᓕᐅᕐᓂᐅᓲᖅ ᑫᓪᓗᑐᐃᒍᑎᒋᒐᓱᐊᕐᓗᒍᓗ 
ᑮᓇᐅᔭᓕᐅᕈᑕᐅᒍᓐᓇᕋᔭᕐᑎᓗᒍ ᐊᑯᓃᓚᖓᔪᓂᓪᓗ 
ᐱᓇᓱᒐᑦᓴᑖᕐᑎᓯᓗᓂ ᓄᓇᕕᒻᒥ ᑕᑯᒥᓇᕐᑐᓕᐅᕐᓂᐅᓲᑦ 
ᑐᓴᕐᓂᑐᓕᐅᕐᓂᐅᓲᑦ ᐱᐅᓯᑐᖃᕐᓅᓕᖓᔪᓂᓗ ᐃᓗᐊᓃᑦᑐᓂᒃ. 

ᑕᑯᒥᓇᕈᑎᓕᐅᕐᑎ ᐱᓇᓱᐊᕐᑐᖅ
©ᒥᓯᐊᓪ ᐹᑦᕆ - ᐊᕙᑕᕐᒥᐅᖅ

ᒫᑭ ᓇᐹᕐᑐᖅ ᐃᓕᓯᒪᔪᒻᒪᕆᐅᓕᕐᓱᓂ ᐸᑎᑦᑎᒐᓕᐅᕐᓂᒥᒃ ᐃᓕᓐᓂᐊᑐᖅ ᒧᓐᑐᔨᐊᒥ
©Marc Vachon 

ᓴᐳᒻᒥᓯᒪᓂᖅ ᑕᑯᒥᓇᕐᑐᓕᐅᕐᑎᓂᒃ/
ᑐᓴᕐᓂᑐᓕᐅᕐᑎᓂᒃ

ᐊᐅᒫᒡᒌᕕᒃ ᓴᐳᒻᒥᓯᒪᓲᖑᕗᖅ ᑕᑯᒥᓇᕐᑐᓕᐅᕐᑎᓂᒃ 
ᖁᕝᕙᑎᒋᐊᕐᓱᒋᑦ ᐱᓇᓱᒐᖏᑦ ᐱᓇᓱᐊᕐᓂᑎᒍᑦ 
ᑕᑯᒥᓇᕐᑐᓕᐅᕐᓂᓄᑦ ᑐᓴᕐᓂᑐᓕᐅᕐᓂᓄᑦ ᑮᓇᐅᔭᑎᒍᑦ 
ᓂᖏᕐᑎᓯᓂᐅᓲᓂᒃ, ᓯᑕᒪᑦ ᑕᑯᒥᓇᕐᑐᓕᐅᕐᑏᑦ 
ᑐᓴᕐᓂᑐᓕᐅᕐᑏᑦ ᓄᓇᒥᓂᑦ ᓅᓯᒪᑫᓐᓇᐸᑦᑎᓗᒋᑦ (ᒪᕐᕉᒃ 
ᒧᓐᑐᔨᐊᒦᑦᑎᓗᒋᒃ ᒪᕐᕉᑕᐅᒃ ᓄᓇᕕᒻᒦᑎᓗᒋᒃ), ᐊᒻᒪᓗ 
ᐃᓕᒃᑰᓚᕆᑦᑐᒥᒃ ᐃᓕᓐᓂᐊᑎᑦᓯᓂᖃᕐᐸᑎᓗᒍ. ᐊᐅᒫᒡᒌᕕᒃ 
ᑐᕌᕐᓂᖃᕋᓱᐊᕐᒥᔪᖅ ᐱᐅᓯᐅᒦᒋᐊᕐᓗᓂ ᑕᑯᒥᓇᕐᑐᓕᐅᕐᑏᑦ/
ᑐᓴᕐᓂᑐᓕᐅᕐᑏᑦ ᐱᓯᑎᓪᓚᕆᐊᓘᒍᓐᓇᓂᖏᓐᓂᒃ, 
ᓴᐳᒻᒥᓯᒪᑦᓱᓂᓗ ᓴᕐᕿᑎᑕᐅᕙᓪᓕᐊᓂᖏᓐᓂᒃ ᓄᓇᓕᓐᓂ 
ᐃᓪᓗᔪᐊᑦ ᐱᓇᓱᕝᕕᓴᐅᖁᓪᓗᒋᑦ ᑕᑯᒥᓇᕐᑐᓕᐅᕐᑎᓄᑦ/
ᑐᓴᕐᓂᑐᓕᐅᕐᑎᓄᑦ ᖃᐅᔨᔭᐅᓕᐅᒥᑎᑦᓯᒐᓱᐊᕐᓗᓂᓗ 
ᑕᑯᒥᓇᕐᑐᓕᐅᕐᓂᐅᓲᓂᒃ/ᑐᓴᕐᓂᑐᓕᐅᕐᓂᐅᓲᓂᒃ 
ᓄᓇᕕᐅᑉ ᐃᓗᐊᓂ ᓯᓚᑖᓂᓗ. ᑐᕐᖃᑕᕐᕕᒃ 
ᐱᓪᓗᑯᒋᐊᓕᑎᒍᑦ ᐃᑲᔪᕐᓯᓲᒍᒻᒥᔪᖅ ᐱᓯᑎᐅᕕᓕᓚᕇᓪᓗ 
ᖃᐅᔨᒋᐊᕐᕕᐅᓲᒍᑦᓱᑎᒃ ᐊᕐᕌᒍᓕᒫᑉ ᐃᓗᐊᓂ.

ᓄᓇᕕᒻᒥᐅᑦ ᑕᑯᒥᓇᕐᑐᓕᐅᕐᑏᑦ ᐊᑐᐊᒐᓕᐅᕐᑏᓗ 
ᐃᑲᔪᕐᓯᔭᐅᒍᑎᖓᑦ

ᖁᓕᐅᓐᖏᒐᕐᑐᓂᑦ ᐊᓪᓚᖁᑎᐅᑦᓱᑎᒃ ᑐᑦᓯᕋᐅᑎᓂᑦ 
ᓅᓯᒪᑫᓐᓇᓂᕐᒥ ᐃᓚᐅᒍᒪᓂᕐᒧᑦ, ᓯᑕᒪᐅᔪᕐᑐᑦ 
ᑕᑯᒥᓇᕐᑐᓕᐅᕐᑏᑦ ᑐᓴᕐᓂᑐᓕᐅᕐᑏᑦ (ᐃᓗᓕᖓ 1-ᒥ) 
ᓂᖏᕐᑎᑕᐅᓚᐅᔪᕗᑦ ᑲᑎᓕᕋᒥᒃ $66,000-ᓂᒃ, 
ᒪᕐᕉᑕᐅᒃ ᓂᖏᕐᑎᑕᐅᑎᓪᓗᒋᒃ ᐊᑐᓂᑦ $5,000-
ᓂᒃ ᒧᓐᑐᔨᐊᒦᑫᓐᓇᓛᕐᓱᑎᒃ ᖃᐅᔨᔭᐅᑎᒋᐊᕐᑐᓗᑎᒃ 
ᑕᑯᒥᓇᕐᑐᓕᐅᕐᓂᑎᒍᑦ ᑐᓴᕐᓂᑐᓕᐅᕐᓂᑎᒍᑦ 
ᓱᓇᓱᐊᕐᓂᕆᓲᒥᓂᒃ (ᒪᕐᕉᒃ ᒧᓐᑐᔨᐊᒦᑫᓐᓇᑎᓗᒋᒃ 
ᒪᕐᕉᒥᔫᒃ ᓄᓇᕕᒻᒦᑫᓐᓇᑎᓗᒋᒃ (ᐃᓗᓕᖓ 11-ᒥ). 
ᐅᓇ ᖃᐅᔨᒪᔭᐅᒋᐊᓕᒃ ᑯᐯᒻᒥ ᑕᑯᒥᓇᕐᑐᓕᐅᕐᑏᑦ 
ᑐᓴᕐᓂᑐᓕᐅᕐᑏᑦ ᑐᕐᖃᑕᕐᕕᖓ ᓇᓗᓀᕐᓯᔪᕕᓂᐅᓚᐅᔪᒻᒪᑦ 
ᓯᑕᒪᓂᒃ ᑐᑦᓯᕋᐅᑎᓂᒃ ᒪᕐᕉᒃ ᑭᓯᐊᓂ ᓄᓇᕕᒻᒧᑦ 
ᓅᓯᒪᑫᓐᓇᕋᔭᕐᑎᓗᒋᒃ. ᐃᓕᒃᑰᑐᒥᒃ ᐊᔪᐃᓐᓇᓂᖃᓛᕐᑐᖅ 
ᖃᐅᔨᔭᐅᑎᑦᓯᓕᐅᒥᒐᓱᐊᕐᓂᒧᑦ ᑖᑦᓱᒥᖓ ᐃᓗᓕᐅᔪᒥᒃ 
ᐱᓇᓱᐊᕐᑕᐅᓱᓂ ᑭᖑᓪᓕᒥ ᑐᓴᕐᑎᓯᐅᑎᓕᐅᕐᓂᐅᓛᕐᑐᒥ.

ᐃᓗᓕᖓ I: ᑕᑯᒥᓇᕐᑐᓕᐅᕐᓂᓄᑦ ᑐᓴᕐᓂᑐᓕᐅᕐᓂᓄᑦ 
ᐱᓇᓱᐊᕐᑐᕕᓃᑦ
ᓂᖏᕐᑎᑕᕕᓃᑦ ᓄᓇᓕᖓ ᓱᓇᓱᐊᕐᑎᐅᓂᖓ ᓂᖏᐅᓯᐊᖏᑦ

ᔮᔨ ᐅᒃᐱᒃ ᑳᑎᓅ ᑐᓴᕐᓂᔮᕋᑦᓴᓕᐅᕐᑎ  $10,000

ᒫᑭ ᓇᐹᕐᑐᖅ ᐅᒥᐅᔭᖅ ᑕᑯᒥᓇᕐᑐᓕᐅᕐᑎ  $10,000

ᐋᑕᒥ ᖃᓕᖑ ᐃᕗᔨᕕᒃ ᐊᑐᐊᒐᓕᐅᕐᑎ  $5,200

ᑖᓐᔭ ᒥᐊᓱ ᔫᓐᔅ ᒧᓐᑐᔨᐊ ᑕᑯᒥᓇᕐᑐᓕᐅᕐᑎ  $15,000

ᔮᓂ ᐊᕐᐹᖃᑦᑕᖅ ᐊᐅᐸᓗᒃ ᑕᑯᒥᓇᕐᑐᓕᐅᕐᑎ  $7,070

ᐊᖂᔭ ᕿᓰᖅ ᑲᖏᕐᓱᔪᐊᖅ ᑖᓂᓯᕐᑎ  $4,595

ᓂᑯᓕᐊᑕ ᒥᐊᓱ ᒧᓐᑐᔨᐊ ᑕᑯᒥᓇᕐᑐᓕᐅᕐᑎ  $7,070

ᓛᓕ ᐋᓇᖃᑕᒃ ᑲᖏᕐᓱᒃ ᐊᑐᐊᒐᓕᐅᕐᑎ  $7,065

ᑲᑎᑦᓱᑎᒃ: $66,000

ᐃᓗᓕᖓ 2: ᐱᓇᓱᐊᓲᒥᓂᒃ ᒧᓐᑐᔨᐊᒥ ᐃᓕᓐᓂᐊᑫᓐᓇᓂᖅ
ᐱᓇᓱᐊᖃᑎᒋᑦᓱᒋᑦ ᑯᐯᒻᒥ ᑕᑯᒥᓇᕐᑐᓕᐅᕐᑏᑦ 
ᑐᓴᕐᓂᑐᓕᐅᕐᑏᑦ ᑐᕐᖃᑕᕐᕕᖓ, ᐊᐅᒪᒡᒌᕕᒃ ᐃᓄᒻᒥᒃ 
ᐊᑭᖃᓐᖏᑐᒥᒃ ᐊᓂᕐᕋᖃᕐᑎᓯᓲᖅ ᒪᕐᕉᓂᒃ ᑕᕐᕿᒥ 
ᐊᑕᐅᓯᕐᒥ ᐱᓇᓱᐊᓲᒥᓂᒃ ᐃᓕᓐᓂᐊᑫᓐᓇᑎᓗᒋᒃ, ᒪᕐᕉᑕᐅᒃ 
ᐃᓄᑐᐃᓐᓇᐅᖏᑦᑑᒃ ᓄᓇᕕᒻᒦᑫᓐᓇᓲᒍᑎᓗᒋᒃ. 

ᐊᑑᑎᒋᐅᓚᐅᔪᖅ ᑕᕝᕙᓂ ᐊᕐᕌᒍᕐᒥ, ᐁᑉᐸᕇᒃ ᓴᓇᓐᖑᐊᑏᒃ 
ᑲᑐᑦᔨᓱᑎᒃ ᐱᓇᓱᐊᖃᑦᑕᓚᐅᔪᕘᒃ ᒧᓐᑐᔨᐊᒦᑫᓐᓇᓂᕐᒥᓂ 
ᐃᓕᓐᓂᐊᓱᑎᒃ. ᐲᑕ ᑕᔭᕋᖅ ᐅᐃᖓᓗ ᓵᓕ ᐱᓐᖑᐊᕐᑐᖅ, 
ᓴᓪᓗᒥᐅᒃ, ᐃᓕᓐᓂᐊᒍᒪᓯᒪᓚᐅᔪᕘᒃ ᒪᕐᕋᓕᕆᓂᕐᒥᒃ 
(ᒪᕐᕋᓂᒃ ᑕᑯᒥᓇᕐᑐᓕᐅᕐᓂᒥᒃ) ᐃᓕᓐᓂᐊᑎᑕᐅᖃᑦᑕᓱᑎᒃ 
Marie Coté-ᒧᑦ, ᑖᓐᓇᓗ ᐊᐅᒫᒡᒌᕕᒃᑯᓂᑦ ᑮᓇᐅᔭᓂᒃ 
ᓂᖏᐅᓯᐊᕐᑖᑐᕕᓂᐅᑦᓱᓂ. ᑖᓐᓇ ᐃᓕᓐᓂᐊᓂᐅᓚᐅᔪᖅ 
ᐱᑦᓯᐊᑐᒻᒪᕆᐊᓘᓚᐅᔪᖅ ᑖᒃᑯᐊ ᐁᑉᐸᕇᒃ ᐊᒥᓱᒐᓛᓂᒃ 
ᐱᐅᔪᓪᓗᑐᐊᓗᓂᒃ ᓴᓇᓐᖑᐊᖃᑦᑕᓚᐅᔪᒻᒪᑎᒃ 
ᒧᓐᑐᔨᐊᒦᓐᓂᒥᓂ. ᐲᑕᒃᑰᒃ ᓵᓕᓗ ᐅᑎᕈᒫᕐᓂᐊᑑᒃ Marie- 
Coté ᐃᓕᓐᓂᐊᑎᑦᓯᓯᒻᒥᐸᑦ, ᐃᓱᒪᒐᓱᐊᕐᓯᒪᓕᕇᕐᓱᑎᓗ 
ᒪᕐᕋᓂᒃ ᐃᒐᒍᓯᐅᒍᓐᓇᕋᔭᕐᑐᓂᒃ ᓴᓪᓗᓃᓕᕈᑎᒃ. ᑌᒫᒃ 
ᓂᕆᐅᓐᓂᖃᑦᓯᐊᑐᓪᓚᕆᒃ ᑕᑯᒥᓇᕐᑐᓕᐅᕐᓂᕆᓲᒋᒃ 
ᐱᕙᓪᓕᐊᓯᐊᕐᑐᐊᓘᓛᒋᐊᖏᑦ!

ᓵᓕ ᐱᓐᖑᐊᕐᑐᓗ ᐲᑕ ᑕᔭᕋᕐᓗ ᒪᕐᕋᓕᐊᕕᓂᖏᓪᓗ ᑕᑯᑦᓴᐅᔪᑦ
©ᓗᐃ ᑳᖕᓅ - ᐊᕙᑕᕐᒥᐅᖅ

ᐃᓗᓕᖓ 3: ᐃᓄᑐᐃᓐᓇᐅᖏᑦᑐᓂᒃ ᐱᒋᐅᕐᓴᑐᓂᒃ 
ᓄᓇᕕᒻᒦᑎᑦᓯᓂᐅᓲᖅ
ᐊᒻᒪᓗ, ᓄᓇᕕᒻᒥᐅᑦ ᑮᓇᐅᔭᓂᒃ ᓂᖏᕐᑎᑕᐅᓲᒍᓂᖏᑦᑕ 
ᐊᑖᒎᕐᓱᓂ, ᐃᓗᓕᖓ 3 ᐃᒣᓕᖓᔪᖅ: ᒪᕐᕉᒃ 
ᑕᑯᒥᓇᕐᑐᓕᐅᕐᑏᒃ ᒪᓂᔭᐅᓲᒍᓂᒋᒃ ᓄᓇᕕᒻᒥ ᐊᑐᓂᑦ 
ᓄᓇᓕᓕᐊᓛᕐᑎᓗᒋᒃ. ᑕᒪᒋᒃ ᓅᓯᒪᑫᓐᓇᓛᕐᑑᒃ 
ᑮᓇᐅᔭᓂᑦ $10,000-ᓂᒃ ᓂᖏᕐᑎᑕᐅᓲᒃ ᒪᕐᕉᓄᑦ 
ᑕᕐᖀᓄᑦ. ᐊᒻᒪᓗᒋᐊᓪᓚᒃ, ᓅᓯᒪᑫᓐᓇᑐᑦ ᐊᐅᔭᐅᓂᖓᓂ 
ᐃᓄᖃᓐᖏᑐᒥ ᐃᓕᓭᔩᑦ ᐊᓂᕐᕋᖓᓃᑫᓐᓇᓲᖑᒐᒥᒃ 
ᐃᓪᓗᒨᕐᓯᒋᐊᖃᓲᒍᓐᖏᑐᑦ, ᓇᑯᕐᒦᒃ ᐃᓪᓕᓇᕐᑐᕈᐊᑎᒍᑦ 
ᐃᑲᔪᕐᑕᐅᓲᖑᒐᑦᑕ ᑲᑎᕕᒃ ᐃᓕᓴᕐᓂᔨᕆᔨᒃᑯᓄᑦ.

ᓯᑕᒪᑦ ᑕᑯᒥᓇᕐᑐᓕᐅᕐᑏᑦ/ᑐᓴᕐᓂᑐᓕᐅᕐᑏᑦ ᑯᐯᑉ 
ᓯᕿᓂᖓᓂᒥᐅᑦ ᐃᓚᐅᒍᒪᔪᕕᓃᑦ ᑕᕐᕋᒦᑫᓐᓇᒍᒪᒐᔭᕐᑐᓂᒃ 
ᕿᓂᕐᑎᓗᑕ. ᒪᕐᕉᒃ ᓇᓪᓕᑳᕐᑕᕕᓃᒃ: ᐁᑉᐸᖓ  
Claudette Lemay, ᐱᓇᓱᐊᓚᐅᔪᑦᓱᓂ ᐃᕗᔨᕕᒻᒥ 

ᑕᑯᓐᓇᕋᑦᓴᓕᐅᖃᑦᑕᓱᓂ; ᐁᑉᐸᖓᑦᑕᐅᖅ Camille 
Lavoie, ᐱᓇᓱᐊᒐᖃᓚᐅᔪᔪᕐᓕ ᐊᓪᓚᖑᐊᕐᓂᒥᒃ ᓄᓇᒥ 
ᐱᕈᕐᑐᓂᒃ, ᐳᕕᕐᓂᑐᒦᑦᓱᓂ ᒪᕐᕈᑲᓵᓐᓂ ᑕᕐᖀᓂ.

ᐊᕙᑕᐅᑉ ᑕᑯᒥᓇᕐᑐᓕᐅᕐᑎᓂᒃ/
ᑐᓴᕐᓂᑐᓕᐅᕐᑎᓂᒃ/ᐃᓐᖏᓗᑦᑖᑎᓂᒃ 
ᐃᑲᔪᕐᓯᔭᐅᒍᑎᖓ 
19-ᓂᑦ ᐊᕙᑕᕐᒧᑦ ᑕᑯᒥᓇᕐᑐᓕᐅᕐᓂᑎᒍᑦ ᑮᓇᐅᔭᑎᒍᑦ 
ᐃᑲᔪᕐᑕᐅᒍᒪᔪᕕᓂᕐᓂᑦ, ᓇᐅᑦᓯᑐᕐᑕᐅᓱᑎᓗ 2016-2017-ᒥ, 
ᖁᓖᑦ ᐊᖏᕐᑕᐅᓚᐅᔪᑦ: ᑕᓪᓕᒪᑦ ᐃᓗᓕᖓ A-ᒦᑦᑐᑦ (ᓄᓇᓕᐅᑉ 
ᐃᓗᐊᓂ) ᑲᑎᓕᕋᒥᒃ ᓂᖏᕐᑎᑕᐅᑦᓱᑎᒃ $16,338.34-ᓂᒃ 
ᐊᒻᒪᓗ ᑕᓪᓕᒪᑦ ᐃᓗᓕᖓ B-ᒦᑦᑐᑦ ᐃᒻᒥᑯᐊᕐᑎᑐᑦ ᐱᓇᓱᐊᕈᒪᔪᑦ 
ᓂᖏᕐᑎᑕᕕᓂᐅᑎᓪᓗᒋᑦ $11,384.91-ᓂᒃ, ᑖᒃᑯᐊᓗ ᒪᕐᕉᒃ 
ᑲᑎᓕᕋᒥᒃ ᐃᒣᓪᓗᐊᓱᑎᒃ: $27,723.25.

ᓂᖏᕐᑎᑕᕕᓃᑦ ᓄᓇᓕᖓ ᐃᓗᓕᖓ ᐱᓇᓱᐊᕐᑕᖓ ᓂᖏᐅᓯᐊᖏᑦ

ᐋᓇ ᐅᙯᑦᑐᖅ ᐃᓄᑦᔪᐊᖅ A ᐱᖁᑎᓕᓐᓂᒃ ᓇᑦᓯᔭᓂᒃ  ᓂᕈᒥᐊᒐᓕᐅᕐᓱᑎᒃ $3,000

ᐹᐱ ᐊᑯᓕᐊᖅ ᐃᓄᑦᔪᐊᖅ B ᓴᓇᕐᕈᑎᓂᒃ ᓂᐅᕕᕐᓱᓂ $1,384.91

ᓯᐊᔭ ᓖᓴ ᖃᓴᓪᓗᐊᖅ ᐃᓄᑦᔪᐊᖅ B ᐃᒪᕐᒧᑦ ᐅᐊᕈᑦᓯᓲᓄᑦ ᒥᖑᐊᓐᖑᐊᑐᕕᓃᑦ $2,500

ᐄᕕ ᒫ ᒧᓐᑐᔨᐊ B Førde-ᒥ ᐱᐅᓯᑐᖃᕐᑎᒍᑦ ᓄᓇᕐᔪᐊᓕᒫᒥᓪᓗ 
ᑐᓴᕐᓂᔮᕐᑎᓯᓂᖅ

$2,500

ᐹᐱ ᐸᑦᓴᐅᖅ ᐃᓄᑦᔪᐊᖅ B ᐃᓄᑦᔪᐊᒥ ᑕᑯᒥᓇᕐᑐᓕᐅᕐᕕᒃ $2,500

ᓵᕐᓖᓐ ᒍᐊᑦ ᑰᑦᔪᐊᖅ B ᐊᐳᑎᒥᒃ ᓴᓇᓐᖑᐊᒋᐅᕐᓴᑐᕕᓃᑦ $2,500

ᐄᑐᐊ ᖃᐅᒃᑫ, ᑲᖏᕐᓲᑉ 
ᑲᕙᒫᐱᖓᓐᓂᒥᐅᖅ

ᑲᖏᕐᓱᒃ A ᐃᖃᓗᑉᐱᓅᓕᖓᔪᒥᒃ ᓄᓇᓕᒃ 
ᑐᓴᕐᓂᔮᕐᑎᓯᓂᖃᕐᑎᓗᒍ

$5,000

ᐳᕕᕐᓂᑑᑉ ᑲᕙᒫᐱᖓ ᐳᕕᕐᓂᑐᖅ A ᐅᑭᐅᒥ ᐳᕕᕐᓂᑐᒥ ᐱᓐᖑᐊᓂᕐᔪᐊᖅ $5,000

ᐋᕐᕿᕕᒃ ᓄᓇᒥᒃ ᑎᒍᒥᐊᕐᑎᑯᑦ 
ᑕᓯᐅᔭᒥ

ᑕᓯᐅᔭᖅ A ᐃᖃᓗᑉᐱᐅᑉ ᓯᓂᑦᑕᕕᖓᓂ 
ᑕᑯᒥᓇᕐᑐᓕᐅᓕᐅᑎᓂᖅ

$1,300

ᓴᓪᓗᓂ ᖁᕕᐊᓱᕝᕕᒨᓕᖓᔪᑦ 
ᑲᑎᒪᔩᑦ

ᓴᓪᓗᐃᑦ A ᖁᕕᐊᓱᕝᕕᒥ ᑐᓴᕐᓂᔮᕐᑎᓯᓂᒃᑯᑦ 
ᐱᓯᑎᐅᓕᐅᑎᔪᑦ ᑖᓂᓯᓕᐅᑦᔨᓱᑎᓗ

$2,038.34

  
 ᑲᑎᑦᓱᑎᒃ: $27,723.25

2016–2017-ᒥ ᐊᕙᑕᕐᒧᑦ ᑕᑯᒥᓇᕐᑐᓕᐅᕐᓂᑎᒍᑦ ᑮᓇᐅᔭᓂᒃ ᓂᖏᕐᑎᑕᕕᓃᑦ

2016-2017-ᒥ ᐱᓇᓱᐊᕐᓂᓄᑦ 
ᐃᓚᒋᐊᓪᓚᕈᑎᐅᓚᐅᔪᑦ

ᐃᓐᖏᕈᓯᓕᐅᓕᐅᑦᔨᓂᖅ

ᐃᑲᔪᕐᓯᔭᐅᑦᓱᑕ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 
ᐱᓇᓱᐊᕐᓂᕆᓲᖓᓄᑦ ᐃᓱᒪᒃᑯᓂ, ᐋᕐᕿᓱᐃᓚᐅᔪᒍᑦ 
ᐃᓕᓐᓂᐊᓂᕐᒥᒃ ᑲᔪᓯᖁᔨᓪᓗᑐᐊᓗᒧᑦ 
ᐃᓐᖏᕈᓯᓕᐅᓕᐅᑦᔨᑎᓗᒋᑦ ᓄᓇᕕᒻᒥᐅᑦ ᐅᕕᒐᕐᑐᐃᑦ. 
ᖁᓕᓪᓗ ᐱᖓᓱᓪᓘᓄᑦ ᐃᓐᖏᕈᓯᓕᐅᓕᐅᑦᔨᔪᕕᓃᑦ 
ᓂᐱᓕᐊᕕᓂᖏᓐᓂᒃ ᐱᓚᐅᔪᒐᓗᐊᕐᓱᑕ, ᑐᑭᑖᕆᔪᑦᓴᒫᑦ 
ᓇᓪᓕᑳᕐᑐᕕᓂᐅᓚᐅᔪᑦ ᓛᔨ ᑖᒧᓭᑉ ᐃᓐᖏᓗᑦᑖᑕᕕᓂᖓᓂᒃ, 
“ᐊᓕᐊᓱᑦᑕ”-ᒥᒃ. ᓛᔨ ᐁᑦᑐᑕᐅᓚᐅᔪᖅ $1,000-
ᓂᒃ ᐃᓐᖏᕈᓯᓕᐊᕕᓂᕐᒥᓂᓗ ᓂᐱᓕᐅᒍᓐᓇᓯᑎᑕᐅᑦᓱᓂ 
ᒧᓐᑐᔨᐊᒥ ᓂᐱᓕᐅᕐᕕᒪᕆᐊᓗᒻᒥ, ᐃᑉᐱᒋᔭᐅᑦᓱᓂ 
ᓂᐱᓕᐅᕆᔨᒧᑦ Josh “Socalled” Dolgin-ᒧᑦ Ho-
tel2tango-ᒥᐅᒧᑦ ᓄᕐᕋᓕᐅᑦ ᐱᒋᐊᕐᖃᒥᐅᑎᓗᒍ 2016-
ᒥ. ᓛᔨ ᙯᕐᖁᔭᕕᓂᐅᓚᐅᔪᒻᒥᔪᖅ ᑕᑯᓐᓇᐅᔮᕐᑕᐅᕕᒥ 
ᐃᓐᖏᕈᓯᓕᐊᕕᓂᕐᒥᓂᒃ ᐃᓐᖏᓗᑦᑖᖁᔭᐅᑦᓱᓂ ᒧᓐᑐᔨᐊᒥ 
ᓯᓚᒥ ᑲᓇᑕᐅᑉ ᐅᓪᓗᖁᑎᖓᓂ ᓇᓪᓕᐅᓂᕐᓯᐅᑎᓪᓗᒋᑦ 
ᒪᓐᓂᓕᐅᑦ 21, 2016-ᒥ. ᐃᓐᖏᕈᓯᒃ ᓵᓚᖃᐅᑎᕕᓂᖓ 
ᑐᓴᕐᓴᐅᑎᑕᐅᓚᐅᔪᔪᖅ Facebook-ᑎᒍᑦ, You-
Tube-ᑎᒍᑦ, Bandcamp-ᑎᒍᑦ SoundCloud-ᑎᒍᓪᓗ.

ᐱᓇᓱᐊᓲᒥᓂᒃ ᐃᓕᓐᓂᐊᑫᓐᓇᓂᖅ France-ᒥ (ᐅᐃᒍᐃᑦ 
ᓄᓇᖓᓐᓂ ᑕᕆᐅᑉ ᐊᑭᐊᓂ) 

ᓇᓕᕐᙯᑐᖅ 11-ᒥᑦ ᐊᕗᓐᓂᑎ 9-ᒧᑦ, 2017-ᒥ, 
ᐱᖓᓱᑦ ᓄᓇᕕᒻᒥᐅᖑᑦᓱᑎᒃ ᑕᑯᒥᓇᕐᑐᓕᐅᕐᑏᑦ - 
ᒪᑦᑎᐅᓯ ᐃᔦᑦᑐᖅ, ᖁᒪ ᒪᖏᐅᖅ ᐃᔦᑦᑐᖅ ᐊᒻᒪᓗ 
ᓈᓐᓯ ᓵᓐᑕ - Paris-ᓕᐊᓚᐅᔪᕗᑦ, ᐊᐅᒫᒡᒌᕕᐅᑉ 
ᑐᑭᒧᐊᕐᑎᓯᔨᖓ ᒪᓕᑦᑎᓗᒍ, ᐃᓚᐅᒋᐊᕐᑐᓱᑎᒃ 
ᓴᓇᓐᖑᐊᓂᒃᑯᑦ ᑕᑯᒥᓇᕐᑐᓕᐅᒋᐊᕐᑐᓯᒪᓂᕐᒧᑦ 
école des Beaux Arts ᐃᓕᓐᓂᐊᕕᖓᓐᓂ - 
ᑖᕙᓐᓇ ᐊᔪᒉᑦᑐᖑᐊᖅ ᖃᓄᐃᑦᑐᑐᐃᓐᓇᓕᒫᑦᓯᐊᓄᑦ 
ᓴᓇᓐᖑᐊᓲᓄᑦ ᐅᐸᑦᑕᐅᒍᓂ. ᑕᒪᓐᓇ ᐱᓇᓱᐊᕐᑕᐅᓚᐅᔪᔪᖅ 
ᐱᑦᓯᐊᑐᐊᓘᓚᐅᔪᖅ ᓄᓇᕕᒻᒥᐅᓂᒃ ᓴᓇᓐᖑᐊᑎᓂᒃ 
ᑐᓱᓚᖀᑦᓱᓂ ᐆᑦᑐᕋᒍᒪᓚᕿᑎᓪᓗᒋᑦ ᓄᑖᓂᒃ 
ᓴᓇᓐᖑᐊᒍᓯᕐᓂᒃ ᓴᓇᓐᖑᐊᒐᑦᓴᓂᓗ. 
ᐊᒥᓲᓐᖏᑑᒐᓗᐊᑦ ᓴᓇᓐᖑᐊᑕᐅᒋᐅᑦᓯᐊᑎᓗᒋᑦ. 
ᐃᓕᓐᓂᐊᓂᕐᒥᓂ, ᐃᒻᒥᒎᕐᑎᑐᑦ ᐃᓚᐅᖃᑦᑕᓚᐅᔪᑦ 
ᐱᖓᓱᐃᓄᑦ ᑲᑎᒪᓂᕐᓄᑦ ᒪᕐᕈᐃᓄᓗ ᐱᓂᐊᕐᓂᐅᔫᓐᓄᑦ, 
ᐃᓚᐅᑎᓪᓗᒍ ᐅᓐᓄᓴᒃᑯᑦ ᑲᑎᒪᓂᒻᒪᕆᖃᕐᓱᑎᒃ, ᐊᒻᒪᓗ 
ᐃᓕᓐᓂᐊᕇᒐᒥᒃ ᓴᓇᓐᖑᐊᑕᕕᓂᕐᒥᓂᒃ ᑕᑯᑦᓴᐅᑎᑦᓯᓱᑎᒃ 
ᑕᑯᑦᓴᐅᑎᑦᓯᕕᖓᓂ Beaux Arts.

ᓛᔨ ᑕᒧᓭ ᑕᑯᓐᓇᐅᔮᕐᑕᐅᕕᒻᒦᓱᓂ ᐃᓐᖏᕈᓯᓕᐊᕕᓂᕐᒥᓄᑦ “ᐊᓕᐊᓱᑦᑕ”-ᒧᑦ ᐊᑎᓕᐅᕐᑐᖅ  
©Marc Vachon

ᓈᓐᓯ ᓵᓐᑕ, ᒪᑦᑎᐅᓯ ᐃᔦᑦᑐᖅ ᖁᒪ ᒪᖏᐅᖅ ᐃᔦᑦᑐᓗ Paris-ᒦᑦᑐᑦ (ᐅᐃᒍᐃᑦ ᓄᓇᖓᓐᓂ)

Biennale de sculpture de Saint-Jean-Port-
Joli-ᒥ ᓴᓇᓐᖑᐊᒋᐊᕐᑐᓯᒪᔪᕕᓃᑦ

2014 ᓄᓐᖑᐊᓂ ᐊᐅᒫᒡᒌᕕᒃ ᐱᓇᓱᐊᕐᐸᓕᐊᓯᓚᐅᔪᕗᖅ 
ᐃᑲᔪᕐᑎᖃᕐᓱᓂ Biennale de sculpture de 
Saint-Jean-Port-Joli-ᒥᐅᑦ ᑲᑎᒪᔨᖏᓐᓂᒃ 
2016-ᒨᓕᖓᔪᑦᓴᓂᒃ ᓴᓇᓐᖑᐊᓂᕐᓂᒃ. 
ᐱᓇᓱᐊᕐᑕᐅᔪᒥ ᐃᒣᓕᖓᓚᐅᔪᔪᑦ: ᓯᑕᒪᐅᔪᓐᖏᒐᕐᑐᑦ 
ᓄᓇᕕᒻᒥᐅᑦ ᓴᓇᓐᖑᐊᑏᑦ ᐊᑐᓂᑦ ᐁᑉᐱᐅᑎᑖᕐᑎᓱᒋᑦ 
ᓯᑕᒪᐅᔪᓐᖏᒐᕐᑑᒥᔪᓂᒃ ᓯᕿᓂᕐᒥᐅᓂᒃ 
ᓴᓇᓐᖑᐊᑎᓂᒃ Saint-Jean-Port-Joli-ᒥᐅᓂᒃ, 
ᓯᓚᒥ ᓴᓇᓐᖑᐊᖃᑎᒌᓂᐊᕐᑎᓗᒋᑦ ᐊᖏᔪᕐᓛᓗᓂᒃ 
ᓴᓇᓐᖑᐊᓯᒪᔪᓕᐅᕐᓗᑎᒃ. ᐱᔭᕇᕐᓯᒪᓕᕐᑐᑦ 
ᓴᓇᓐᖑᐊᑕᕕᓂᖏᑦ ᓯᓚᒥ ᑕᑯᑦᓴᐅᑎᑕᐅᓕᓚᐅᔪᔪᑦ 
ᓇᓪᓕᐅᓂᕐᓯᐅᓂᖏᓐᓂ, ᐅᕗᖓᐅᓕᖓᑎᓪᓗᒋᑦ: ᐊᓂᕐᓂ 
ᑕᕐᕋᒥᑦ. ᐲᑐᕆ ᑎᐊ ᑕᑯᔭᑦᓴᓕᕆᔨᐅᓚᐅᔪᔪᖅ ᐅᑯᐊᓗ 
ᓇᓪᓕᑳᕐᑕᕕᓂᐅᑦᓱᑎᒃ ᓴᓇᓐᖑᐊᒋᐊᕐᑐᓛᕐᑎᓗᒋᑦ: ᓵᕐᓖᓐ 
ᒍᐊᑦ ᑰᑦᔪᐊᒥᐅᖅ , ᔫᓯᐱ ᑯᓗᓛᖅ ᖁᐊᖅᑕᒥᐅᖅ, ᒪᑦᑎᐅᓯ 
ᐃᔦᑦᑐᖅ ᐊᒻᒪᓗ ᒥᐊᔨ ᐸᓂᖓᔭᖅ ᐃᕗᔨᕕᒻᒥᐅᒃ, ᐋᓇ 
ᐅᙯᑦᑐᖅ ᐊᒻᒪᓗ ᓘᑲᓯ ᐃᖃᓗᒃ ᐃᓄᑦᔪᐊᒥᐅᒃ, ᐊᒻᒪᓗ 
Julie Grenier Di Ciero ᒧᓐᑐᔨᐊᒥᐅᖅ.

ᐃᓕᒃᑰᑐᖅ ᐱᓇᓱᐊᕋᑦᓴᖅ: ᓄᓇᓕᓕᒫᓂ 
ᑕᑯᒥᓇᕐᑐᓕᐅᕐᑎᓂᒃ, ᑐᓴᕐᓂᔮᕐᑎᓯᔨᓂᒃ, 
ᑐᓴᖃᑦᑕᐅᑎᒍᑎᑎᒍᑦ ᓱᓐᖑᐊᓗᑳᑦᑎᓂᒃ, 
ᑕᑯᓐᓇᐅᔭᕐᑎᓯᓲᓂᒃ, ᐅᓂᒃᑳᑎᓂᒃ, ᐅᓂᒃᑳᑐᐊᕐᑎᓂᒃ 
ᐊᒻᒪᓗ ᒥᕐᓱᑎᓂᒃ ᐊᓯᖏᓐᓂᓗ ᓱᒐᓚᓐᖑᐊᑎᓂᒃ 
ᐱᕙᓪᓕᐊᑎᑦᓯᒐᓱᐊᕐᓂᒧᑦ ᒪᓕᒐᖅ
ᑐᕐᖃᑕᕐᕕᒃ ᖃᐅᔨᓴᕐᓂᖃᕐᑐᖅ ᓯᕗᓪᓕᐹᕐᓯᐅᑎᒥᒃ 
ᓄᓇᓕᓕᒫᓅᓕᖓᑦᓱᓂ ᒪᓕᒐᕐᒥᒃ 
ᐱᕙᓪᓕᐊᔭᐅᒋᐊᖃᕐᓂᖏᓐᓄᑦ ᑕᑯᒥᓇᕐᑐᓕᐅᕐᑎᓂᒃ, 
ᑐᓴᕐᓂᔮᕐᑎᓯᔨᓂᒃ, ᑐᓴᖃᑦᑕᐅᑎᒍᑎᑎᒍᑦ ᓱᓐᖑᐊᓗᑳᑦᑎᓂᒃ, 
ᑕᑯᓐᓇᐅᔭᕐᑎᓯᓲᓂᒃ, ᐅᓂᒃᑳᑎᓂᒃ, ᐅᓂᒃᑳᑐᐊᕐᑎᓂᒃ 
ᐊᒻᒪᓗ ᒥᕐᓱᑎᓂᒃ ᐊᓯᖏᓐᓂᓗ ᓱᒐᓚᓐᖑᐊᑎᓂᒃ 
ᑲᔪᖏᕐᓭᒍᑕᐅᓗᑎᒃ, ᐊᑕᐅᑦᓯᑰᕐᑎᑕᐅᓗᑎᒃ, ᑲᑎᑎᑕᐅᓗᑎᒃ 
ᖁᕝᕙᒋᐊᕐᑎᑕᐅᓗᑎᓗ ᓄᓇᕕᒻᒥ. ᐱᓂᐊᕐᓂᑎᒍᑦ 
ᐱᓇᓲᑎᑦᓴᓕᐅᕐᓯᒪᑦᔭᒐᑕ ᐱᕙᓪᓕᐊᔭᐅᓂᑦᓴᖓᓄᑦ ᓄᓇᕕᒻᒥ 
ᑕᑯᓇᕐᑐᓕᐅᕐᓂᓄᑦ ᑐᓴᕐᓂᑐᓕᐅᕐᓂᓄᑦ, ᑲᔪᓯᓚᐅᔪᒍᑦ 
ᐱᐅᓯᐅᒦᕙᓪᓕᐊᓱᑕ ᐃᓂᕐᓯᓂᐅᓲᒥᒃ, ᐱᓯᑎᐅᕕᓕᓐᓂᓗ 
ᑕᑯᒥᓇᕐᑐᓕᐅᕐᑎᐅᓲᓂᒃ ᑐᓴᕐᓂᑐᓕᐅᕐᑎᐅᓲᓂᒃ ᓄᓇᕕᒻᒥ. 
ᑕᕝᕙᓂ ᐊᕐᕌᒍᕐᒥ ᐊᒥᓱᑦ ᑕᑯᒥᓇᕐᑐᓕᐅᕐᑏᑦ ᑐᓴᕐᓂᑐᓕᐅᕐᑏᑦ 
ᑐᒃᓯᕋᕐᕕᐅᓚᐅᔪᑦ ᑕᑯᒥᓇᕐᑐᓕᐅᕐᓂᐅᒐᔭᕐᑐᓂᒃ 
ᒪᓂᔨᓗᑎᓘᓐᓃᑦ ᑕᑯᒥᓇᕐᑐᓕᐅᕐᑏᑦ ᑐᓴᕐᓂᑐᓕᐅᕐᑏᑦ 
ᓅᓯᒪᑫᓐᓇᕋᔭᕐᓂᖏᓐᓂᒃ ᐃᓚᒋᔭᐅᓗᑎᒃ 
ᒪᕐᕈᐃᓄᑦ ᑮᓇᐅᔭᓂᒃ ᓂᖏᕐᑎᓯᓂᕆᓲᑦᑎᓄᑦ. 
ᐅᓄᕐᓰᒋᐊᕐᓯᒪᓕᕐᒥᔪᒍᑦ ᓄᓇᕕᒻᒥᐅᑦ ᑕᑯᒥᓇᕐᑐᓕᐅᕐᑏᑦ 
ᑐᓴᕐᓂᑐᓕᐅᕐᑏᑦ ᐱᕕᑦᓴᖃᒍᓐᓇᓂᖏᓐᓂᒃ 
ᐱᐅᓯᐅᒦᒋᐊᕐᓗᑎᒃ ᐃᓕᑕᕆᔭᐅᓂᕐᑖᑎᓗᒋᓪᓗ 
ᑕᑯᒥᓇᕐᑐᓕᐊᕆᓲᖏᑦ ᑐᓴᕐᓂᑐᓕᐊᕆᓲᖏᑦ. ᐊᕐᕌᒍᑉ 
ᓇᑉᐸᖓᑕ ᑭᖑᓪᓖᖓᓂ, ᐊᑦᔨᒌᓐᖏᑐᓂᒃ 
ᖃᐅᔨᓂᐊᕐᕕᖃᖃᑦᑕᓚᐅᔪᒻᒥᔪᒍᑦ ᐃᒻᒥᒎᕐᑎᑐᓂᓗ 
ᐅᖄᖃᑎᒌᑦᑎᓯᑦᓱᑕ ᑐᕌᕐᓂᖃᕐᓱᑎᒃ ᓄᑕᐅᓯᓕᕆᓂᕐᒥᒃ 
ᐊᒻᒪᓗ, ᐅᓇ ᐊᖏᓂᕐᐹᖅ, ᐱᐅᓯᐅᒦᒋᐊᓗᑕ ᐊᕐᕌᒍᑕᒫᑦ 
ᓄᓇᕕᒻᒥᐅᑦ ᑕᑯᒥᓇᕐᑐᓕᐅᒋᐅᕐᓴᓂᕆᓲᖏᓐᓂᒃ 
ᑐᓴᕐᓂᑐᓕᐅᒋᐅᕐᓴᓂᕆᓲᖏᓐᓂᒃ, ᑕᒪᓐᓇᓗ 
ᐱᔭᑦᓴᕆᓚᐅᔪᑦᓱᓂᐅᑉ ᒪᑭᕝᕕᑯᑦ. ᑕᒪᓐᓇ 
ᐅᓇᒻᒥᓇᓕᕐᑑᒐᓗᐊᖅ ᐱᔭᕇᕐᑕᐅᔪᑦᓯᐊᕌᓘᓚᐅᔪᖅ.

ᒪᑦᑎᐅᓯ ᐃᔦᑦᑐᓗ ᔫᓯᐱ ᑯᓗᓛᕐᓗ ᑕᑯᓐᓇᑑᒃ ᓘᑲᓯ ᐃᖃᓗᒻᒥᒃ ᑐᑭᖓᔪᒧᑦ ᓴᓇᒋᐅᕐᓴᑎᓗᒍ 
ᐃᖃᓘᓪᓚᒥᓘᓐᖑᐊᑉ ᓂᐊᖁᖓᓂᒃ ᒪᑦᑎᐅᓯᐅᑉ ᓴᓇᓐᖑᐊᑕᖓᓂᒃ
©ᓗᐃ ᑳᖕᓅ, ᐊᕙᑕᕐᒥᐅᖅ - Avataq

ᓄᓇᕕᒻᒥ ᑕᑯᒥᓇᕐᑐᓕᐅᕐᑏᑦ, ᑐᓴᕐᓂᔮᕐᑎᓯᔩᑦ, 
ᑐᓴᖃᑦᑕᐅᑎᒍᑎᑎᒍᑦ ᓱᓐᖑᐊᓗᑳᑦᑏᑦ, 
ᑕᑯᓐᓇᐅᔮᕐᑎᓯᔩᑦ, ᐅᓂᒃᑳᑏᑦ, ᐅᓂᒃᑳᑐᐊᕐᑏᑦ ᒥᕐᓱᑏᓪᓗ 
ᖃᓄᖅ ᐃᓅᓯᖃᕐᓯᒪᒻᒪᖔᑕ ᑐᑭᓯᓐᓇᐅᑏᑦ
ᑌᒣᓘᑦᓭᓇᕐᐸᐳᒍᑦ ᐊᓪᓚᖁᑎᑎᒍᑦ 
ᖃᐅᔨᔭᐅᓪᓚᕆᑎᑦᓯᒐᓱᐊᕐᓱᑕ ᓄᓇᕕᒻᒥᐅᓂᒃ 
ᑕᑯᒥᓇᕐᑐᓕᐅᕐᑎᓂᒃ ᑐᓴᕐᓂᑐᓕᐅᕐᑎᓂᒃ ᑲᔪᓯᑦᓱᑕ 
ᓄᐊᑦᓯᓂᕐᒥᒃ ᓄᑖᓂᒃ ᑕᑯᒥᓇᕐᑐᓕᐅᕐᑏᑦ ᑐᓴᕐᓂᑐᓕᐅᕐᑏᑦ 
ᖃᐅᔨᒪᔭᐅᑦᔪᑎᖏᓐᓂᒃ ᐊᓪᓚᖁᑎᖃᓕᕇᒐᓗᐊᕐᓱᑕ, 
ᐊᒻᒪᓗ ᑕᑯᒥᓇᕐᑐᓕᐅᕐᑎᓂᒃ ᑐᓴᕐᓂᑐᓕᐅᕐᑎᓂᒃ 
ᐱᒋᐊᕐᐸᓕᐊᓕᑌᓐᓇᑐᓂᒃ ᐊᓪᓚᖁᑎᓕᐅᕆᕙᑦᓱᑕ. ᑕᒪᒃᑯᐊ 
ᖃᐅᔨᒪᔭᐅᒋᐊᓖᑦ ᓯᕗᒧᐊᑦᓯᐊᑎᓗᒋᑦ ᓄᐊᑕᐅᓚᐅᔪᑦ 
ᑕᑯᒥᓇᕐᑐᓕᐅᕐᑏᑦ ᑐᓴᕐᓂᑐᓕᐅᕐᑏᑦ ᐊᓪᓚᖁᑎᖏᓐᓂᒃ 
ᒪᓕᑦᓱᑕ ᐱᓇᓱᐊᑦᓯᐊᒍᓯᐅᒋᐊᓕᓂᒃ. ᐊᕐᕌᒎᑉ ᐃᓗᐊᓂ, 
ᐊᓪᓚᓚᐅᔪᔪᒍᑦ ᖁᓕᒐᓚᓐᓂᒃ ᑕᑯᒥᓇᕐᑐᓕᐅᕐᑏᑦ 
ᑐᓴᕐᓂᑐᓕᐅᕐᑏᑦ ᐃᓅᓯᕆᓯᒪᔭᖏᑦᑕ ᐊᓪᓚᖁᑎᖏᓐᓂᒃ. 
ᕿᒥᕐᕈᒋᐊᑦᓯᐊᓚᐅᔪᒻᒥᔪᒍᑦ ᓯᑯᑦᓴᔭᖁᑎᑦᑎᓂᒃ ᐃᓂᕐᓯᓱᑕᓗ 
ᓀᓈᕐᓯᒪᑦᓱᓂ ᖃᐅᔨᒪᐅᑎᒥᒃ 200-ᑲᓵᑦ ᑕᑯᒥᓇᕐᑐᓕᐅᕐᑏᑦ 
ᑐᓴᕐᓂᑐᓕᐅᕐᑏᑦ ᐊᑎᖏᑦ ᑲᑎᕐᓱᓱᒋᑦ ᑕᑯᓐᓇᕋᑦᓴᓕᐅᕐᓃᑦ 
ᑕᑯᓐᓇᐅᔮᕐᑕᐅᓃᓪᓗ ᐃᓗᐊᓂ.

ᐊᕐᕌᒍᑕᒫᕐᓯᐅᑎᒥᓂᒃ ᓄᓇᕕᒻᒥᐅᑦ ᓴᓇᓐᖑᐊᑏᑦ 
ᑲᑎᒪᓂᐊᕈᓯᒋᓚᐅᔪᔭᖏᒃ
ᐊᒥᓱᕕᐊᓗᑦᓴᓱᑕ ᖃᐅᔨᓂᐊᕐᕕᖃᕐᐸᒌᑐᐊᕋᑦᑕ 
ᓄᓇᕕᒻᒥᐅᓂᒃ ᑕᑯᒥᓇᕐᑐᓕᐅᕐᑎᓂᒃ ᑐᓴᕐᓂᑐᓕᐅᕐᑎᓂᒃ, 
ᐆᒻᒪᑎᑦᓯᒋᐊᓪᓚᒍᒪᓯᓚᐅᔪᒍᑦ ᐊᕐᕌᒍᑕᒫᑦ 
ᓄᓇᕕᒻᒥ ᑕᑯᒥᓇᕐᑎᓕᐅᕐᑏᑦ ᑐᓴᕐᓂᑐᓕᐅᕐᑏᑦ 
ᑲᑎᒪᓂᐊᕈᓯᒋᓲᖏᓐᓂᒃ. ᐃᓂᕐᓯᒍᓐᓇᓯᓚᐅᔪᒍᑦ 
ᐱᓂᐊᕐᓂᓴᒥᒃ ᑕᑯᓐᓇᓱᑕ ᐱᖓᓱᓂᒃ ᓄᓇᓕᓐᓂᒃ, 
ᑐᑭᒧᐊᕐᑎᑕᐅᑎᓪᓗᒋᑦ ᒪᕐᕉᓄᑦ ᐃᓕᓐᓂᐊᑎᑦᓯᔩᓐᓄᑦ ᐊᑐᓂᑦ 
ᓄᓇᓕᓐᓂ, ᑕᒪᓐᓇ ᐊᑦᔨᒋᔭᐅᓐᖏᑐᖅ ᑲᑎᒪᓂᐊᕈᓯᖅ 
ᐊᑑᑎᔭᐅᖃᑦᑕᓚᐅᔪᑦᓱᑎᓗ ᖁᓕᓂ ᐅᓪᓗᓂ ᑖᒃᑯᓇᓂ 
ᐊᑐᓂᑦ ᓄᓇᓕᓐᓂ: ᐃᕗᔨᕕᒃ: ᐊᓪᓚᖑᐊᕐᓂᖅ; ᓴᓪᓗᓂ: 
ᓴᓇᓐᖑᐊᓂᖅ; ᑰᑦᔪᐊᒥ: ᓱᓕᔫᓐᖑᐊᓕᐅᕐᓂᖅ. 
ᑖᓐᓇ ᑭᖑᓪᓕᐸᐅᕋᑖᖅ ᐊᑑᑎᔭᐅᒋᐅᓚᐅᔪᖅ 
ᐱᒋᐅᕐᓴᑎᑦᓯᓂᐅᑦᓱᓂ. ᖃᐅᔨᒪᒻᒥᒋᑦ ᐱᓇᓱᑦᑎᖁᑎᕗᑦ 
ᐱᓇᓱᐊᑦᓯᐊᑐᐊᓘᓚᐅᔪᒻᒪᑕ, ᑭᖑᕃᒐᓛᒐᑎᒃ, 
ᐋᕐᕿᓱᕐᓂᓕᐅᓚᐅᔪᒻᒪᑕ ᐊᑐᐃᓐᓇᕈᕐᑎᕆᑦᓱᑎᓗ ᐱᖓᓱᓂᒃ 
ᑲᑎᒪᓂᐊᕈᕐᓯᓂᒃ, 23-ᓗᑐᐊᓗᐃᑦ ᑕᑯᒥᓇᕐᑐᓕᐅᕐᑏᑦ 
ᑐᓴᕐᓂᑐᓕᐅᕐᑏᑦ ᐃᓚᐅᑎᓪᓗᒋᑦ.

ᖃᕆᑕᐅᔭᑎᒍᑦ ᐱᑐᑦᓯᒪᐅᑎᓂᖅ ᓇᐅᓕᒫᓄᓗ 
ᖃᐅᔨᔭᐅᑎᑦᓯᒐᓱᐊᕐᓂᖅ
940-ᓄᑦ ᐃᓄᓐᓄᑦ ᒪᓕᑦᑕᐅᕙᓕᕐᓱᓂ, ᐊᐅᒫᒡᒌᕕᒨᓕᖓᔪᖅ 
facebook ᓄᑕᐅᓯᓕᕐᑕᐅᓗᑭᕙᑦᑐᖅ. ᑐᓴᕐᑎᓯᒍᑎᐅᓲᖅ 
ᐊᑦᔨᒌᓐᖏᑐᓂᒃ ᑮᓇᐅᔭᓂᒃ ᓂᖏᕐᑎᓯᓂᐅᒍᓐᓇᓕᕐᒥᔪᓂᒃ 
ᑕᑯᒥᓇᕐᑐᓕᐅᓕᐅᑦᔨᕕᐅᓲᒍᑦᓱᓂᓗ 
ᑐᓴᕐᓂᑐᓕᐅᓕᐅᑦᔨᕕᐅᓲᒍᓕᕐᓱᓂᓗ ᓄᓇᕕᒻᒥᐅᓄᑦ. Fa-
cebook ᑕᑯᒥᓇᕐᑐᓕᐅᕐᓂᓄᑦ ᑐᓴᕐᓂᑐᓕᐅᕐᓂᓄᑦ 
ᑐᓴᕋᑦᓴᓕᐅᕐᕕᐅᓲᒍᒻᒥᔪᖅ ᐊᒻᒪᓗ ᓄᓇᕕᒻᒥᐅᑦ 
ᑕᑯᒥᓇᕐᑐᓕᐅᕐᑏᑦ ᑐᓴᕐᓂᑐᓕᐅᕐᑏᑦ ᐱᑦᓯᐊᓂᕕᓂᖏᓐᓂᒃ.

ᖃᕆᑕᐅᔭᑎᒍᑦ ᑕᑯᒋᐊᕐᕕᓴᐅᑉ ᑐᕌᒍᑎᖓ

avataq.qc.ca/fr/node_189/Aumaaggiivik-
Secretariat-des-arts-du-Nunavik
 
facebook.com/ aumaaggiivik. 
nunavikartssecretariat/v

ᓇᑯᕐᒦᑐᓪᓚᕆᐊᓘᕗᒍᑦ ᑮᓇᐅᔭᑎᒍᑦ ᐃᑲᔪᕐᑎᒋᕙᑦᑕᑎᓂᒃ 
ᓴᐳᒻᒥᕙᑦᑐᓂᒃ ᐅᕙᑦᑎᓂᒃ ᐊᕐᕌᒍᑕᒫᓪᓗ ᐱᒐᓱᐊᕐᑕᑎᓂᒃ 
ᐱᑦᓯᐊᓲᖑᒐᑦᑕ.

ᐃᓄᐃᑦ ᖃᖓᑦᑕᔫᖏᑦ
ᑲᓇᑕᒥ ᑕᑯᒥᓇᕐᑐᓕᐅᕐᑏᑦ ᑐᓴᕐᓂᑐᓕᐅᕐᑏᑦ ᑐᕐᖃᑕᕐᕕᖓ
ᑲᓇᑕᒥᐅᑦ ᑭᖑᕝᕕᒍᓐᓇᑐᓕᕆᔨᖏᑦ
ᑯᐯᒻᒥ ᑕᑯᒥᓇᕐᑐᓕᐅᕐᑏᑦ ᑐᓴᕐᓂᑐᓕᐅᕐᑏᑦ ᑐᕐᖃᑕᕐᕕᖓ
ᑲᓇᑕᒥ ᓄᓇᖃᕐᖄᓯᒪᔪᓂᒃ ᐱᒍᑦᔨᕕᒃ
ᑲᑎᕕᒃ ᓄᓇᓕᓐᓂᒃ ᐱᕙᓪᓕᐊᑎᑦᓯᕕᒃ
ᑲᑎᕕᒃ ᓄᓇᓕᓕᒫᑦ ᑲᕙᒪᖓ
ᑲᑎᕕᒃ ᐃᓕᓴᕐᓂᓕᕆᓂᖅ
ᒪᑭᕝᕕᑯᑦ
ᑯᐯᒻᒥ ᐱᐅᓯᑐᖃᓕᕆᔩᑦ ᑐᓴᕈᑎᓕᕆᔩᓪᓗ ᑐᕐᖃᑕᕐᕕᖓ
ᓴᓇᕐᕈᑎᒃ ᐊᖏᖃᑎᒌᓐᓂᒧᑦ ᑮᓇᐅᔭᖁᑏᑦ

ᑖᓐᓇ ᐊᑐᐊᒐᓐᖑᑎᑕᐅᓯᒪᔪᑦ ᐊᕙᑕᖅ ᐱᐅᓯᑐᖃᓕᕆᕕᒧᑦ.

ᐋᕐᕿᓱᕐᑕᐅᓯᒪᓂᖏᑦ, ᐅᖃᐅᓯᐅᑉ ᐁᑉᐹᓄᔭᕐᑕᐅᓯᒪᓂᖏᑦ, 
ᐊᑑᑎᒍᓐᓇᓯᓯᒪᔭᖏᑦ, ᑐᓴᕐᑕᐅᑎᑦᓯᒋᐊᓪᓛᕈᑎᒋᓯᒪᔭᖏᑦ 
ᐃᓗᓐᓇᑎᒃ ᐃᓓᓐᓇᖏᓪᓘᓃᑦ ᐃᑦᔪᑕᐅᒋᐊᖃᓐᖏᑐᑦ.

ᐊᕙᑕᐅᑉ ᑐᕌᒍᑎᒋᒃ

ᐃᓄᑦᔪᐊᒥ       
P.O. Box 230      
Inukjuak, Québec      
J0M 1M0       
1 866 897-2287     
 

ᐱᓇᓱᐊᖃᑎᒋᕙᑦᑕᕗᑦ

ᒧᓐᑐᔨᐊᒥ
4150, Sainte-Catherine St. West 
Suite 360
Westmount, Québec 
H3Z 2Y5
1 800 361-5029


